
ድምፅ
የሚሊዮኖች

አንደኛ ዓመት ቅፅ 1 ቁ 5 ዋጋ 10 ብርማክሰኞ  ጥር 19 /2007              ነፃነትን፣ፍትህንና እኩልነትን እናውጃለን! 

አቶ ኤርሚያስ ለገሠ/ የቀድሞ የመንግሥት ጉዳዮች ኮሙኑኬሽን ጽ/ቤት ሚኒስትር ዴኤታ/

‹‹ሀገራችን መስቀለኛ መንገድ ላይ ቆማለች››

‹‹ምርጫ ቦርድ በህወሃት ቁጥጥር ሥር ያለ ተቋም ነው። የሰው ኃይሉን ምደባና ቅጥር ያደረግነው እኛ ነን››

‹‹ወዳጄ ሽመልስ ከማል 90 በመቶ ጊዜውን የሚያጠፋው በጋዜጦች ላይ እንከን በመፈለግ ነበር››

‹‹አልፎ አልፎም ለፍትህ ሚኒስቴር የክስ ቻርጅ የሚያዘጋጀው ሽመልስ ከማል ነበር››

‹‹አንድነቶች በምንም መልኩ መደናገጥ የለባቸውም››

‹‹ለኢትዮጵያ ህዝብ፣ በተለይም ለአዲስ አበባ ህዝብ ይቅርታ መጠየቅ እፈልጋለሁ››

ግፉ እና ጭካኔው እስከ መቼ?
5

  ‹‹የፈሰሰው ደምና የተሰበረው አጥንት 
ለነጻነት የተከፈለ ዋጋ ነው›› 

በላይ በፍቃዱ
የአንደነት ለዲሞክራሲና  ለፍትህ ፓርቲ 

ፕሬዝዳንት

6
7

3
መንግሥት መሸኛው 

ደርሷል!

 - እሱም ይሄን ያውቃል!

በውንብድና የሚቆም 
የነፃነት ትግል 
አይኖርም!

ነብዩ ሃይሉ

አንድነት  በደብረማርቆስ ከተማ 
በተሳካ ሁኔታ የተቃውሞ ሰልፍ አካሄደ

‹‹ከህዝቡም በጎ ምላሽ አግኝተናል›› አቶ ዳዊት አስራደ
‹‹በአባላቶቻችን ላይ የደረሰው ድብደባ አቅማችንን 
የሚያጎለብት እንጂ እንድንበረከክ የሚያደርገን አይደለም››

 
አቶ አየነው ተመስገን   

 የአንድነት ፓርቲ የምስራቅ ጎጃም ሰብሳቢ

ጋዜጠኛ ኤልያስ ገብሩና 
ሰዓሊ አምሳሉ ገ/ኪዳን 

ዛሬ ፍርድ ቤት ይቀርባሉ

የአንድነት አባላት ከፍተኛ 
ድብደባ ተፈጸፀመባቸው

ፓርቲው ለፊታችን እሁድ ሰላማዊ ሰልፍ ጠርቷል

የሚሊዮኖች ድምፅ ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ 5

             ነፃነትን፣ፍትህንና እኩልነትን እናውጃለን! 

ነፃነትን፣ፍትህንና እኩልነትን እናውጃለን! 

ርዕሰ አንቀፅ

ዋና አዘጋጅ፡-
ስለሺ ሐጎስ
አድራሻ፡-
አራዳ ክ/ከተማ ወረዳ 8
የቤት ቁ.257
ስልክ ፡- 01 11249659

አምደኞች፡-
በሪሁን አዳነ
መስከረም ያረጋል
ፊራኦል ባጫ

ማሽን ኦፕሬተር
           ነብዩ መኮንን

አሳታሚ፡-አንድነት ለዴሞክራሲና ለፍትህ ፓርቲ (አንድነት)
አድራሻ፡-አራዳ ክ/ ከተማ ወረዳ 07 የቤት ቁ. አዲስ
አታሚ፡- አንድነት ለዴሞክራሲና ለፍትህ ፓርቲ (አንድነት)

የዝግጅት ክፍሉ ስልክ፡-01 11249659
ፖ.ሳ. ቁ. 4222

Email:-udjparty@gmail.com
andinet@ andinet.org
ፋክስ ቁጥር ፡-+251-111226288

ዲዛይን እና ሌይአውት
  አብነት ረጋሳ
  0913366064

      ሪፖርተሮች
ሀብታሙ ምናለ
ንዋይ ገበየሁ
አሸናፊ አሳመረው
ምስክር አወል

የህትመት ክፍል ኃላፊ
  ወንድወሰን ክንፈ

የሚሊዮኖች ድምፅ ጋዜጣ ታህሳስ 2007 ዓ.ም ተመሰረተች፡፡

      ምክትል ዋና አዘጋጅ
         ኤልያስ ገብሩ
        0912064882

አምላክ ማረኝ ማረኝ፤ ዋቆ ማረኝ ማረኝ !

ረቢ ማረኝ ማረኝ፤ አላህ ማረኝ ማረኝ !

ታሪኬ ሲቃጠል ቆሜ ስላየሁኝ !!

    ከንዴቴ የተነሳ የእግዜሐሩንም ሰላምታ ዘነጋሁት! 
ስለማርያም እንዳትቀየሚኝ አደራ! ጣየ እንዴት ነሽ ከቶ? 

           ተጣፈ አራዳ ጊዮርጊስ ስር፣ 
            ለእንጦጦዋ እቴጌ ጣይቱ!

አንች ባቀናሽው ከተማ የሸዋ ነገሥታት አባረውሽ እንጦጦ እንድትኖሪ ሲፈርዱብሽ ከልቤ አዝኜ ነበር፡፡ 
ከሰሞኑ የደረሰብሽን በደል አይቼ ግን መታገስ አልቻልኩም፡፡ ጣየ አንችን ካጣሁ ጊዜ ጀምሮ አጠገቤ ሆኖ 
ሙቀት እየሰጠ ፍቅርሽን የሚያስታውሰኝ ውቴል ቤትሽ ነበር፡፡ ምን ዋጋ አለው! ጥር ሶስት ሰንበት ረፋዱ 
ላይ በአራዳ ህንጣ በኩል የሚንቦለቦል ጭስ አይኔን ቆጠቆጠኝ፣ የእሳቱ ወላፈን ገረፈኝ፣ ለካስ ጓዳሸ እየነደደ 
ኖሯል፡፡

    ጣየ ስለ መሰረትሻት አድሳባና ስለ ውቴልሽ ትንሽ ትዝብቴን ላካፍልሽ ብየ ነው ይችን ደብዳቤ የጻፍኩልሽ፡፡
አንችኮ ደፋር! የሴት ወንድ ነበርሽ! የዛሬን አያርገውና፡፡ ያኔ ውቴል ቤት ገንብተሽ ‹‹ብላ፤ ጠጣ›› ስትይው 
‹‹አልበላም፤ አልጠጣም፤ ነውር ነው!›› እያለ ያሽሟጥጥሽ የነበረው ህዝብ አሁን ብታይው ቤቱ ምግብ 
የጠፋ ይመስል ደጅ ተመጋቢ ሆኗል፡፡ በየቦታው መብላት ነው! ለምሳሌ፣ እዚህ ተዶሮ ማነቅያው በየቀኑ 
እየታረደ የሚበላውን የበሬና የፍየል ብዛት ብታይ አንቺ እና እኔ እንጦጦ ማርያምን ልናስመርቅ ካረድነው 
የሰንጋ ብዛት ይበልጣል፡፡ በነጣ ‹‹ብላ፣ ጠጣ››  እያልን ስንጠራው አምቢ አሻፈረኝ ሲል የነበረው ሁላ አሁን 
ለራሱ ጥብስ በልቶ ለሹማምንቶቹ ደግሞ የዱለት መግዣ ግብር ከፈሎ ይሄዳል አሉ! ይበለው የጁ ነው፡፡

       ጣየ ትውልዱ ሞቷል፤ አንቀላፍቷል፤ የሚፈጠምበትን ደባ አሜን ብሎ ተቀብሏል፤ ለምን? ብሎ 
የሚጠይቅበት ወኔው ከድቶታል! አንዳንድ ጊዜ ነው ፈሪም ደፋርም የሚያደርገው እላለሁ፡፡ ድሮ ነጭ 
ሲመለከቱ ‹‹እምቢ ላገሬ›› የሚሉ ልጆች እንዳልነበሩን የእሳት ልጅ አመድ ሆነና ጊዜው፣ አሁን ባርነትን 
መርጠውልሻል! ለፈረንጅ ተገዢ ሆኖልሻል፡፡ ለዶላርም ከአራዳው ጊዮርጊስ ታቦት በላይ እየሰገዱለት ነው፡፡ 
‹‹‹እኔ ከሞትኩ ሰርዶ አይብቀል››ን መፈክራቸው ካደረጉ ውለው አድረዋል፡፡ እንደውም ውቴል ቤትሽንም 
ያቃጠለው ትንባሆ የሚያጨስ ፈረንጀ ነው ሲሉ ሰምቻለሁ፡፡ ድሮም ፈረንጅ ላገሬ ጥሩ እንደማያስብ መች 
አጣሁት፡፡ ሹመኞቹም መብራት ተቀጣጠሎ ነው የነደደው እያሉ ነው፡፡ በመካከል ግን ያገሬ ህዝብ እኛ 
ነጋሪት ጎስመን የነገርነውን ያክል ወሬ የሚነግረው አጥቷል፡፡ ያም ሆነ ይህ ውቴል ቤትሽ አመድ እንዲሆን 
ካደረጉት ውስጥ እሳት አደጋ ተከላካይ፤ ቅጥረኛ ቡሊሶች እና ቅጥማጠኑን አጥቶ የተቆፈረው መንገድ 
ዋናኞቹ ናቸው፡፡ 

      ሁለት እርምጃ ደርደር ብለው ማጥፋት እየቻሉ ታቹን ባገር ፍቅር ዙረው ነዶ ሲያልቅ ደረሱ፡፡ 
ደርሰውም ‹‹ስንት ብር ትከፍላላቸሁ?›› አያሉ ሲከራከሩ ቤትሽ እንደ መስቀል ዳመራ ተንቀልቅሎ አለቀ፡
፡አየሽ ጣየ ‹‹የበላበትን ወጪት ሰባሪ ህዝብ፣ እንዴት ከታሪኩ፣ ከቅርሱ፣ ገንዘብን ያስቀድማል? ለዛ ነው 
ትውልዱ ሙቷል ያልኩሽ! አንች ቤቱና መንደሩ በጥልያን እንዳይነድ አድዋ ድረስ እንዳልሄድሽለት አንድ 
እፍኝ አፈር ረጭቶ ቤትሽን አላተረፈልሸም፡፡ ለዛ ነው አይረቡም ስል መዉቀሴ፡፡ ጣየ፣ በዛው ልክም ብዙ 
የታዘብኳቸው ያገር ፍቅር ያላቸዉ የሚያኮሩ ልጆችም አሉ! ታዲያ ምን ዋጋ አለው፣ ሊያጠፉ ሲጠጉ 
‹‹ባንክ ትዘርፋላችሁ›› ወግዱ ተብለው በሹመኛ ጠባቂዎች ተባረሩ እንጂ!

   ጣየ፣ አንች እንጦጦ ተቆልፎብሽ ብትቀመጪም እኔ አራዳ ጊዮርጊስ ስር ቆሜ አድስ አበባሽን እና ህዝቦቿን 
እየታዘበኩ ነው! ፊት ለፊቴ ቴሌብጅን ተክለዉልኛል:: አደለም ጦቢያን አለምንም አልፎ አልፎ አመለከታታለሁ፡፡
ለካ አንች አታውቂም ተለብጅን! አንዳንዴ ከተሜ ጋር አብሮ መኖርም ጥቅም አለው ለካ? ጣየ፣ ከባለፈው 
ዓመት ጀምሮ ምቾት እየተሰማኝም አይደለም! ባቡር እንስራ እያሉ እግሬን ቦርቡረውብኛል፡፡ ሰላሳ አምስት 
ኪሎ ሜትር መንገድ ለመስራት ስንት ዓመት እየዘመሩ አሰለቹኝ መሰለሽ! አንቺናኔ ተጅቡቲ አድሳባ 756 
ኪሎ ሜትር ሃዲድ ስንሰራ መች ድምጻችን ተሰማ? እነፈረንሳይ ባቡርና መንገድ መስራት አቆሙ እንዴ? 
እላለሁ አንዳንዴ - ቻይናወቹ መንገዱንም ባቡሩንም እኛ ካልሰራን ሲሉ ሳይ፡፡ ብቻ ተይው ወሬውና ስራው 
ለየቅል ነው፡፡ ወሬኛማ በዝቷል ጣየ! ምንም ሳይሰራ ሲያወራ ዉሎ ሲያወራ የሚያድረው ስፍር ቁጥር 
የለውም፡፡

    ትዝ ይልሻል ያኔ ህዝቤን ሥልጣኔ ይግባው ብየ መኪና ባስመጣለት ‹‹ሰይጣን አመጣብን››  እያለ ይሸሽ 
ነበር፡፡ አሁን ተቻይና ሞቱን አስመጥቶ መኪና ሳይሆን ‹‹ቀይ-ሽብር›› ብሎ ሰይሞታል! አኔ ተእንግሊዝ 
ጥራት ያለው መኪና ያስመጣሁት ለህዝቤ ደህንነት ብየም አልነበር? ተቻይና ጋር ምን እንዳፋቀራቸው 
አላውቀም! ቅቤ ይጠብሱ ይዘዋል፡፡ በቀደም ለታ ባቡር የሚሰራ አንድ ቻይናዊ ልጓም እምቢ ብሎት በቀዩ 
መኪና ሊጨፈልቀኝ ነበር፡፡ ስለ ቀዩ መኪና ልንገርሽ እስኪ! ለልማት ብለው አምጥተውት ህዝብ የሚፈጅ 
ሴጣን ነው፡፡ አሁን በቀደም ለታ ናዝሬት ሲሄዱ አንድ መሉ መኺና ሰው ጨርሷል፤ ባለፈው ዓመት 
ያራዳው ጊዮርጊስን አጥር ሰብሮ የሶስት ሰው ነብስ አጥፍቷል ምን ያልፈጀው አለ! ባጠቃላይ ያገሬን ሰው 
በላው፡፡

     እዚህ ተፊት ለፊቴ ካቦ ጠብቆ ለመግባት የሚጋፋውን ህዝብ ሲተራመስ ብታይ! ጥልያንን አሯሩጠን 
ጉሬው ውስጥ ስንከተው የነበረውን ሽሽት ያስታውስሽ ነበር፡፡ ፊልም ቤት ከፍተን ‹‹እረፍት ስትሆን ተዝናና፣ 
ተደሰት፣ ብንለው የሰይጣን ቤት! እያለ አይደለም ለመግባት ባጠገቡ ለማለፍ አሻፈረኝ ብሎ ነበር፡፡አሁን ግን 
ብታይ እግሩን ብርክ ብርክ እስኪለው ከጠዋት እስከ ማታ ተገትሮ ይውል ይዟል! አንችው ተይው! ምነው 
ይሄን ሁሉ መጥተሽ ብታይ ኖሮ! የልጅ ልጆችሽ የማይሰለፍበት ቦታ የለም ከቤተ-መንግሥት ውጭ፡፡

     እኛ ህዝቦቻችንን በዙሪያችን አድርገን፣ ቤታችንን ቤታቸው አድርገው፣ ግብር አብልተን ጥዋ አጠጥተን 
እንድኖሩ አድርገን ነበር፡፡ አሁን አራት ኪሎ ቤተ-መንግሥት ዙሪያ ግን ሰው ሹመኞቹን በትንፋሹና በአይኑ 
ይገድላቸው ይመስል አትጠጋን፣ አታፍጥጥብን፣ መኪና አታቁም፣ ካካባቢው ራቅ፣ ፎቶ እንዳታነሳ እያሉ 
ህዝቤን በሀገሩ ያሳቅቁት ይዘዋል፡፡  

       እኔ አሁንም ቢሆን እፈረሴ ስር ለብዙ ቤት አልባ ልጆች ሙቀት እየሰጠሁ ነው የምኖረው፡፡ ግን 
ጣየ አሁን አሁን ቤት አልባ ሁነው ሳይ ምናል ለቆንስላው ሁላ ያን ያህል ገመድ መሬት ስሰጥ ለህዝቤ ቤት 
መስሪያ ብሰጠው? አሁን ጠጠተኝ ጣየ! በይ እንግድህ ልሰናበትሽ፣ ብቸኝነቱም እየጎዳኝ ነው፣ አቡነ ጴጥሮስ 
ጥሎኝ ከሄደ ወዲህ በመርካቶ በኩል ብርድ መታኝ መሰል ወገቤን አሞኛል፡፡ እሱንም በጣውላ ጠፍረው 
ወደ  አራት ኪሎ ወስደው አልመለሱትም፡፡ ሉሲ ለምትባለው አጥንት ልደቷን ሲያከብሩ፣ አማሪካ ዎስደው 
ሲንከባከቧት፣ እኔን ግን ዞር በለው አላዩኝም፡፡ ብቻ ሁሉን ቢያወሩት ሆድ ባዶ ይቀራል ይላል ያገሬ ሰው! 
የእንጦጦው ቤታችንን አደራ እሱንም እሳት እንዳየይበላው! በተለይ አድዋ ስሄድ የያዝኩትን ጠብመንጃየን 
እና ጋሻየን አደራ! መላክተኛ ካገኘሁ ሌላ ደብዳቤ ከመሰንበቻው እልክልሻለሁ፡፡  

 ‹‹ጣይቱ እቴጌይቱ›› የሚለውን ዘፈን ልጋብዝሽ፣ ሌላማ ምን ሃውልት አለሽ? ‹‹ጣይቱ እመቤቲቱ›› 

                                         ደህና ክረሚ!!

ምስክር አወል

             ነፃነትን፣ፍትህንና እኩልነትን እናውጃለን! 

የነብይነት ፀጋ የለንም! የአዋቂነት 
ችሎታችንንም እንጠራጠራለን፡፡ ከጥንቁልናው 
ሰፈር አንደርስም! ነገር ግን እንዲህ እንላለን፣ 
‹‹የኢህአዴግ ስንብት ተቃርቧል!›› ይሄን 
የምንለው ማንንም አማክረን አይደለም፡፡ 
የራሱን - የኢህአዴግን ገጽ ፊት፣ ምግባርና 
ሁኔታ በማየት ብቻ መናገር እንችላለን፡፡

‹‹አንድ ሜትርዮሎጂን የማያውቅ 
እረኛ የደመናውን መጥቆር አይቶ ሊዘንብ 
ነው›› እንደሚለው ሁሉ፡፡ የገዥውን 
መንግሥት ደመ-ነፍሳዊ ድንብርብሮሽ 
አይተን አልቆለታል! እንላለን፡፡ መንግሥት 
ሲጨንቀው፣ መሪ ሲደነባበር፣ ንጉሥ 
መግቢያ ሲያጣ ማወቅ ከባድ ዕውቀትን 
አይጠይቅም፡፡ ቤተ-መንግሥት ማደር 
አያስፈልግም፡፡ ውስጠ አዋቂ ማድመጥ 
አያሻም፡፡ ዙሪያን ማየት፣ አይንን በግዙፉ 
ክፍት አድርጎ መመልከት ብቻ በቂ ነው፡፡

መንግሥት እየበቃለት ነው እንላለን! 
ለምን? ለሚሉ ዙሪያችሁን እዩ እንላለን፡፡

የህዝባዊ እምቢተኝነት መበርታት

እስር ቤቶችን የሞሉት ምሑራን 
ጥፋታቸው ምን ነበር? ንቃትን መዝራት፣ 
ህዝብ የማይፈልገውን ነገር እምቢ 
እንዲል ማስተማር፣ ለእውነት እና 
ለሀገር መቆምን ማሳወቅ አልነበረምን?

መንግሥት ህዝባዊ እምቢተኝነት 
ማለት የመጨረሻው ዙር መሆኑን ያውቃልና 
ባለ ብዙ ሃሳቦችን አሰራቸው፡፡ ሃሳባቸውን 
ግን ማሰር አልተቻለውም፡፡ ሃሳባቸው፣ 
አስተምህሮታቸው ከሚጠበቀው በላይ 
ተንሰራፍቶ ኖሮ ፍሬው ማሻት ጀመረ፡፡

የተቃዋሚ ፓርቲ አባላት ከመቼውም 
በላይ ቁርጠኝነታቸውን ያሳዩበት ዓመት 
ዘንድሮ ሆነ፡፡  ቆመጥ እና ርግጫ አካልን 
እንጂ መንፈስን እንደማይሰበር ታየ፡፡ በሺዎች 
የሚቆጠሩ በተለያየ ጊዜ በተለያየ ቀን ጎዳናውን 
እየሞሉ ‹‹በቃን›› ሲሉ ተሰሙ፡፡ የሀገሪቱን 
መናገሻን ጨምሮ የኦሮሚያ ብዙ ከተሞች፣ 
እንዲሁም ጎንደር፣ ባህርዳር …ወዘተ. የህዝባዊ 
እምቢተኝነት ሰደድ ተጋብቶባቸው ታዩ፡፡

የጠመንጃ መንጣጣት ተቃውሞውን 
ከማክሸፍ ይልቅ ያገዝፈው ጀመር፡፡ የሀገር 
ውስጥ ብቻ ሳይሆን በውጪም ያሉ የኢትዮጵያ 
ኤምባሲዎች እና አምባሳደሮች የተቃውሞ እና 
የውርደት ሰለባ ሆኑ፡፡ተደፍረው የማያውቁ 
ባለሥልጣናት በአደባባይ የሚገቡበት አጡ፡፡
መንጠራራት ቀርቶ አድፍጦ መኝታ ቤት 
መዋል መጣ፡፡ማኅበራዊ ድህረ-ገጾች በለውጥ 
ፈላጊዎች ቁጥጥር ሥር ዋሉ፡፡ መንግሥት 
አንድ ሲናገር አንድ ሺ እየተመለሰለት 
የሚገባበት አጣ፡፡ ይሄ የህዝብ እና 
የመንግሥትን ስንብት የሚያሳይ ክስተት ብቻ 
አይደለም፡፡ ይሄ የእስከአሁኑ የመንግሥትን 
የአሻጥር ጉንጉን የቦጫጨቀ ቁጣም ነው፡፡

ተማሪዎች የመንግሥትን ሥልጠና 
ጥለው አደባባይ የወጡበት፤ መምህራን 

መንግሥት መሸኛው ደርሷል! - እሱም ይሄን ያውቃል!

በቃን ብለው ባለሥልጣናትን የሞገቱበት፤ 
ከፍተኛ የሆኑ አመራሮች ከእነሚያበሩት 
ውድ የሆነ ሂሊኮፍተር ከሀገር የጠፉበት፤ 
በየሳምንቱ በሺ የሚቆጠሩ ወታደሮች 
ሀገርን የሚከዱበት ይሄ ዘመን መጨረሻን 
የሚጠቁም ማክተሚያ ምዕራፍ ነው፡፡

አሁን መንግሥት የሚናገረው ሁሉ 
እንደማይደመጥ ያውቃል፡፡ አስገድዶ ያስፈጸመው 
ቀናት እንደማይዘልቅ ያውቃል፡፡በህዝቡ ላይ 
የተጣበቀ ቀን የሚጠበቅ መዥገር መሆኑን 
አውቋል፡፡ ይሄ ጭንቀት እና ብስጭት ደግሞ 
የባለሥልጣናትን የማይጠበቅ የአፍ ወለምታ 
አከታተለ፡፡ 

የአፍ ማዳለጥ እና የማነካከስ ጥረት

ከክልል ባለሥልጣን ከአቶ 
አለምነው መኮንን ጀምሮ እስከሀገሪቱ 
ጠ/ሚ ኃይለማርያም ደሳለኝ ዘንድሮ 
ለህዝብ ያላቸውን ጥላቻ እና ንቀት 
በተለያዩ መድረኮች በግልጽ አሳይተዋል፡፡

‹‹ለሃጫም እና በባዶ እግሩ የሚሄድ 
መርዝ ተናጋሪ ›› በማለት መረን የለቀቀ 
ጥግ ያሳዩት አቶ አለምነህን ትተን በተለያዩ 
ጊዜያት በባለሥልጣናት የተወረወሩ 
ዘለፋዎችን ብናጤን ባለሥልጣናቱ የእዚህ 
ህዝብ ነገር የወጣላቸው መሆኑን እናያለን፡፡

‹‹ተቃዋሚዎችን የመረጣቸው 
ነፋስ ነው›› ብለው ህዝብን ‹‹ነፋስ›› 
ብለው ያቀለሉትን በረከት ስምኦንን 
ትተን፣ በየመድረኩ የኢትዮጵያን ታሪክ 
በአልባሌ ፌዝ የሚያጃጅሉትን አቦይ 
ስብሃትን  ትተን፣ ጠ/ሚሩን ብናስብ እንኳን 
መለያየታችን ርግጥ መሆኑ ይታያል፡፡

አ/ቶ ኃ/ማርያም ‹‹በውጭ የሚኖሩ 
ኢትዮጵያዊያንን የአበደ ውሻ፣ ገረድ፣ 
ዱቄት የሚበሉ፣ የሰው መኪና ተደግፈው 
ፎቶ ተነስተው የሚልኩ›› በሚሉ ስድቦች 
እና ዘለፋዎች መግለጻቸው የአጋጣሚ ነገር 
ይምሰል እንጂ ውስጠ ምክንያቱ ኢትዮጵያኑ 
በእነሱ ላይ እያደረሱት ያለውን ጫና የመጥላት 
ጉዳይ ነው፡፡ ተስፋ የመቁረጥ ማሳያም ነው፡፡

ህዝብን በይፋ በጠላትነት የመፈረጁ 
ይሄ ጅማሬ የውደቀትም ጅማሬ ነው፡፡
‹‹መውደቄ ካልቀረ አሳብጄው ልውደቅ›› 
ከሚል የክፋት መንፈስ የመጣም ነው፡፡

ከዚህ ጋር ተያይዞ በታዋቂ 
ሃይማኖቶች ተከታዮች መካከል ክፍፍሎች 
ለማስነሳት፡፡ የተለያዩ ብሔሮች ከሚኖሩበት 
ቦታ እንዲፈናቀሉ አድርጎ ‹‹እንደዚህ 
ያደረገህ የእከሌ ብሔር ነው፡፡›› የሚል 
እርስ በእርስ የማባላት ድርጊትም ተደጋግሞ 
ታይቷል፡፡ ህዝብ ከህዝብ ጋር ሲፋጅ 
የሚኖርን የመንግሥት መረሳት፤ የእረፍትና 
መደራጃ ሥትራቴጂ ያደረገው ኢህአዴግ 
እንዳሰበው የተሳካለት አይመስልም፡፡

በኦሮሚያ፣ በደቡብና በጋምቤላ 
ግፍና ጭቆና ተመዝግቧል፡፡ የተበደሉ 
ወገኖች ግን የበደላቸው ምንጭ 
የመንግሥት ካድሬዎች እንጂ ስም 
የተሰጠው ብሔር አለመሆኑን አሳይተዋል፡፡

ሲኖዶስና ማህበረ ቅዱሳንን፣ 
መጅሊስና የድምጻችን ይሰማ እንቅስቃሴን 
በመፍራት ለማባላት ጥረቱ ቀጥሏል፡፡

ይሄ ጠባብ ጀልባ ላይ ለመቆየት ሌላውን 
እየገፉ ባህር የመጨመር ሂደት ጀልባውን 
በማዕበሉ ከመከልበስ አያድነውም፡፡ ይልቅ 
ኃጢያትን አብዝቶ መሸኘትን ያስከትላል፡፡

ማጣፊያው የጠፋበት የሃገሪቱ 

ኢኮኖሚ ጉዳይ፡-

የኢትዮጵያ መንግሥት ሳይለካ 
በገባቸው ፕሮጀክቶችና ያለ ዕውቀት 
በተሰናዱ የኢኮኖሚ ሥትራቴጂዎች ሰበብ 
ዕዳ እንደበዛበት ዓለም ያወቀው ሃቅ ነው፡፡ 
አንገት አንቆ ቦንድ ከማስገዛት ጀምሮ በዓለም 
ገበያ የሶቨሪን ቦንድ የጀመረበት ምክንያት 
ለህልውናው የሚያሰጋው የዶላር እጥረት 
ስለገጠመው እንደሆነ የኢኮኖሚ ባለሙያዎች 
ይናገራሉ፡፡

ከዚህ በተጨማሪ የዕለት ተዕለት 
ቁሳቁሶች ውድነትን መቆጣጠር አለመቻል፣ 
ነዳጅን መሰል ኢኮኖሚያዊ ጫናቸው ከባድ 
የሆኑ ቁሶችን ገበያ ፈር ለማስያዝ አለመቻልና 
እርባና ያለው የደሞዝ ማስተካካያ ያለማድረግ 
ችግር ውስጥ መንግሥት እየላቆጠ ይገኛል፡፡

ባለ ደሞዝነትን ውሎ ማደርን 
በማያረጋግጥባት ኢትዮጵያ፣ ነገሮች በዚህ 
ከቀጠሉ ህዝቡ በህይወት ለመቆየት የደመ-
ነፍስ ርምጃዎችን ሊወስድ እንደሚችል 
ይታሰባል፡፡ ስኳር፣ ዳቦና ዘይት ከመሠረታዊ 
የዕለት ቁሶች ወደ ቅንጦት መስመር 
እየተሸጋገሩ ነው፡፡ ቤት መስራት ህልም 
በሆነበት ጊዜ የቤት ዕድለኝነት ከመንግሥት 
ደጋፊነት ጋር የመያያዙ እውነትም ቁጣን 
አርግዟል፡፡

ለሰዓታት በየቀኑ በታክሲ ሰልፍና 
በአውቶብስ ግፍያ የሚያሳልፉ ኢትዮጵያን 
የገንዘብም ሆነ የህይወት መድኅናቸውን 
በመንግሥት እንዝላልነት ተነጥቀዋል፡፡ 
መምህራን፣ ፖሊሶችና የመከላከያ ሰራዊት 
አባላት በደሞዝ ዙሪያ ያላቸውን ቅሬታ በስሚ 
ስሚ ያሳወቁበት እውነታ አለ፡፡ ዶክተሮችና 
ነርሶች ደግሞ ግልጽ ሀገር በመልቅቅ በብዙ 
እጥፍ ወደሚከፍሏቸው ጎረቤት ሀገሮች እና 
የአውሮፓ ሀገራት መሰደድን ተያይዘውታል፡፡

የሀገሪቱ ኢኮኖሚ ዕድገት እንዲታይ 
መሆን ከነበረባቸው ጉዳዮች አንዱ የዜጎች 
የስራ ዕድል መሰፋት ነበር፡፡ መንግሥት 
ለአዲስ ተመራቂዎች ከኮብል ስቶን የዘለለ 
አማራጭ እስከአሁን አላስቀመጠም፡፡ ተምሮ 
ሥራ አልባ መሆን የጊዜ ብክነትን ብቻ ሳይሆን 
የማይገታ የወጣቶች ጥያቄ መንስኤም ሆኗል፡፡

መማራቸው ከምንም የተቆጠረባቸው 
ወጣቶች ቅሬታቸውን በተለያዩ መድረኮች 
አሰምተዋል፡፡ መንግሥት ግን አማራጭ 
አልባ መሆኑን አሳየ፡፡ በየዓመቱ በሺህ 
የሚቆጠሩ ወጣቶች ከዩኒቨርሲቲዎች 
እየወጡ አሁን የሥራ ዕድሎች ሁሉ 
የመዘጋቱን መርዶ እየተረዱ ነው፡፡ 
ኢኮኖሚውን የሚያዙ እና ለብዙ ወገኖች 
ሥራ የሚፈጥሩ የምዕራባውያን ተቋማት 
መንግሥት እነሱን ለማስተናገድ አልፈቀደም፡፡

ቴሌ እና መብራት ኃይልን የመሳሰሉ 
እንደ ኬንያ ባሉ ሀገራት የብዙ ወገኖች እንጀራ 
የሆኑ ድርጅቶች አሁንም ድረስ በኢትዮጵያ 
ነጻ አይደሉም:: ከኬንያ የግል የቴሌ ተቋማት 
መካከል አንዱ የሆነው ሳፋሪ ኮም ብቻውን 

በቴሌኮም የባንክ አገልግሎቱ ኤም ፕሳ 
አማካይነት 40,000 ለሆኑ ቤተሰቦች የስራ 
እድል ከፍቷል፡፡ ሌሎቹ ሲዳመሩ የሚቀንሱትን 
የሰው ሃይል ማሰብ መልካም ነው፡፡ 

መንግሥት ይሄን ሁሉ የሀገር 
ችግር ማስተካከል አልቻለም፡፡ ሲጥርም 
አይታይም ….ይሄ ደግሞ ዕድሜው አጭር 
እንደሆነ ከማሳየት ሌላ ወዴትም አይሄድም፡፡

ሰው መብላት ፣መስራትና መኖር 
ካልቻለ እጁን አጣጥፎ ለመሞት የመፈለጉ 
አጋጣሚ አናሳ ነው፡፡

ሥርዓት አልባ የመብት አፈና ሥራዎች

ኢህአዴግ አትበላም፣ አትጠጣም 
ከማለት በዘለለ አትናገር፣ አትደራጅ፣ አትወቅ 
በሚለው ስውር መርሆቹ  ይታወቃል፡፡ ታይቶ 
በማይታወቅ ሁኔታ የህዝብን ብሶት ይተነፍሱ 
የነበሩ ጋዜጦችን ጠራርጎ ዘግቷቸዋል፡፡ ብዙ 
ጋዜጠኞችና ጸሐፍያን ሃገር እንዲለቁ ወደ 
እስር ቤትም እንዲወረወሩም አድርጓል፡፡

ህገ-መንግሥታዊ መብታቸውን 
ለመተግበር ጥረት ያደረጉ ወጣቶች ላይ 
ጠመንጃ አርከፍክፈዋል፡፡ ሰላማዊ ሰልፎችን 
በሃይል ለመቀልበስ ሞክሯል፡፡ ያልተገባ 
የሃይል እርምጃም ደጋግሟል፡፡

እያንዳንዱ ቀን አፋኝ ህጎች እና ደንቦች 
የሚወጡበት እየሆነ ነው፡፡ ይሄ በሽታ አሁን 
ገዝፎ በሰላማዊ ሁኔታ በምርጫ ለመሳተፍ 
ጥረት በማድረግ ላይ ያሉ ፓርቲዎችን ወደ 
ማስተጓጎል ተቀይሯል፡፡ ምርጫ ቦርድን 
በመሳሪያነት የያዘው መንግሥት የፓርቲ 
አባላትን ማሳደድ፣ መግደልና ማሰደድ 
ሳይበቃው ፓርቲዎችን ለመከፋፈል ቀን 
ከሌት ደባ ይፈጽማል! በጀት ይበጅታል!

በአንድነት ፓርቲ እና በሰማያዊ 
ፓርቲዎች ላይ ከመቼውም ጊዜ በተለየ 
ሁኔታ የተከታተሉ በደሎች ከምንጊዜውም 
በላይ ከፍተዋል፡፡ ፓርቲዎቹ በገንዘብም 
ሆነ በደጋፊ ብዛት እንዲዳከሙ ቀን ከሌት 
ያለመታከት ይሰራል፡፡ አባላቱ የግል 
ቁርጠኝነታቸውን እያሳዩ ለመንግሥት ዱብ 
ዕዳ እየሆኑበት እንጂ እንደመንግሥት 
ጥረት ሃገሪቱ ተፎካካሪ አልባ ነበረች፡፡ 
መንግሥት ይሄን ሁሉ የሚያደርገው በቁጣ 
ትውልድ የተሞሉት እኚህ ፓርቲዎች 
እየገዘፉ ስለመጡ ነው፡፡ የተፎካካሪ መግዘፍን 
እንደ ራስ ውድቀት የሚያየው ኢህአዴግ 
የደመነፍስ ጥቃቶችን እያደረሰ ይገኛል፡፡

ይሄ አድራጎቱ ፓርቲዎቹ 
የበለጠ የህዝብ ድጋፍ ባለቤት እንዲሆኑ 
አድርጓቸዋል፡፡ የጭካኔ በትሩ የሽኝት ዱላው 
መሆኑንም እያሳየ ነው፡፡ ሲቻል በወሬ፤ 
ሳይቻል በጉልበት ሊፈታቸው የሞከሩ አባላት 
ከ97 ዓ.ም ወዲህ የመንግሥት ናላ የሚያዞሩ 
ቁርጠኞች ሆነዋል፡፡ መንግሥት የእነኚህን 
ፓርቲዎች አይቀሬ ‹‹ድል›› ከመታዘብ 
በቀር አማራጭ ያለው አይመስልም፡፡

እኛ ይሄንን መሰል ጉዳዮችን ስናማትር 
አለመረጋጋት፣ ጨካኝነት፣ መረን መሆንና 
ደበኝነት የእዚህን መንግሥት መጨረሻ እያሳዩ 
እንደሆነ ተናገርን፡፡ በከፍተኛ ሁኔታ እየተነሳሳ 
ያለው ህዝብና ኢትዮጵያዊነቱን ለአዲስ ታሪክ 
ጽህፈት ያዘጋው ትውልድ ደግሞ በህብረት 
እና በአንድነት የመንግሥትን ስንብት እውን 
እንደሚያደርግ ለሰከንድ አንጠራጠርም፡፡

ፊራኦል ባጫ

ይሄ አድራጎቱ ፓርቲዎቹ የበለጠ የህዝብ ድጋፍ ባለቤት 

እንዲሆኑ አድርጓቸዋል፡፡ የጭካኔ በትሩ የሽኝት ዱላው 

መሆኑንም እያሳየ ነው፡፡ ሲቻል በወሬ፤ ሳይቻል በጉልበት 

ሊፈታቸው የሞከሩ አባላት ከ97 ዓ.ም ወዲህ የመንግሥት 

ናላ የሚያዞሩ ቁርጠኞች ሆነዋል፡፡ መንግሥት የእነኚህን 

ፓርቲዎች አይቀሬ ‹‹ድል›› ከመታዘብ በቀር አማራጭ ያለው 

አይመስልም

እኛ ይሄንን መሰል ጉዳዮችን ስናማትር አለመረጋጋት፣ 

ጨካኝነት፣ መረን መሆንና ደበኝነት የእዚህን መንግሥት 

መጨረሻ እያሳዩ እንደሆነ ተናገርን፡፡ በከፍተኛ ሁኔታ 

እየተነሳሳ ያለው ህዝብና ኢትዮጵያዊነቱን ለአዲስ ታሪክ 

ጽህፈት ያዘጋው ትውልድ ደግሞ በህብረት እና በአንድነት 

የመንግሥትን ስንብት እውን እንደሚያደርግ ለሰከንድ 

አንጠራጠርም

የሚሊዮኖች ድምፅ ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

             ነፃነትን፣ፍትህንና እኩልነትን እናውጃለን! 

ኤልያስ ገብሩ

     ሀገራችን በተለያዩ መንግሥታት 
ተገዝታለች፡፡ ሁሉም የየራሱ ጥሩም ሆነ 
መጥፎ ታሪክ  አለው፡፡ ግን ሁሉንም 
ሥርዓታት የሚያስማማ ‹‹ታላቅ 
ገድል›› አላቸው፡፡ ይህም ክፉ የሥልጣን 
ጥመኝነታቸው ነው፡፡ መንግሥቶቻችን 
ለዚህ ለሥልጣን ጥማቸው ሲሉ፣ 
ሃቅን እውነትን፣ እኩልነትን፣ ፍትህን፣ 
ነጻነትን፣ …ወዘተ. በድፍረት የሚጠይቁ 
ዜጎቻቸቸውን ሲያዋክቡ፣ ሲያሳድዱ፣ 
ሲያስፈራሩ፣ ሲደበድቡ፣ ሲያስደበድቡ፣ 
ሲያሰቃዩ፣ ሲያፍኑ፣ ሲያስሩና ሲገድሉ 
አንዳች ርህራሄ ያላቸው አይመስልም፡፡  

ላለፉት 23 ዓመታት ይህቺን ሀገር 
በበላይነት እያስተዳደረ የሚገኘው ገዥው 
ኢህአዴግም ቢሆን ከዚህ ቀደም ከነበሩት 
መንግሥቶቻችን ጋር በሥልጣን ጥሙ 
ከሌሎቹ ጋር አንድ ነው ብዬ እምናለሁ፡፡ 
ወደሥልጣኑ በሰላማዊ መንገድ ለመምጣት፣ 
በሰላማዊ መርህ ከልባቸው በሚታገሉ 
ሰላማዊ ታጋዮች ላይ አጸፋዊ እርምጃ 
በማድረግ ሰድዶ ማሳደድን፣ መደብደብ 
ማስደብደብን፣ ማስከሰስ ማስፈረድን፣ 
መግደል ማስገደልን እንደስልት አድርጎ 
ኖሮበታል፤ አሁንም እየኖረበት ይገኛል፡፡

መንግሥት በአንድ በኩል 
ዴሞክሲያዊነቱን ያለመታከት ይሰብካል፣ 
በሌላ በኩል በግልጽ የሚታየው አድራጎቱ 
ስልታዊ አምባገነንነት ነው፡፡ በአንድ ጎኑ 

ግፉ እና ጭቆናው እስከመቼ?!
ሥለ-መድበለ ፓርቲ ሥርዓት መፈጠር 
ይደሰኩራል፣ በተጻራሪ መንገድ ደግሞ 
የመድበለ-ፓርቲ ሥርዓትን ለመግደል 
ሌት ተቀን እንቅልፍ የለውም፡፡  

ክፉ ከሆነው ከሥልጣን ጥሙ የተነሳ 
ይህቺ ሀገር እሱ ካልገዛት እንደምትበታተን 
በመግለጽ ክፉ ዕሳቤውን ሲገልጽ እፍረት 
የሚሰማው አይመስልም፡፡ በኢህአዴግ 
የአገዛዝ ዘመን በርካታ የዜጎች መብቶችን 
መቀመቅ እየተከተታቸው እንደሚገኝ 
ሥርዓቱ ሊሰማ አይሻም፡፡ ቢሰማም ‹‹ጆሮ ዳባ  
ልበስ›› ማለቱን እንደ‹‹ጀብድ›› ቆጥሮታል፡፡ 

ከኢህአዴግ ውጪ ያለው፣ በሥርዓቱ 
መስመር ያልተሰለፈ ሁሉ የሀገሪቷ እና 
የህዝቦቿ ጠላት አድርጎ ይወሰዳቸዋል፤ 
ሌሎችም እነዚህን እንደጠላት እንዲያስቧቸው 
ረዥም ርቀት በተለያዩ አሳፋሪ 
መንገዶች ሲሄድ በልበ-ደንዳናነት ነው፡፡

ከትናንት በስትያ፣ ጥር 17 ቀን 2007 ዓ.ም 
አንድነት ለዴሞክራሲና ለፍትህ ፓርቲ 
የጠራው ሰላማዊ በሁለት የክልል ከተሞች 
(በአርባምንጭ ከንባ እና በሸዋ ሮቢት) እና 
በአዲስ በአበባ ጠርቶ ነበር፡፡ የሁለቱ የክልልች 
ሰልፉ በሰላማዊ መንገድ መጠናቀቃቸውን 
በስፍራው የተገኙ ጋዜጠኞች ዘግበዋል፡
፡ የአዲስ አበባው ግን እጅግ በሚዘገንን፣ 
በሚያሳዝንና በሚያሳፍር ሁኔታ ገና 
ከፓርቲው ጽ/ቤት ነበር አደጋ የገጠመው፡
፡ በሰልፉ ላይ የተገኘው የ‹‹ሚሊየኖች 
ድምጽ›› ጋዜጣ ዋና አዘጋጅ ጋዜጠኛ ስለሺ 
ሐጎስ ክፉኛ ተደብድቦ ግራ እጁ እስከመሰበር 

ደርሷል፡፡ ወ/ሮ ዕጥፍ ወርቅ በልስቲ 
የስድስት ወር ነፍሠ ጡር ሆናም ቢሆን 
ከመደብደብ አልተረፈችም፡፡ ወ/ት ልዕልና 
ጉግሳም ቦርሷዋ ከመወሰዱ ባሻገር ኩላሊቷ 
በሀይል ተረግጧል፤ ተደብድባለች፡፡ የዳንዲ 
መጽሔት ዋና አዘጋጅ ዳግማዊ ተሰማ 
እግሩ በጣም ተጎድቷል፡፡ የ‹‹ሚሊየኖች 
ድምጽ›› አምደኛ ወ/ት መስከራም ያረጋልም 
ከስድስት ፖሊሶች ከባድ የመደብደብ እጣ 
ገጥሟታል፡፡ የፓርቲው የህዝብ ግንኙነት 
ኃላፊ አስራት አብርሃ፣ የኤዲቶሪያል ቦርድ 
ሰብሳቢ ጋዜጠኛ እና ደራሲ ሰለሞን ስዮም፣ 
በተለያየ የፓርቲው ኃላፊነት ላይ የሚገኙ 
እነስንታየው ቸኮል፣ ፋሲካ አዱኛ፣ አሻግሬ 
መሸሻ፣ ኤልያስ አምዴ (አፍንጫው በጣም 
የተጎዳ)፣ ገነት ሞገስ፣ ኢሳያስ ቱሉ …
በአጠቃላይ 32 ሰዎች ኢ-ሰብዓዊ በሆነ 
መልኩ በፖሊሶች በግፍ ተደብድበዋል፡፡

ከዚህ ቀደምም በሰማያዊ ፓርቲ 
አመራሮች፣ አባላት፣ ደጋፊዎችና ጋዜጠኞች 
ከሰላማዊ ሰልፍ ጋር በተገናኘ መደብደባቸው እና 
ለእስር ተዳርገው መፈታታቸው ይታወሳል፡፡  

ዋናው ነገር፣ ለሰላማዊ ዜጎችና 
ለሰላማዊ ጥያቄዎቻቸው አጸፋው ዱላ፣ 
እስር፣ እንግልት፣ ወከባ፣ የአካል ጉዳት፣ ጸያፍ 
ስድብ፣ ስቃይና ግድያ ነው ወይ? የሚል ነው፡፡ 
መንግሥት ለሰላማዊ ጥያቄ የኃይል እርምጃ 
በመውሰድ እስከመቼስ ይቀጥላል? ያዋጣውስ 
ይሆን? ግፉ፣ ሰቆቃው፣ እርዛቱ፣ ድብደባው፣ 
እስሩ፣ ግድያው …እስከመቼ ይቀጥላል?! 

ከሥርዓቱ የተለየ አቋም የያዘ 

ዜጋ፣ ፖለቲከኛ፣ ጋዜጠኛ፣ ጦማሪ፣ 
የመብት ተሟጋች፣ የኃይማኖት መብት 
ተከራካሪ …እጣቸው ስደት፣ እንግልት፣ 
ድብደባ፣ እስር፣ ስቃይ የመሆኑ እውነት 
እስከመቼ ይቀጥላል? ስንል እንጠይቃለን፡፡ 

አንድ ግለሰብም ሆነ መንግሥት፣ 
ሲሳሳት፣ ሲያጠፋ፣ ከመስመር ሲወጣ …
ወዘተ. መመከሩ ተገቢ ነገር ነው፡፡ ከዚህ 
አኳያ የኢትዮጵያ መንግሥት በተለያዩ 
ጊዜያት ተለያዩ ፖለቲከኞች፣ የመብት 
ተሟጋቾች፣ ጋዜጠኞች፣ ዜጎች፣ ለእውነት 
በቆሙ የኃይማኖት ሰዎች፣ ምሁራኖች፣ 
ባደጉት ሀገራት ሰዎች …ከሚገባው በላይ 
ተመክሯል፤ ተዘክሯል፡፡ ግን፣ ምክሩን ‹‹ጆሮ 
ዳባ ልበስ›› በማለት የዘለቀበት መሆኑን 
በገሃድ እያሳየ ነው፡፡ በወታደር፣ በጠመንጃ፣ 
በደህንነት ሃይል፣ በሕግ መሳሪያነት ተጠቅሞ 
ሀገርን በጉልበት ለተወሰነ ጊዜ መግዛት ይቻል 
ይሆናል እንጂ ምድራዊ ሥልጣንን የዘላለም 
ርስት ማድረግ እንደማይቻል ጥሬ ሀቅ ነው፡፡      

በመሆኑም፣ ገዥው ሥርዓት ሆይ፣ 
ኢትዮጵያ የሁላችንም የጋራ ቤት እንደሆነች 
ብታውቅ እና ቢገባህ ደስ ባለኝ፣ ግን ይህ 
የገባህ ወይም የሚገባህ አልመሰለኝም፡
፡ ግፍ፣ መከራ፣ ጭካኔያዊ ተግባራቶች 
እንደዜጋ ታክተውናል! አሊያ መከራ 
መክሮህ መጨረሻህን አብረን እናየዋለን! 
አሁንም የሚሻለው ለሰላማዊ ጥያቄ ሰላማዊ 
ምላሽ መስጠት ነው! ልብ ያለው ይስማ!   

     

የንጽጽር ፖለቲካ ምሁራን 
‹‹የምርጫ አንባገነን›› ሲሉ የሚጠሩት 
የአገዛዝ ሥርዓት አለ፡፡ ይህን ዘይቤ የሚከተሉ 
አገዛዞች ‹‹ምርጫ የለም፤ የመድበለ ፓርቲ 
ሥርዓት የለም፤ የፕሬስ ነጻነት የለም›› 
ወዘተ. ብለው እንደሌሎች አንባገነናዊ አገዛዞች 
‹‹የሰላም እንቅልፍ›› የሚተኙ አይደሉም፡፡ 
ይልቁንም በሁኔታዎች አስገዳጅነት የመድበለ 
ፓርቲ ሥርዓትን እንደሚቀበሉ ያውጃሉ፡
፡የዜጎችን መሠረታዊ መብቶች አክብረው 
እንደሚንቀሳቀሱም አበክረው ይገልጻሉ፡፡
ይሁን እንጂ መሠረታዊ እምነታቸውና 
ተፈጥሯቸው አይፈቅድላቸውምና ነጻና 
ፍትሐዊ ምርጫ እንዳይካሄድ ያለ የሌለ 
ኃይላቸውን ተጠቅመው አፈና ሥርዓታቸውን 
ለማስቀጠል ይንቀሳቀሳሉ፡፡ የምርጫ 
ጊዜ በመጣ ቁጥር መሸበርና መቅበዝበዝ 
የዘወትር ልማዳቸው ነው፡፡ በሀገራችንም 
ቢሆን ባለፉት አሥርት ዓመታት 
አስኪበቃን እንደታዘብነው ምርጫ በደረሰ 
ቁጥር እጅግ አፍራሽ እርምጃዎች ሲወሰዱ 
ቆይተዋል፡፡ የተወሰኑትን እናስታውሳቸው፡-

የምርጫ አንባገነን
ከሁሉ አስቀድሞ፣ በመገናኛ 

ብዙሃን ላይ ዘመቻው ይከፈታል፡፡ ምርጫ 
በመጣ ቁጥር አገዛዙንና የአገዛዙን ተግባር 
ይተቻሉ በሚባሉት የግል የሕትመት 
ውጤቶች ላይ ሲደርስ የቆየውን አበሳ 
ሁሉም ያውቀዋል፡፡ ከምርጫ 1997 በፊት 
ጋዜጦችንና መጽሔቶችን ከመዝጋት ይልቅ 
ጋዜጠኞችን ማሰርና ማዋከብ የተለመደ 
ተግባር ነበር፡፡ ከምርጫ 97 በኋላ ግን 
ሁሉም ነገር ወደኋላ ሄዷልና ጋዜጠኞችም 
ይሳደዳሉ፣ ድርጅቶችም ይዘጋሉ፡፡ ጋዜጦችና 
መጽሔቶች ከመዘጋታቸው በፊት በሕትመት 
ውጤቶች ላይ ያለ የሌለ ፕሮፓጋንዳ 
ውርጅብኝ ይወርድባቸዋል፡፡ ጋዜጠኞችም 
በአሸባሪነት፣ በፀረ-ሠላምነት ፀረ-ልማትነት 
ይፈረጃሉ፡፡ አሸባሪነት ምንድን ነው? አሸባሪ 
ማን ነው? በምንና በማን መስፈርት? ፀረ-
ሠላምነት ምንድን ነው?  ፀረ-ሠላም ማን 
ነው? በምንና በማን መስፈርት? ፀረ-ልማት 
ማን ነው? በምንና በማን መስፈርት? 

ሁለተኛ፣ ምርጫ በመጣ ቁጥር፣ 
ስለተቃዋሚ ፓርቲዎች እርባና ቢስነት 
ብዙ ይነገራል፡፡ የተለያዩ የቴሌቪዥን 
ዶክመንተሪዎች ይሠራሉ፡፡ ‹‹አንዳንድ 
የምንትስ አካባቢ ነዋሪዎች ተቃዋሚዎች 
አሁንም ባሉበት ቁመና አገር ሊመሩ 
እንደማይችሉ ገለጹ›› እየተባለ ብዙ አሳፋሪ 
ነገር ይነገራል፡፡ የጎለበተ (ኮንሶሊዴትድ) 
ዴሞክራሲያዊ ሥርዓት በገነቡት የአውሮፓ 
አገሮች ሳይቀር አንዱ ፓርቲ ከአራትም 
ከአምስትም መከፋፈሉ የተለመደ ሆኖ 
ሳለ ልዩነት የኢትዮጵያ ተቃዋሚዎች ልዩ 
መገለጫ ሆኖ ይቀርባል፡፡ እዚህ ላይ አገዛዙ 
የሚፈጥረውን የመከፋፈል አሰራር ለጊዜው 

እናቆየውና አንድ ጥያቄ እናንሳ፡፡ የገዥው 
ቡድን ሰዎች የዴሞክራሲ ተቋማትን 
መፍጠርና ዴሞክራሲያዊ ሥርዓትን 
መገንባት ጊዜ የሚጠይቅ ሂደት ነው እንደሚሉ 
እናውቃለን፡፡ መንገዱን አለመጀመራችን ከፋ 
እንጂ ሐሳቡ ትክክል ነበር፡፡ እነዚህ ወገኖች 
‹‹በአንድ ራስ ሁለት ምላስ›› እንዲሉ በአንድ 
በኩል ተቋማትን መገንባት ሂደት እንደሆነና 
ጊዜ እንደሚጠይቅ እየገለጹ ተቃዋሚ ፓርቲ 
መገንባት ሂደት ስለመሆኑ፣ በአንባገነናዊ 
ሥርዓት ውስጥ ድርጅት አቋቁሞ መንቀሳቀስ 
ብዙ ኮረኮንቻማ መንገድ ያለው ስለመሆኑ 
መካዳቸውና ይህንን አቋማቸውን ሕዝቡ 
እንዲቀበላቸው ሲደክሙ መታየታቸው 
የሚያስገርም ነው፡፡ 

ሦስተኛ፣ ምርጫ ሲመጣ ኢሕአዴግ 
ከሌሎች ፓርቲዎች እኩል የምርጫ ተወዳዳሪ 
መሆኑን ይዘነጋዋል፡፡ እንደ አንደ ተወዳዳሪ 
ፓርቲ ‹‹ባሸንፍ እፈጽመዋለሁ›› የሚለውን 
የምርጫ ማንፌስቶ ከማውጣት ይልቅ ገና 
ምርጫ ከመካሄዱ በፊት የአምስት ዓመት 
እቅድ ያወጣል፡፡ እቅድ የሚያወጣውና 
የሚፈጽመው በምርጫ ያሸነፈው ድርጅት 
መሆኑ እየታወቀ መንግሥት ሳይመሰርቱ 
መንግሥት ሆኖ እቅድ ማውጣትን ምን 
አመጣው? ምርጫ ቢኖርም  የምናሸንፈው 
እኛው ነን፣ ቁርጣችሁን እወቁት የሚል 
መልዕክት ለማስተላለፍና የሕዝቡን መንፈስ 
ለመስበር መሆኑ ምንም ጥርጥር የለውም፡፡ 
‹‹የጀመርነውን ልማት መጨረስ አለብን፤ እኛ 
ካልኖርን በስተቀር እንደ ሕዳሴ ግድብ ያሉ 
ግዙፍ ፕሮጀክቶች ሊቋረጡ ይችላሉ›› የሚሉ 
አፍራሽ ቅስቀሳዎች የሚካሄዱትንም ሕዝቡን 
ከመናቅ መሆኑ ግልጽ ነው፡፡ ትናንትና 

በወታደራዊው መንግሥት ዘመን በአጥፊነት 
ሲወገዙ የነበሩት፤ ሕጻናት ናቸው ‹‹‹ሀገር 
መምራት አይችሉም›› ሲባሉ የነበሩት ወገኖች 
ተመልሰው ሌሎችን ሀገር መምራትና ልማት 
ማምጣት አይችሉም ሲሉ ከመታዘብ ይልቅ 
የሚያስገርም ምን ነገር አለ?

አራተኛ፣ ምርጫ ሲመጣ የጸጥታ 
ኃይሉን መጎብኘት፣ ሹመት መስጠትና 
ልዩ ልዩ ዝግጅቶችን ማድረግ የተለመደ 
ነው፡፡የጸጥታ ኃይሉ ለየትኛውም የፖለቲካ 
ድርጅት ያልወገነ ስለመሆኑ በሕገ-መንግሥት 
ድረጃ ሳይቀር የተደነገገ ቢሆንም ገዥው 
ቡድን እንደፈለገ ሲጠቀምበት ይስተዋላል፡፡ 
በምርጫ ወቅት የጸጥታ ችግር እንዳይከሰት 
ያለ አድሎ እንዲሠራ የሚጠበቅበትን ኃይል 
‹‹እኛ ከሌለን እትኖሩም›› በሚል ማስፈራሪያ 
ሸብቦ መጠቀሚያ ለማድረግ የሚደረገው 
ሙከራም የተለመደ ነው፡፡ 

አምስተኛ፣ ‹‹የምርጫውን ሂደት 
ሊያደናቅፉ ሲሉ በቁጥጥር ስር ዋሉ›› 
እየተባለ ብዙ ወገኖች ወደ እስር ቤት ይጋዛሉ፡
፡ የምርጫውን ሂደት በመጠቀም የቀለም 
አብዮት ለመቀስቀስ ወይም የጎዳና ላይ 
ነውጥ ለማስነሳት በመሞከር የሚወነጀሉትም 
ብዙዎች ናቸው፡፡ 

ይህ ሁሉ የምርጫ አንባገነንነት 
የወለደው ሽብር ነው፡፡ ተፈጥሯቸው 
የማይፈቅድላቸውን ‹‹የመድበለ ፓርቲ 
ሥርዓት እንፈቅዳለን›› አሉና ያመጡት 
ነገር እስረኞች ሆኑ፡፡  በዚህ ምክንያት ነው 
ተሸብረው የሚያሸብሩን፡፡ 

በሪሁን አዳነ

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

የሚሊዮኖች እንግዳ
ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

ወደ ገፅ 12 ይዞሯል

   ከኢህአዴግ ጋር ለ10 ዓመታት 
በነበሩበት ጊዜ፣ ካለዎት የምርጫ 
ተሞክሮ አንጻር፣ የምርጫ የ1997ን 
ምርጫ እንዴት ያስታውሱታል? 

    ዘንድሮ ምርጫ ይደረጋል፡፡ ይሄን 
ሳስብ ወደድህረ ምርጫ 97 በኢህአዴግ ውስጥ 
ወደነበረው ግምገማ እና እሱን ተከትለው 
ወደተወሰዱት እርምጃዎች ይወስደኛል። 
ምርጫ 97 ከመካሄዱ በፊት በመስከረም 
ወር ላይ ለሁሉም የኢህአዴግ ካድሬዎች 
በምርጫው ሥትራቴጂ እና ስልቶች ላይ 
ሥልጠና ተሰጥቶ ነበር። ሥልጠናውን 
የሰጠው አቶ በረከት ከማዕከል ሆኖ በፕላዝማ 
ሁሉንም የሀገሪቷ ካድሬዎች በአንድ ላይ 
ነበር። አቶ በረከት ያሰለጠነን ሥትራቴጂም 
ሆነ እሱ ደጋግሞ ሲገልጽ የነበረው ምርጫው 
ለኢህአዴግ ብዙም አስቸጋሪ እንዳልሆነ ነበር። 
ለዚህ የቀረቡት የተለያዩ ምክንያቶች ናቸው።

የመጀመሪያው፣ ‹‹ኢህአዴግ 
መራሹ መንግሥት ባለፋት ሶስት ዓመታት 
ባስመዘገበው ዕድገት እና ልማት በኅብረተሰቡ 
ዘንድ እርካታ አለ›› የሚል ነበር። ‹‹ህዝቡ 
ልማቱ ተጠናክሮ እንዲቀጥል ስለሚፈልግ 
ተቃዋሚን አይመርጥም›› የሚል ማሳመኛ 
ነበር። በሥልጠናው በተለይ ከፍተኛ ስጋት 
የነበረው እና መቼም ለኢህአዴግ እጇን 
ሰጥታ የማታውቀው መዲናችን አዲስ አበባ 
አርከበ ዕቁባይ የሚባል ቄስ ከሰሜኑ ክፍል 
መጥቶ ስላጠመቃት ሰይጣኗ እንደ ፈንጣጣ 
ወጥቶላታል የሚል አስተያየትም ሲሰጥ 
ሰምቻለሁ።

 ሁለተኛው ምክንያት፣ ‹‹አርሶ አደሩ 
በኢህአዴግ ፍቅር ስለተለከፈ ሌላ አማራጭ 
መስማት አይፈልግም›› የሚል ነበር። 
በነገራችን ላይ ይህ አባባል አሁን በተጠናከረ 
ሁኔታ ቀጥሏል። አቶ በረከት አልጋ ላይ 
ተኝቶም ሆነ በህልሙ ይህንን መፈክር 
ሁልጊዜም የሚናገረው ይመስለኛል። የ‹‹ሁለት 
ምርጫዎች ወግ›› ብሎ በጻፈው የኢህአዴግ 
ገድል ውስጥ ‹‹ኢህአዴግ ከፍተኛ የአርሶ 
አደር ፍቅር እና ድጋፍ ያተረፈ ድርጅት ነው። 
ይህም በመሆኑ ከአርሶ አደሩ ድጋፍ እንጂ 
ተቃውሞ የማያጋጥመው ነው›› በማለት 
ድምዳሜውን አስቀምጧል። በእኔ እምነት 
ይህ የአቶ በረከት ድምዳሜ እጅግ አደገኛ እና 
ለተራዘመ ዓመታት በኢትዮጵያ ውስጥ ምርጫ 
የማይቻል ተደርጐ እንዲሳል የሚያደርገው 
መሠረታዊ ምክንያት ይመስለኛል። 

 ሶስተኛው ምክንያት፣ የኢህአዴግ 
‹‹ተቃዋሚዎች አማራጭ ፖሊሲ የላቸውም፣ 
በዚያ ላይ እርስ በራስ በመበላላት ላይ ናቸው። 
ታስታውስ እንደሆነ፣ በሐምሌ ወር 1995 
ዓ.ም ‹‹ህብረት›› የተባለ የጋራ ድርጅት፤ 
ካልተሳሳትኩ በአሜሪካን ሀገር ተቋቁሞ 
ነበር። በዚህ ህብረት ውስጥ እንደ አማራጭ 
ሀይሎች፣ ኦብኮ፣ መኢአድ፣ ኢዴፓን 
የመሳሰሉ ፓርቲዎች ይገኙበት ነበር። አፍታም 
ሳይቆይ መኢአድ እና ኢዴፓ ከህብረቱ ወጡ። 
በጠላትነትም መተያየት ጀመሩ። ይህ ሁኔታ 
ነበር የኢህአዴግን ልበ-ሙሉነት ያመጣው። 
በእኔ እምነት፣ ይህን የኢህአዴግ አስተሳሰብ 
ገደል ያገባው ብራ መብረቁ ቅንጅት ነበር። 
ቅንጅት አማራጭ ሀሳብ ይዞ ቀረበ። በዚያም 
ሳይወሰን አራት ፓርቲዎችን አቀናጅቶ 
መንቀሳቀስ ቻለ። የምርጫ ክርክሩ ይበልጥ 
እውነታውን ማውጣት ቻለ። ትላልቆቹ 
የኢህአዴግ ባለሥልጣናት አፋቸው በሙጫ 
የተጣበቀ ይመስል ሲንተባተቡ ህዝቡ ደነገጠ። 
‹‹እነዚህ ነበሩ ወይ ሲመሩን የነበሩት?›› 
የሚል ቁጭት ውስጥ ህዝቡ ገባ። ይህ ሙሉ 
ለሙሉ በሚባል መልኩ የኢህአዴግ እና የአቶ 
በረከትን እብሪት አስተነፈሰው። እንደእውነቱ 

ከሆነ ውጤቱም 
እኛ ኢህአዴጐች 
የ ም ን ጠ ብ ቀ ው 
አልነበረም። አርሶ 
አደሩ ለኢህአዴግ 
ያለውን የፀና 
ፍቅር በረከት 
ስምኦንን፣ አባዱላ 
ገመዳን በዝረራ 
በመጣል አሳየ።

ወደ ድህረ 
ምርጫው ስመለስ 
‹ ‹ የተሸ ነፍንበት 
መ ሰ ረ ታ ዊ 
ምክንያት የፖሊሲ 
ችግር ስላለብን 
ሳይሆን በአፈጻጸም 
ላይ ባሳየነው ችግር 
የተቃውሞ ድምጽ 
(protesting vote) 
ነው›› የሚል ግራ 
የገባው ምክንያት 
ተሰጠ። ኢህአዴግ 
ጆሮ ዳባ ልበስ ብሎ 
ነበር፣ የተጀመረው 
ልማት የዘገየና 
በጣም ትንሽ 
(too late too 
little) ነበር የሚል 
መከራከሪያ ቀረበ። 
በነገራችን ላይ 
እታች አርማጮ፣ 
ደ ን በ ጫ ፣ 
ደደቢት፣ አብርሀ 
አጽብሀ፣ ኮፈሌ፣ 
…ወዘተ. የሚገኘው አርሶ አደር ካድሬያችን 
(protesting vote, too little too late) ሲል 
መስማት የተለመደ ነበር። እስከዛሬም ሳስበው 
ብቻዬን ያስቀኛል። የኮሜዲያን ተስፉዬ ካሳ 
‹‹ፈንዱ›› የሚለው ቀልድ ትዝ ይለኛል።

በ97ቱ ምርጫ ለተከተለው ችግር ተጠያቂው 
ማነው?

በድህረ ምርጫው እውነተኛው 
የኢህአዴግ ባህሪ ግላጭ ወጣ። የተቃዋሚ 
መሪዎች ተሰብስበው ወደ ወህኒ ወረዱ። 
መተኪያ የሌለው የሰው ህይወት በየቦታው 
ወደቀ። በአቶ መለስ ልዩ ኮማንድ ስር ያለው 
የፀጥታ ሀይል ንጹሃንን በየቦታው ገደለ። 
ንብረት ወደመ። አዲስ አበባን የመሰሉ 
ከተሞች በአቶ መለስ እና አርከበ ትዕዛዝ፣ በእኛ 
ፈጻሚነት እርቃናቸውን አግጠው ታዩ። ለዚህ 
ሁሉ ጥፉት ኢህአዴግ ኃላፊነቱን መውሰድ 
አለበት ብዬ አምናለሁ። ይህ ድርጊት በግለሰብ 
ደረጃ የሚቆጨኝ ነው። ሁላችንም እንደ 
ተሳትፏችን ኃላፊነት መውሰድ ይገባናል። 
ይህ ታሪክ የማይረሳው ጠባሳ ታሪካችን 
ነው። በዚህ አጋጣሚ ለኢትዮጵያ ህዝብ 
በተለይም ለአዲሳባ ህዝብ ይቅርታ መጠየቅ 
እፈልጋለሁ። ይቅርታዬን አድርስልኝ። 

ከምርጫ 97 በኃላ የተወሰዱት እርምጃዎችስ 
ለ2007ቱ ምርጫ ምን አንድምታ አላቸው?

ወደ እሱ ልመጣልህ ነበር። በድህረ 
ምርጫ መንግሥታዊ ጡንቻንም ሆነ 
የፓርቲ መዋቅርን በመጠቀም የተሰሩ 
ሥራዎች በኢትዮጵያ ፖለቲካ መድረክ 
ማናቸውንም ነገር በህወሃት ቁጥጥር 
ስር እንዲውል ያደረጉ ናቸው። የፖለቲካ 
ምህዳሩ የማያላውስ ሆነ። የኢህአዴግን 
ሁሉን ጠቅልሎ የመውሰድ መሰረታዊ ባህሪ 
ጠራራ ፀሀይ ሞቀው። በኢትዮጵያ መድብለ 

ፓርቲ ሥርዓት የማይሞከር አደረገው። 

በዚህ አጋጣሚ፣ አፋኝ እና ሸባቢ 
ስለሚባሉት የፕሬስ፣ የመያዶችና የጸረ-
ሽብርተኝነት የሚሏቸውን አዋጆች በመጥቀስ፣ 
የወጡበትን ሁነት እስኪ በግልጽ ይንገሩን? 

     ከዚህ አንጻር የመጀመሪያው እርምጃ 
የፕሬስ ሕጉ ነው። እኔ ‹‹የሽመልስ ከማል 
አዋጅ›› ብዬ እጠራዋለሁ። እኔ በምኖርበት 
አሜሪካን ሀገር፣ ለአንድ አዋጅ መውጣት 
መነሳሳቱን የወሰዱ ሰዎች ስያሜውን 
የማግኘት ልምድ አላቸው። ለምሳሌ፣ ሳርባና 
ኦክስሌ፣ ኦባማ ኬድ፣ ዶክ ፍራክ የሚባሉ 
አዋጆች አሉ።  

የፕሬስ ሕጉን በቅርበት 
እንደሚያውቀው ሰው ተናገር ካልከኝ፣ 
‹‹ኢህአዴግ እመራበታለሁ›› ከሚለውን 
ሕገ-መንግሥት ጋር የሚጋጭ ነው። በሕገ-
መንግሥቱ ሀሳብን በነጻነት የመግለጽ 
መብት ተደንግጓል፡፡ በተለይ በጋዜጠኞች፣ 
በባለቤቶችና አሳታሚዎች ላይ ያስቀመጠው 
ከባድ ቅጣት በተዘዋዋሪ መንገድ ቅድመ-
ምርመራ (Censorship) ተደርጐ ሊወሰድ 
የሚችል ነው። በመንግሥት ጉዳዮች 
ኮሙዩኑኬሽን ሚኒስትር ጽ/ቤት በነበረኝ 
ቆይታ ወዳጄ ሽመልስ ከማል 90 በመቶ 
ጊዜውን የሚያጠፋው በጋዜጦች ላይ 
እንከን በመፈለግ ነበር። እያንዳንዷን 
አንቀጽ እየጠቀሰ ‹‹ይሄ ጋዜጣ መከሰስ 
ይኖርበታል›› ይል ነበር። አልፎ አልፎም 
ለፍትህ ሚኒስቴር የክስ ቻርጅ የሚያዘጋጀው 
እሱ ነበር። ለምን የግል ጋዜጦችን የአባቱ 
ገዳይ አድርጐ እንደሚመለከት አይገባኝም?

ሁለተኛው እርምጃ የመያዶች 

ባለፈው ሳምንት የ‹‹ሚሊየኖች ድምጽ›› እንግዳ የነገሩት የቀድሞ የመንግሥት ጉዳዮች ኮሙኑኬሽን ሚኒስትር ዴኤታ የነበሩት አቶ ኤርሚስ ለገሰ 
መሆናቸው ይታወሳል፡፡ ከአቶ ኤርሚያስ ጋር ቃለ-ምልልሱን ያደረገው ባልደረባችን ጋዜጠኛ ኤልያስ ገብሩ የቃለ-ምልልሱን ሁለተኛ ክፍል እንዲህ አቅርቦታል፡፡ 

‹‹ሀገራችን መስቀለኛ መንገድ ላይ ቆማለች››

በዚህ አጋጣሚ 
አንድነቶች በምንም መልኩ 
መደናገጥ የለባቸውም። 
የቁጥሩን ነገር አስቀድመን 
አውርተነዋል። ስለዚህ 
እነዚያ ለሆዳቸው ያደሩ 
ሰዎች ቢጤዎቻቸውን 
አዳራሽ ሙሉ ሊሰበስቡ 
ይችላሉ። በመሆኑም 
የአንድነት አመራር ጥብቅ 
አመራር እዝ ሊከተል 
ይገባል ብዬ አስባለሁ። 
መልዕክቶች ከአንድ ቦታ 
(ከአመራሩ ብቻ) በመቅረጽ 
በጥብቅ ዲሲፕሊን መፈፀም 
አለባቸው። የትኛው ሚዲያ፣ 
ማን ይግባ የሚለውን 
በማዕከላዊነት መወሰን 
አለባቸው። ነጥሎ የማሰር 
ሁኔታ ስለሚኖር ሁሉም 
አንድ ቋንቋ ማውራት 
አለባቸው። ለመልዕክቱም 
የጋራ ኃላፊነት መውሰድ 
ይጠበቅባቸዋል። የተለያዩ 
ስልቶችን መጠቀም 
አለባቸው። ለምሳሌ አቶ 
ግርማ ሰይፉ በፓርላማ 
አባልነታቸው የሚያገኙትን 
ከለላ ለጊዜውም ቢሆን 
ውጤታማ በሆነ 
መንገድ መጠቀም 
አለባቸው ብዬ አስባለሁ። 

አቶ ኤርሚያስ ለገሠ/ የቀድሞ የመንግሥት ጉዳዮች ኮሙኑኬሽን ሚኒስትር ደኤታ/

የሚሊዮኖች ድምፅ 

ፖለቲካዊ ሥነ-ልቦና እና የፖለቲካ ፍልስፍና ይዘት ያላቸው ጽሁፎች የሚስተናገዱበት አምድ ነው፡፡

             ነፃነትን፣ፍትህንና እኩልነትን እናውጃለን! 

ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

ውብ፤ ቆንጆ፤ ማራኪ የተባሉ 
ውበት ገላጭ ቃላቶች ውበቷን ለመግለፅ 
አቅም አልነበራቸውም፡፡ የወጣለት ቆንጆ 
ናት! ምንም የሚወጣላት እንከን የለም? 
ብዙዎች በፍቅር ተነድፈው ተማርከውላታል፤  
አቅላቸውን እስኪስቱ ወደዋታል፡፡ ሊያገኛት 
የታደለ ግን አንድም ሰው የለም! ከላይ ጀምሬ 
ያሞገስኳት ሲፈን ትባላለች፡፡ የሲፈን ውበት 
ውጫያዊ ብቻ ውስጣዊም እንጂ አይደለም! 
እነሆ ትምህርቷን አጠናቃ ወደ ሥራ ዓለም 
ከገባች ድፍን አስራ ስምንት ወራቶችን 
አስቆጥራለች፡፡ እስከ አሁን ከምታገኘው 
ወርሃዊ ደሞዟ ግማሽ ያህሉን ከእሷ ውጪ 
ጧሪ ለሌላቸው እናቷ በመላክ የልጅነት 
ግዴታዋን እየተወጣች ነው፡፡ በመስሪያ ቤቷ 
የምታየውን ብልሹ አሠራር፤ የባለሥልጣናት 
በጉቦና ሙስና መጨማለቅ ሁሌም ውስጧን 
እንደ አስቆጣት ነው፡፡ 

በዚህ የክፋት መንገድ ላለመጓዝ 
የምታደርገው ጥረት ደግሞ ዘወትር 
ያኰራታል! ይሄም ጥረቷ ነው በግምገማ 
ወቅት ደረቷን ነፍታ የሥራ ባልደረቦቿ 
ላይ የምታየውንና የምትሰማውን ሥልጣንን 
ተገን በማድረግ የሚደረግ ብልግና ፊት ለፊት 
ለመቃወም ድፍረት የሰጣት፡፡ 

  ‹‹የፈሰሰው ደምና የተሰበረው አጥንት 
ለነጻነት የተከፈለ ዋጋ ነው›› 

በላይ በፍቃዱ

የአንደነት ለዲሞክራሲና  ለፍትህ ፓርቲ 
ፕሬዝዳንት

‹‹ፍየል ብትሠርቅ ሌባ ተብለህ ወህኒ ትወርዳለህ!፤

 ሀገር ብትሠርቅ ግን ንጉሥ ትሆናለህ!››

ሲፈን አትፈራም! የኦህዴድ 
አመራሮችን ላይ መረጃዎቿን አንድ በአንድ 
እያቀረበች የሂሳ ናዳ ስታጎርፍባቸው 
በድፍረት ነው፡፡ ‹‹ጣልቃ አይገቡብን!፤ በእኛ 
ጉዳይ በቀዳሚነት የሚመለከተው እኛን 
ነው!፤ እኛ ጉዳዩን አይተን የራሳችንን ውሳኔ 
ከወሠንን በኃላ ነው ወደ አጋር ድርጅቶች 
ማስተላለፍ ያለብን፤ አሁን ያው አሠራር ግን 
በአይነቱም በይዘቱም ከዚህ ለየት ያለነው፡፡ 
በእኛ ጉዳይ ሌሎች እየወሰኑልን ነው፡፡ ለምን 
ይሄ ይሆናል?›› ኦህዴድ አቅም ስለሌለው 
ነው? እንዴት የሀገሪቱን ግማሽ ህዝብ የያዘ 
ድርጅት፤ በተለይም የወከለው ህዝብ ድጋፍ 
የሌለውን ድርጅት ሊፈራ ይችላል?

 ይሄን የማስተር ፕላን ጥያቄ 
ተከትሎ የተወሰደውን እርምጃ ብቻ ሳይሆን 
አይደለም እንደ ድርጅት ኦህዴድ ከተቋቋመ 
በኃላ የነበሩትን ጣልቃ ገብነቶች በሙሉ 
ነው፡፡ እናንተ እነሱን የምትፈሯቸው 
ደኅንነቱ፣ ፖሊሱ፣ መከላከያው፣ በእጃቸው 
ስላለ ነው) ወይስ ሁላችሁም በሙስና 
ስለተጨመላለቃችሁ እንዳያስሯችሁ 
ሰግታችሁ ነው? ወይስ እንደሚባለው 
አብዛኛዎቻችሁ የኦህዴድ ባለሥልጣኖች፤ 
የዘር ግንዶቻችሁ ከኦሮሞ ስለማይመዘዝ ነው) 
በእነሱ እጅ ተጠፍጥፋችሁ ስለተሰራችሁ 
ነው፡፡ ቁርጠኝነት አጥታችሁ የወከላችሁትን 
ህዝብ እምነት እንዳይጥልባችሁ ተላላኪ 
የሆናችሁት? 

ስለዚህ እናንተ እራሳችሁን አርሙ! 
እኛም ራሳችንን እናርም! ህወሃት የትግራይ 
ህዝብ አደራ እንዳለበት ሁሉ እኛም የኦሮሞ 
ህዝብ አደራ አለብን! ለእዚህ ህዝብ በትጋት 
መስራት አለብን!፤ ታሪካችንን አድሰን ከህዝብ 

ጋር ታርቀን የምንሰራበት ሰዓት አሁን ነው፡
፡ይሔ ካልሆነ፤ ግን ችግሩ የከፋ ይሆናል፡፡
ህገ-መንግሥቱ የሰጠንን መብት ተጠቅመን 
በትጋት መስራት አለብን›› ብላ ንግግሯን 
ስትቋጭ የሚጠሏት ሰዎች ሁሉ ሳያውቁ 
ቤቱን በጭብጨባ ቤቱን አናወጡት፡፡ በዕለቱ 
መድረኩን የመራው ግለሰብ ቁጣው ነዳደ፤ 
በንዴት ደም ስሮቹ ተገታተሩ፤ እንደተናደደ 
ስብሰባውን ጨርሶ ወጣ! ከኦህዴድ ግምገማ 
በኃላ ከዕለታት በአንዱ ቀን ሲፈን እንደ 
ወትሮዋ የቢሮዋን በር ከፍታ ስትገባ አንድ ልጅ 
እግር ተከትሏት ገባ፡፡ ሰላምታ ሳያቀርብላት 
በእጁ የያዘውን ደብዳቤ ጠረጴዛው ላይ 
አስቀምጦላት በፍጥነት ወጣ፡፡ ፖስታውን 
አንስታ ቀዳ ማንበብ ጀመረች፡፡ ደብዳቤውን 
አንብባ እንደጨረሰች በመተከዝ ውስጥ 
ሆና ከወትሮው በተለየ እናቷን አሰበች፡፡ 
‹‹ለእውነት የማልሆነው ነገር የለም!›› ስትል 
በለሆሳስ አወራች፡፡ ስታወራ ማንም የሰማት 
አልነበረም! አዝናለች! ያዘነችው በእስር ቤት 
የምታሳልፈውን የመከራና የስቃይ ወቅት 
በማሰብ አይደለም! 

በእርግጥ የእናቷ ጉዳይ ሁሌም 
እንዳሳሰባት ነው፡፡ ዛሬ ግን በፅኑ ያሳሰባት 
ያሳደጋት የኦሮሞ ህዝብ ጉዳይ ነው! ‹‹ማነው 
ለዚህ ህዝብ በታማኝነት ሊቆም የሚችለው? 
ማነው ህዝቡን ከመመዝበር የሚቆጠበው? 
መቼ ነው የእዚህ ህዝብ መብት የሚከበረው? 
መቼ ነው የዚህ ህዝብ ግፋና መከራ ገደብ 
የሚያገኘው? የዚህን ህዝብ መብት የጠየቀ 
ሁሉ ‹‹ኦነግ›› ተብሎ እጅና እግሩ ታስሮ 
ወደ ጨለማ ቤት መወርወር ከጀመረ 
አመታቶች ተቆጥሯል፡፡ እኔም በተቻለኝ 
መጠን ይሄን እኩይ ተግባር ለመዋጋት አስቤ 
ስታገል ይሔው ወደ ማይቀርልኝ እስር 

ቤት ለመግባት መንገድ ላይ ነኝ!›› ብቻዋን 
ስታወራ  ሳታውቀው ፊቷ በዕንባ እየታጠበ 
ነበር፡፡ እያለቀሰች መሆኑን ያወቀችው ፊት 
ለፊት ባለው መስታወት ራሷን ባየች ጊዜ 
ነው! ያ ውብ ፊቷ ጉበት መስሏል፡፡

 የደብዳቤውን አንኳር መልዕክት 
ድጋሚ ለማሰላሰል ሞኮረች ‹‹እውድሻለሁ! 
ጥያቄውን በአግባቡ አቅርቤልሽ ነበር፡፡ አንቺ 
ግን ልትረጂኝ አልቻልሽም፡፡ ስለምወድሽ 
እንዳጣሽ ስለማልፈልግ እንዳትታሰሪ ብዙ 
ታግዬልሻለሁ፡፡ አንቺ ባይገባሽም እኔ 
በፍቅርሽ ብዙ ብዙ ተጐድቻለሁ፡፡ ከአሁን 
በኃላ ግን መጎዳት አልፈልግም፡፡ ያንቺ 
መታሰር ሰላምን የሚሰጠኝ ይመስለኛል፡፡ 
ምናልባት ስንራራቅ እረሳሽ ይሆናል እኔና 
አንቺ እንድንራራቅ ብዙ ነገር ምክሬያለሁ፤ 
መስሪያ ቤት ለመቀየር ድርጅቱን በደብዳቤ 
ጠይቄያለሁ፡፡ ድርጅቱ ግን ሊፈቅድልኝ 
አልቻለም፡፡ ስለዚህ ከአንቺ ጋር ለመራራቅ 
ያለኝ ብቸኛው አማራጭ ጋሻ፣ ከለላ ሆኖ 
ሲከላከልልሽ የነበረውን ክርኔን ከላይሽ ላይ 
ማንሳት ነው!›› አስባ ስትጨርስ ተገረመች 
እያዘነችም ቢሆን ሳትወድ በግድ ጥርሶቿን 
አፈገገች፡፡ ከአራት ወራት በኋላ ሲፈን 
በተፈበረከላት ወንጀል  በውሸት ተፈርዶባት 
ቤቷ ቃሊቲ ሆነ፡፡ 

እውነትን መናገር ለህዝብና ለሀገር 
ጥቅም መታገል ባደጉት ሀገራትና እያደጉ 
ባሉት ሀገራት ሲያሽልም በእኛ ሀገር ግን 
ሲፈንን እስረኛ አደረጋት፡፡ ምዕራባውያን 
ስለሌባ ሲተርቱ “ፍየል ብትሠርቅ ሌባ 
ተብላህ ወህኒ ትወርዳለህ አገር ብትሠርቅ 
ግን ንጉስ ትሆናለህ” ይሉ ይሄ ነው!

      በዕለተ ሰንበት ተሰባስበን ምርጫ ቦርድ 
በፓርቲያችን ላይ እያደረሰ ያለውን በደልና 
ግፍ በአደባባይ ለህዝብ ለማሳየትና ስራውን 
ለማክሸፍ አባላቶችና አመራሮች በማለዳው 
ተገኝተን ነበር፡፡

       ይሄንንም ስናደርግ የሰላማዊ 
ሰልፍን ህግና ደንብ ሳንጥስ በሰላማዊና 
ዲሞክራሲያዊ መንገድ ህገ መንግስታዊ 
መብታችንን ተጠቅመን አደባባይ ብንወጣም 
በሰብአዊ ፍጡር ላይ ሊፈፅም የማይችል 
ድብደባ በሰብአዊ ፍጡራን እጅ ሲፈፀም 
መመልከት እጅግ ያሳዝናል፤ ያሳፍራል፡
፡ በባዶ እጅ መብቱን ተጠቅሞ ጥያቄ 
የሚያነሳን ህዝብ በዱላ ደሙን የሚያዘራባት 
አገር ኢትዮጵያ መሆኗ አሁንም ለወደፊቱም 
በታሪክ የሚያወቃቅስ ይሆናል!  እሱን ለግዜ 
መተው ነው፡፡ የነጻነት ጥያቄ በጉልበት 
ሊቆም እንደማየይችል ታሪክ ምስክርነው፡፡ 
በትናንትናው እለት በፓርቲያችን ደጋፊዎችና 

አባላቶች ላይ በተፈፀመው ድብደባ የፈሰሰው 
ደምና የተሰበረው አጥንት ለሃገራችን የወደፊት 
እጣ ፋንታና የዲሞክራሲ ጭላንጭል ለተስፋ 
ምልክትነት የተከፈለ ዋጋ ነው፡፡ ያረገዘች 
እናት፤ምረኩዝ የያዘ ሸማግሌ፤ ለነፃነቴ 

እሞታለሁ ብሎ ለመስዋትነት የቀረቡበት ቀን 
ነበር፡፡  ለዚች ነጻነትን ለምትሻ ተጨቁናና 
ተረግጣ ለምትኖር አገር እኛም ዛሬ ብንደበደብ፣ 

ብንደማ፣ ብንቆስል፣ ሰላማዊ ሰልፍ የማድረግ 
መብታችንን ለማንም አሳልፈን እንደማንሰጥ 
አሳይተንበታል! ይህም ሊነጋጋ ሲል 
ይጨልማል ለሚለው ብሂል ጥሩ ማሳያ ነው፡
፡ አላማችንም የስርአቱንእብሪተኝነት፤ማንአለ

ብኝባይነቱን፣አምባገነንትን  ለአለም ህዝብ 
ማሳየት ነበር፡፡ እኛም አደረግነው! እነሱም 
አደረጉት!! የሚፅፉ እጆችን በመስበር፣ 

ለነፃነት የተነሱ እጆችን በመጠምዘዝ፣ ለብሩህ 
ዘመን የሚራመዱ እግሮችን በማሰናከል፣ 
የተስፋ ልጆችን ያረገዙ ማህፀኖችን በመርገጥ፣ 
ለምን? ብለው የሚጠይቁ ጭንቅላቶችን 
በመፈንከት አሳይተውናል፡፡ በወለዱት እናትና 
አባቱ  በእህትና በወንድሙ ላይ የሞትን ዱላ 
ከመሰንዘር ወደኃላ የማይል የፖሊስ ሃይልም 
እንዳለን አይተናል! መሰራት በሚችሉበት 
ስአት በድብደባ ሆስቲታል እንዲገቡ 
ያደረጋቸው አንዳችም ምክንያት አልነበረም፡
፡ ነፃነትን ፍትህን ዲሞክራሲን መጠማት 
እንጅ! ይህ ትግላችን ቀንዲል ነው፡፡ ባዶ 
እጃችንን ወጣን እነሱ ደማችንን አፈሰሱ፡፡ 
የትግል ጉዞው መራራ፣ ከባድና ትዕግስትን 
እንደሚፈታተን እናምናለን፡፡ ለዚህም ትናንት 
የተፈፀመብን ማሳያ ነው፡፡ የነጻ ትግል ዋነኛ 
ጥቅሙም የአምባገነኖችን ፈላጭ ቆራጭነት 
አጉልቶ ማሳየት ነው፡፡ ስርአቱ ከውስጥ 
እየበሰበሰ ሲሄድ እኛ የነገውአማረጭና ተስፋ 
ሁነን መውጣት ነው፡፡ ግፍና አበሳወችን ችሎ 
በትእግስት ጨለማው እስከሚነጋ መጠበቅ 
ያስፈልጋል፡፡ ነገር ግን አንድ ቀን እንደሚነጋ 
እርግጠኛ መሆን ነው፡፡ 

      ትግሉን የግዜ ጉዳይ እንጅ የግለሰቦች ሴራ 
ፍርድን አይሰጠውም፡፡ እውነትና ንጋት እያደር 
ይጠራል፡፡ አንድ ቀን መጭው ትውልድ ይህን 
ታሪክ አንስቶ ፍርድ ይሰጥበታል፡፡ እኛም 
የትናንትናውን  የትግለችንን መስመር ሳንስት 
ህገ መንግስታዊ መብታችንን ተጠቅመን 
ትግሉን  ዳር ለማድረስ ርብርብ ያደረግንበት 
ቀን ነው፡፡

                                                                     

ቴዲ ፀጋ (ያቤፅ)

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

ነብዩ ሃይሉ

በውንብድና የሚቆም የነፃነት ትግል አይኖርም!
እጥፍ ወርቅ በልስቲ በአንድነት ፓርቲ 
ውስጥ በተለያዩ የአመራርነት ቦታዎች ላይ 
ተሳትፋለች፡፡ እጥፍ ወርቅ የሰባት ወር 
ነብሰጡር መሆንዋ ህወሓት/ኢህአዴግ እና 
ምርጫ ቦርድ ብዙ ዋጋ የከፈለችበት ፓርቲ 
ላይ የሚያደርሱትን የማፍረስ ሴራ ተቃውማ 
ሰልፍ ከመውጣት አላገዳትም፡፡ በሰልፉ 
ላይ የገዢው ቡድን ፖሊሶችና የደህንነቶች 
ሲያዩዋት ደሟን ሊያፈሱ ቋመጡ፤ በአንዲት 
እንደ ቤተክርስቲያን ተሳላሚ ተከናንባ ቀበና 
መድሃኔያለም ቤተክርስቲያንን በተደገፈች 
ወኪላቸውም ጥቆማ ጐትተው መሬት ላይ 
ጣሏት፤ አንገቷ ላይ የነበረውንም የወርቅ ሀብል 
በጥሰው በእጃቸው አደረጉ፡፡ ‹‹ነብሰጡር ነኝ፣ 
ኃላፊነቱን ትወስዳላችሁ›› እያለች ብትሟገትም 
ሽንጧ ላይ በጫማቸው ከመርገጥና 
በዱላ ጉዳት ከማድረስ አልተቆጠቡም፡፡ 
ለዘመናት በአገዛዝ ሥርዓት ውስጥ 
ለማቀቀች እንደ ኢትዮጵያ አይነቷ ሀገር 
መንግሥታት በዜጐቻቸው ላይ የሚወስዱት 
የሀይል እርምጃ አዲስ ላይሆን ይችላል፡
፡ የህወሓት/ኢህአዴግ ተግባር “መንግስት” 
ተብሎ እንዲጠራ የሚያደርገው አይደለም፡፡ 
ሽፍታ ለማለትም አይመጥንም፤ በየአካባቢው 
የሚገኙ ሽፍታዎች ቢያንስ ለህፃናት፣ 
ለሴቶች እና ለአረጋውያን የርህራሄ ስሜት 
ያሳያሉ፡፡ ህወሓት/ኢህአዴግ ጋር ይህ 
አይታሰብም፤ ገዢው ቡድን ደም ማፍሰሱ 
የሚያረካው፣ የሚያስፎክረው፣ በማን 
አህሎኝነት የተወጠረ የወንበዴ ስብስብ 
ነው፡፡ ገዢውን ቡድን ከመንግሥትነት 
ያስቆጠረው፣ በጭካኔ ተግባሩ ያስቀጠለው 
ግፍ መቀበልን የለመደው ድርቡ ቆዳችን ነው፡፡ 
በኢትዮጵያችን “ፖሊስ የህዝብ ነው” 
የሚለው አባባል ፌዝ ከሆነ ሰነባብቷል፡

፡ ፖሊሶች ህዝባዊነታቸውን ትተውና 
ረስተው ለሥርዓቱ አድረዋል፡፡ ከህግ ይልቅ 
ደም ለጠማቸው አዛዦቻቸው ቅድሚያ 
በመስጠት ደም ለማፍሰስ ሲተጉ ይታያሉ፡
፡ ወንጀል ተከላክለው ሳይሆን የንፁሀንን ደም 
አግስሰው የሚሰጣቸው ሹመትና ሽልማት 
ከፍ ያለ ነው፡፡ የገዢው ፓርቲ ፖሊሶች 
ባለፈው ዕሑድ ጥር 17 ቀን 2007 ዓ.ም 
ከአንድነት ጽ/ቤት የወጣውን ሰልፈኛ ደም 
ለማፍሰስ የተጠቀሙት ህወሓት በረሃ እያለ 
የሚጠቀምበትን የቆረጣ ስልት ነው፡፡ ያህንን 
ስልት ባለፈው ዓመት ሰማያዊ ፓርቲ ሳውዲ 
ኤምባሲ አቅራቢያ ባደረገው የተቃውሞ 
ሰልፍ ላይም ተጠቅመውበታል፡፡ ፖሊሶቹ 
ሰልፈኛውን ለመበተን በአንድ አቅጣጫ 
ብቻ መንገድ መዝጋት በቂያቸው ነበር፤ 
ሆኖም የደም ግብር ያለባቸውን የገዢው 
ቡድን ባለሥልጠናት ለማስደሰት ሲሉ 
ሰልፈኛውን በሁሉም አቅጣጫ ከበው የግፍ 
በትራቸውን አሳረፉ፤ የሻቸውንም ዘረፉ፡፡
ባሳለፍነው እሁድ የአንድነት ፓርቲ 
አባላትና ደጋፊዎች ላይ የተወሰደው ፍጹም 
ጭካኔ የተሞላበት ድርጊት፤ ገዢው ቡድን 
ደም በማፍሰስ የሚረካ ወንበዴ እንደሆነ 
የሚያረጋግጥ ነው፡፡ የገዢው ቡድን ፖሊሶችና 
ደህንነቶች፣ አንድነት የጠራውን ሰልፍ 
ለማጨናገፍ ያለሙ ብቻ ሳይሆን የሰዎችን 
ደም ማፍሰስን ግባቸው ያደረጉ ነበሩ፡፡ 
ለዚህም ነው የሰባት ወር እርጉዝ መሬት 
ላይ ጥለው በጭካኔ የረገጡት፣ ለዚህ ነው 
የአምልኮ ስፍራን በደም በተጨማለቀ ርካሽ 
ማንነታቸው አርክሰው በፀሎት ላይ የነበሩ 
የ70 አመት አሮጊት በጭካኔ የደበደቡት፣ 
ለዚህ ነው እጁ ተሰብሮ የወደቀን ጋዜጠኛ 
ከበው እንደ እባብ የቀጠቀጡት! ለዚህ ነው 
በድብደባው ባለመርካት ሴት ልጅ የያዘችውን 
ቦርሳ ወርቅና ሞባይል ቀምተው መሬት ላይ 

በመጣል ልብሷን የሚቀዳድዱት፡፡ ለዚህ 
ነው ከሰውነት አስተሳሰብ ወርደው የአውሬን 
ጭካኔ የተላበሱ ኃይሎች የነፃነት ታጋዮች 
ላይ በጠራራ ፀሐይ ውንብድና በመፈፀም 
የነፃነት ትግልን ለማስቆም የሚወተረተሩት፡፡ 
ገዢው ቡድን፣ ባሰለፈው ሰራዊትና 
በመሣሪያው ብዛት ተማምኖ የሚፈፅመው 
የአውሬ ተግባር በየትኛውም መለኪያ የነፃነት 
ትግሉን እንደማይገታው የሚያረጋግጠው 
እንደ ህወሓት/ኢህአዴግ በአውሬነት የብዙ 
ንፁሃንን ደም በጠራራ ፀሐይ ያፈሰሰው 
የግራዚያኒ ተግባር ነው፡፡ ግራዚያኒ የአዲስ 
አበባ ነዋሪዎችን ደም ቢያፈስም የነፃነት 
ትግሉ ግን አልቆመም፡፡ የግራዚያኒ የግፍ 
ተጋሪ የህወሓት/ኢህአዴግ ተግባርም 
ትግሉን ከማፋፋም ባለፈ እንደማያኮስሰው 
መሰል አምባገነኖች ታሪክ ምስክር ነው፡፡ 
በዕለቱ በፓርቲው አባላትና ደጋፊዎች ላይ  
የደረሰው ዘግናኝ ድብደባ በአይን የሚታይ 
አካላዊ ጉዳት ቢያስከትልም በተቃራኒው ረቂቅ 
የሆነ የመንፈስ ፅናት ሰጥቷቸው አልፏል፡
፡ ግፈኞች፣ በጭካኔ ተግባራቸው የህዝብን 
መንፈስ ለማድቀቅ ቢሞክሩም፣ በተቃራኒው 
በራሳቸው ላይ ቆራጦችን እየመለመሉ 
እንደሆነ አልተገነዘቡትም፡፡ ለዚህ አባባሌ 
ማሳያ የሚሆነኝ ከሁሉም በላይ አስከፊው 
የአካል ጉዳት የደረሰበት ወዳጄ ጋዜጠኛ ስለሺ 
ሃጎስ፤ እጁ ተለያይቶ፣ ፊቱ ተሰንጥቆ ባለበት 
ሁኔታ ውስጥ ሆኖ የሰጠኝ አስተያየት ነው፡፡
በነገራችን ላይ ጋዜጠኛ ስለሺ ሐጐስ 
ለወንበዴዎቹ የግፍ በትር አዲስ አይደለም፤ 
በቀጥታም ሆነ በተዘዋዋሪም በአካሉም 
በመንፈሱም ላይ ተፈራርቆበታል፡፡ ከዓራት 
አመታት በፊት በገዢው ቡድን አካላት ታስሮ 
በማዕከላዊ በርካታ የግፍ ማሰቃያ ተግባሮች 
ተፈፅመውበታል፡፡ ጋዜጠኛው በግሉ 
ከመታሰሩ፣ ግፍ ከመቀበሉም በላይ ውድ 

እጮኛውን ጋዜጠኛ ርዕዮት አለሙ፤ ግማሽ 
እሱነቱን ይዛ ታስራበታለች፡፡ በእሁዱ ሰላማዊ 
ሰልፍ ላይ በድብደባ እጁን ተሰብሮ በወደቀበት 
ከስምንት ያላነሱ የገዢ ቡድን ፖሊሶች 
በወደቀበት እንደ እባብ ቀጥቅጠውታል፡፡ 
በድብደባው በግራ ጉንጩ ላይ ከፍተኛ ጉዳት 
ደርሶበታል፡፡ የጋዜጠኛው የትግል መንፈስ 
በማዕከላዊ ስቃይ እንዳልተፈታው፣ በንጹህ 
እጮኛው እስር እንዳልቆመው ሁሉ እሁድ 
በተፈፀመበትም የግፍ ተግባር አልተሸረሸረም፡፡ 
ጋዜጠኛ ስለሺ ሐጎስ፣ ለመላው የነፃነት 
ታጋይ የሚከተለውን መልዕክት አስተላልፏል፡
፡ ‹‹በሰልፉ ላይ ስሳተፍ ከዚህ የበለጠ ጉዳት 
እንደሚደርስብኝ ጠብቄ ነበር፡፡ የገዢውን 
ቡድን አውሬነት ከማንም በላይ እገነዘበዋለሁና 
የደረሰብኝ ጉዳት አንድ ኢንች ከጀመርኩት 
ትግል አያስቆመኝም፡፡ በሚቀጥሉት ሳምንታት 
ፓርቲዬ በሚጠራቸው ሰልፎች ላይ እገኛለሁ፡
፡ ትግሉ ይቀጥላል! ድል የህዝብ ነው!›› 
እኛ የምንታገለው፣ ተፈጥሯዊ ነፃታችንን 
ለማስመለስ እና እንደሰው በክብር ለመኖር ነው፡
፡ እነሱ በተቃራኒው ከለውጥ ተፈጥሯዊነት 
ጋር የእውር ድንብራቸውን በጉልበት 
እየተፋለሙ ነው፡፡ እነሱን ለዛሬው ድል 
ካበቋቸው ነገሮች አንዱ ምናልባትም ዋነኛው 
የደርግ ጭካኔ የገፋቸው ብሶተኞች በገፍ 
ትግሉን መቀላቀላቸው እንደሆነ ይታወቃል፡፡
ዛሬም ለእርጉዝ ሴት፣ ለአቅመ-ደካማ 
አሮጊት፣ በእጃቸው መፈክር እንጂ ዲሞፍተር 
ባልያዙ ወጣቶች ላይ የሚፈፅሙት ግፍ ታሪክ 
እራሱን እንደሚደግም የሚያስረግጥልን ነው፡
፡ በርካታ አምባገነኖች፣ በውድቀታቸው 
ዋዜማ ጭካኔያቸው እንደሚበዛም የአደባባይ 
ምስጢር ነው፡፡ በአንድ ነገር ግን እንፅናናለን፡
፡ የወገኖቻችን ደም በከንቱ ፈሶ አይቀርም፡
፡ የነፃነት ቀን ቀርባለች ወደአደባባዮችም 
ደግመን ደጋግመን እንወጣለን፡፡     

በውንብድና የሚቆም የነፃነት ትግል 
አይኖርም!

ከጥር 10 ቀን 2007 ዓ.ም ጀምሮ ፖሊስ 
ተይዞ በጃንሜዳ ፖሊስ ጣቢያ ከታሰረ 
በኋላ ፍርድ ቤት ቀርቦ የሰባት ቀናት የጊዜ 
ቀጠሮ ተጠይቆበት የነበረው የአንድነት 
ለዴሞክራሲ ለፍትሕ ፓርቲ (አንድነት) 
አባል የሆነው ወጣት እስማኤል ዳውድ 
ትናንት በአራዳ ፍርድ ቤት ቀርቦ የድጋሚ 
የጊዜ ቀጠሮ ተጠይቆበታል፡፡ እስማኤል 
ወረዳ 9 እስር ቤት ታስሮ የሚገኝ ሲሆን 
በትላንቱ የፍርድ ቤት ውሎ  ‹‹መጣራት 
ያለባቸው ጉዳዮች›› ስላሉ በሚል ተጨማሪ 
የሰባት ቀን የጊዜ ቀጠሮ ተጠይቆበታል፡፡
 ጥር 10 ቀን 2007 ዓ.ም ከመኖሪያ ቤቱ 
በሁለት የደህንነት ሰዎችና በሁለት ፖሊሶች 
ንጋት 12፡30 ሰዓት አካባቢ ተይዞ ወደ 
ጃንሜዳ ፖሊስ ጣቢያ የተወሰደው እስማኤል፣ 
ትናንት ከረፋዱ 5፡30 ሰዓት በቀረበበት ጊዜ፣ 
መጀመሪያ ከነበረበት ክስ በተጨማሪ ‹‹በሶሻል 
ሚዲያ ላይ በጻፍካቸው ጽሑፎች እንዲሁም 
ሼር ባደረካቸው ነገሮች ተከስሰሃል›› ተብሎ 
ፖሊስ አዲስ ክስ እንደመሰረተበት ታውቋል፡
፡ ክሱን የመሰረቱበት ሰዎች  ዳንኤል 

ዕሁድ ጥር 17 ቀን 2007 ዓ.ም  
አንድነት ፓርቲ የጠራውን ሰልፍ ለመበተን 
በፖሊሶች ከፍተኛ ድብደባ መፈፀሙ 
ይታወሳል፡፡ ድብደባው የአካል ማጉደልንም 
ያካተተ ነው፡፡ የሚሊዮኖች ድምፅ ዋና 
አዘጋጅ ጋዜጠኛ ስለሺ ሐጎስና የዳንዲ 
የንድፈ ሀሳብ መፅሔት ዋና አዘጋጅ አቶ 
ዳግማዊ ተሰማ በደረሰባቸው የከፋድብደባ 
ራሳቸውን ስተዋል፡፡ አንድነት ፓርቲን 
በተለያይ ኃላፊነቶች ያገለገለችው ወ/ሮ 
እጥፍ ወርቅ በልስቲ የሰባት ወር ነብሰጡር 
መሆኗ በአካሏ እያስታወቀ ከፍተኛ ድብደባ 
ደርሶባታል፡፡  በተለይም ጋዜጠኛ ስለሺ 
ሀጎስ ግራ እጁ ላይ ከባድ የስብራት አደጋ 
አጋጥሞታል፡፡ በሰልፉ ላይ ከፍተኛ ድብደባ 
ከተፈፀመባቸው አመራሮችና አባላት መካከል፡- 
1. አቶ አስራት አብርሃም 
(የህዝብ ግንኙነት ተጠባባቂ ሃላፊ) 
2. አቶ ዳንኤል ተፈራ (የውጭ ጉዳይ ሃላፊ) 
3. አቶ ብሩ ብርመጅ (የፖለቲካ ጉዳይ ሃላፊ) 
4. አቶ ፀጋዬ አላምረው (ምክትል አፈ-ጉባኤ) 
5. አቶ አሻግሬ መሸሻ (የሰሜን ቀጠና ሃላፊ) 
6. አቶ ሰለሞን ስዩም (የኤዲቶሪያል ቦርድ ሰብሳቢ) 
7. ወ/ት ልዕልና ጉግሳ (የም/ቤት አባል) 
8. አቶ ዳግማዊ ተሰማ (የም/ቤት አባል) 
9. ጋዜጠኛ ስለሺ ሀጎስ (የም/ቤት አባል) 
10. አቶ ስንታየሁ ቸኮል (የአዲስ 
አበባ የወጣቶች ጉዳይ ሃላፊ) 
11. አቶ አሸናፊ አሳምረው (የወረዳ አመራር) 
12. አቶ ኢሳያስ ቱሉ (አባል) 
13. ወ/ት መስከረም ያረጋል (አባል) 
14. አቶ ሃይሉ ግዛው (የወረዳ ሰብሳቢ) 

የአንድነት አባል እስማኤል ዳውድ ክስ ቀረበበት

ክሱ በሶሻል ሚዲያ ስም በማጥፋት የሚል ነው

በአሸናፊ አሳመረው

ሙላት ፣ ኤዶም ሰይፉ፣ ደረጄ ጣሰው፣ 
እንዲሁም ገዛኸኝ አዱኛ  መሆናቸውንና 
ይህም እስኪጣራ ጊዜ ድረስ ጊዜ የሰባት ቀን 
የጊዜ ቀጠሮ ይሰጠን በማለት ፖሊስ ለፍርድ 
ቤቱ ጥያቄውን አቅርቦ ዳኛውም ፖሊስ 
የጠየቀውን የሰባት ቀን የጊዜ ቀጠሮ ፈቅዷል፡፡
   እስማኤልም ለችሎቱ ‹‹የተጠረጠርኩበት 
ክስ የዋስትና መብት አያስከለክለኝምና 
የተከበረው ፍርድ ቤት ጉዳዩን አይቶ 
የዋስትና መብቴን ይፍቀድልኝ ዘንድ 
እጠይቃለሁ፡፡›› ቢልም ክሱን የያዘው 
የፖሊስ መርማሪ ‹‹ይሄን የሚያደርገው 
ብቻውን አይደለም፡፡ በዋነኝነት አባል 
ከሆነበት ከአንድነት ፓርቲ ጋር በመተባበር 
ነው፡፡ ለወደፊት አንድነት ፓርቲም ያለውን 
ተጣርቶ በተመሳሳይ መልኩ የሚከሰስ 
ስለሆነ የዋስትና መብት እንዳይፈቀድለት›› 
በማለት ለፍርድ ቤቱ ምላሽ ሰጥቶ ነበር፡፡ 
እስማኤል በ‹‹ሚሊየኖች ድምጽ›› 
ጋዜጣ ላይ የግል ሀሳቡን መጻፍ 
ጀምሮ እንደነበረ ይታወቃል፡፡

በሰላማዊ ሰልፉ ላይ ጉዳት የደረሰባቸው የአንድነት አባላት

15. አቶ አዲሱ መኮንን (የወረዳ ሰብሳቢ) 
16. አቶ ሲሳይ ካሴ (አባል) 
17. አቶ ወጋየሁ አድማሴ (አባል) 
18. አቶ ክብረት ሃይሉ (የም/ቤት አባል) 
19. አቶ ስለሺ ደቻሳ (አባል) 
20. አቶ ማሩ አካሉ (አባል) 
21. አቶ ክፍሉ በዳኔ (አባል) 
22. አቶ ፋሲካ አዱኛ (የወረዳ አመራር) 
23. ወ/ሮ ገነት ሞገስ (የወረዳ አመራር) 
24. ተስፋየ ብዙነህ (አባል)  
25. ሙሉጌታ ተፈራ 
26.ኤፍሬም ሰለሞን(የአዲስ አበባ ስራ አስፈፃሚ) 
27. ወ/ሮ እጥፍወርቅ በልስቲ 
(የሴቶች ጉዳይ ቋሚ ኮሚቴ አባል) 
28. አቶ ኤልያስ አምዴ(አባል) 
29. አሳምነው አበባው

30. ፍቃዱ በቀለ(የፓርቲው ም/
የወጣቶች ጉዳይ ሀላፊ)

31. ዘገየ እሸቴ(አባል)

31. አቶ መኳንንት ታከለ

 ሲሆኑ በርካቶች የደረሱበት 
አልታወቀም፡፡ በተጨማሪም የፓርቲው 
የኦዲትና ኢንስፔክሽን አባል የሆነው አቶ 
ሲሳይ ጌትነትም ሰልፉን ለመቀላቀል ሲያቀና 
መገናኛ አካባቢ በፖሊስና በደህንነቶች አይኑን 
ታፍኖ ደብረዘይት በሚገኝ ወታደራዊ ካምፕ 
ከፍተኛ ደብደባ ደርሶበታል፡፡ አቶ ሲሳይ 
ጌትነት ታፍኖ ሲወሰድ አይኑ በጥቁር ጨርቅ 
ታስሮ እንደነበርም ለማወቅ ተችሏል፡፡

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

 ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

የሚሊዮኖች ድምጽ፡- ሰልፉን ለማድረግ ስትነሱ ስንት ሰዓት ላይ 
ነበር) የነበረው ሁኔታ እንዴት ነበር)

የሚሊዮኖች ድምጽ፡- በዚህ ሰልፍ ላይ በፖሊሶች የደረሰብህ ጉዳት 
ምንድን ነው)

በዘንድሮ ምርጫ እንዳንሳተፍ ምርጫ ቦርድ ተደጋጋሚ የሆነ ጫና እየፈጠረብን 
ነው፡፡ ይህንንም ለመቃወም አንድነት ለዴሞክራሲ ለፍትሕ ፓርቲ (አንድነት) ጥር 
17 ቀን 2007 ዓ.ም ሰላማዊ ሰልፍ ለማካሄድ ባደረገው ጥረት ላይ ፖሊሶች 
ሰልፉን በኃይል የበተኑት ሲሆን በዚህ ሰልፍ ላይ የነበሩ በፖሊሶች ከፍተኛ ጉዳት 
የደረሰባቸውን የፓርቲውን አባላት ‹‹የሚሊዮን ድምፅ ጋዜጣ›› ባልደረባ የሆነው 
ሀብታሙ ምናለ በምኒሊክ ሆስፒታል በመገኘት በህክምና ላይ እንዳሉ በቦታው 

በመገኘት ቃለ-መጠይቅ አድርጎላቸዋል፡፡ እንደሚከተለው ይቀርባል፡-

አስራት አብርሃም

በመጀመሪያ ደረጃ በአስፈላጊው 
መንገድ ለክልሉ መስተዳደር አሳውቀናል፡
፡ ሰልፍ እንደምናካሂድ ነግረን ደብዳቤውን 
አስቀምጠንላቸው ነው የወጣነው፡፡ ሁለተኛ 
ደግሞ በሪኮማንድ ህግ ተልኮላቸዋል፡፡ 
ተቀብለዋል ማለት ነው፡፡ በ24 ሰዓት ውስጥ 
አይደለም በ74 ሰዓት ውስጥ እንኳ መልስ 
አልሰጡንም!፡፡ ስለዚህ እንደተፈቀደ ነው 
የሚቆጠረው! በእርግጥ በመገናኛ ብዙኃን 
“አልተፈቀደም!” የሚል ነገር ሰምተናል፡፡ 
ነገር ግን ህጉን ተከትለው አይደለም መልስ 
የሰጡን፡፡ መዘንጋት የሌለበት ነገር ህጉ 
እነሱ እንዲከለክሉ፣ እንዲፈቅዱም ስልጣን 
አይሰጠሰቸውም፡፡ ህጉ የሚለው ምንድን 
ነው) አስተዳደሩ አሳማኝ ምክንያት አቅርቦ 
ጊዜና ቦታ እንዲቀየር መጠየቅ ይችላል፡፡ 
ከዚህ ውጭ ሰልፍ መከልከልም፣ ማገድም 
አይችልም፡፡ በዚህ መስፈርት ነው ሰልፍ 
ለመውጣት የቻልነው፡፡ ሰልፉ 3 ሰዓት ላይ 
ነው የተጀመረው፤ ከጽ/ቤት ገና እንደወጣን 
ፖሊሶችና የጸጥታ ኃይሎች ከበቡን ምንም 
ነገር ሳይሉ ቀጥታ ወደ መደብደቡ ነው 
የገቡት፡፡ ሽማግሌዎች፣ እናቶች፣ እርጉዞች 
ያልደበደቡት ሰው የለም፡፡ ከፍተኛ ጉዳት 
ደርሷል፤ በተለይ ጋዜጠኛ ስለሺ ሐጎስ 
ላይ ሁለቱም እጆቹ ላይ የመሰበር አደጋ 
አጋጥሞታል፡፡ በሁላችንም ላይ ከፍተኛ 
የሆነ ድብደባ ተፈጽሟል፡፡

ስለሺ ሓጎስ
ጠዋት 3:30 አካባቢ ይሆናል፡

፡ ሰልፉን ለመጀመር ገና ከግቢ ስንወጣ፣ 
አንድ ባታሊዮን የሚሆን ወታደር ከፊት 
ለፊት ለፊታችን አጥር በመስራት፤ ‹ሰልፉ 
ህገ-ወጥ ነው ተመለሱ!› አሉን፡፡ አኛም 
አስቀድመን ባቀድነው መሰረት ፖሊሶቹ 
የሰሩትን አጥር ጥሰን ለማለፍ ሞከርን፡፡ 
ከዚያም ኮማንደሩ “ጀምር!” የሚል መልዕክት 
አስተላለፈ፡፡ ከዚያም በኋላ የሆነው ነገር 
ሁሉ ዘግናኝ ነበር፡፡ ሽማግሌ አልቀረ፤ ነፍሰ-
ጡር አልቀረ፤ አሮጊቶች አልቀሩ፤ . . . 
የጅምላ ድብደባ ማካሄድ ጀመሩ፡፡

ልዕልና ጉግሳ

በጠዋት ነበር የተሰባሰብነው፡፡ ከ3፡
30 በኋላ ለመውጣት ሙከራ አድርገናል፡
፡ ከቢሯችን ወጥተን ብዙም አልራቅንም 
የፖሊስ ኃይል ሲከበን፡፡ ፖሊስን ለማግባባት 

‹‹ፖሊስ የህዝብ ነው›› በማለት ላይ እያለን 
ከኋላም ከፊትም ቆረጡን፡፡ መሀላችን 
የተቀላቀሉት የደኅንነት አባላትም ድብደባ 
ጀመሩ፡፡ አንደኛው ደህንነት የያዝኩትን 
ንብረት ከእጄ ላይ ገንጥሎ ወስዷል፡፡ 
ሊደበድበኝ ከመጣ ፖሊስ ጋር ለመተናነቅ 
ሞከርኩ ነገር ግን ሆዴ ላይ በተደጋጋሚ 
በመመታቴ ወደኃላ ወደኩኝ፡፡ ከወደኩኝም 
በኋላ ከ10 በማያንሱ የፖሊስ አባላት እራሴን 
እስክስት ድረስ ተደበደብኩኝ፡፡ ከዛ በኋላ ግን 
ምን እንደ ተከናወነ ለመለየት አልቻልኩም፡፡ 
ፖሊስ መጀመሪያ አስቦበት ከደኅንነት ክፍሉ 
ጋር ተደራጅቶ መምጣቱ ግልፅ ነው፡፡

መስከረም ያረጋል

በሰዓቱ እዛው ተገኝተን ከቢሮ ስንወጣ 
ሰላማዊ በሆነ መንገድ ወጣን፡፡ ውጪ 
ስንወጣ ፖሊሶች መጡ፤ አንዱ ፖሊስ 
ከፍታ የሆነ ቦታ ላይ ወጥቶ ‹ሰልፉ ህገ-
ወጥ ነው!› አለ፡፡ ‹ህገ ወጥ ‹ሰልፍ አይደለም 
አሳውቀናል› የሚል ምላሽ ተሠጠው፡፡ ካሜራ 
የያዘውን ልጅ ለመቀማት ፖሊሶቹ ሲሞክሩ 
ግብግብ ተፈጠረ፡፡ ወደኋላ እንዳንመለስ 
ሌሎች ፖሊሶች ቆርጠው አስገቡንና ከበቡን 
የመጡት ተዘጋጅተውበት ጉዳት ለማድረስ 
ነው፡፡ ብዙ ለመነጋገርም አልፈለጉም፡፡ ‹እኛ 
ሰላማዊ ሰዎች ነን ፖሊስ የህዝብ ነው› ስንል 
የነበረው እነሱ ግን ቀጥታ ድብደባ ጀመሩ፡፡

ስንታየሁ ቸኮል

ሰላማዊ ሰልፉን በግምት ወደ 3፡
30 ላይ ነው የወጣነው፤ ስንወጣ ከመቶ 
ሰዎች በላይ ሆነን ነበር፤ ከመድኃኒያለም 
ቤተከርስቲያን ከፍ ብሎ በርካታ ሰዎች 
እየጠበቁን ነበር፡፡ ወደእነሱ እየሄድን እያለ 
ፖሊሶች ከበው ሰልፉን ቆርጠው በከባድ 
ድብደባ እንዲበተን አድርገውታል፡፡

ኤልያስ አምዴ

መፈክሮች ተዘጋጁ፤ ባንዲራ ተዘጋጀ፤ 
ፊሽካ እየተነፋ ወጣን፡- ከበሩ ወጥተን መቶ 
ሜትር እንኳ አልሄድንም በጣም ብዙ 
ፖሊሶች ከበቡን ወደኃላም አትመለሱም!› 
ወደ ፊትም አትሄዱም!› አሉን፡፡ ከዛም 
ቀለበት ውስጥ አስገብተው በዱላ ብዙ ሰው 
ደበደቡ፤ አላማቸውም ይኽው ነበር፡፡

አስራት አብርሃም

በመንግሥት ሳይሆን በሽፍትነት፣ 
በውንብድናና በሥርዓት አልበኝነት በተቃኘ 
“መንግሥት” እየተመራን እንዳለ ያረጋገጠ 
ነው፡፡ ከየትኛውም የትግል ስልት በተሻለ 
‹‹ሰላማዊ ትግል ነው›› ሰላም ሊያስጠብቅ 
የሚችለው ብለን አምነን ተጉዘናል፡
፡  “መንግሥት”፣ በሰላማዊ ትግል መታገል 
አትችሉም! ካለን እኛም አርፈን መቀመጥ 
አለብን! ሰላማዊ ትግል የማያግባባ ከሆነ 
እንግዲህ እነሱ በሚፈልጉት መንገድ 
የሚመጡላቸው ይኖራሉ፡፡ እኛ ምንም 
ማድረግ አንችልም ጠመንጃ የለን፤ ታጣቂ 
የለን፤ ፖሊስ የለን፤ ሰራዊት የለን፤ ሰላማዊ 
ታጋዮች ነን፡፡ ህጋዊ የፓርቲ አባላት ነን፡
፡ ሰልፍ መውጣት ህገ-መንግሥታዊ 
መብታችን ነው፡፡ አየተካሄደ ያለው አሳዛኝ 
ነገር ነው፡፡ በእርግጥ በሚቀጥለው ሳምንት 
እንደገና ሰልፉን እናካሂዳለን፡፡ አሁንም 
ሰልፉን አናቆመውም! እስከመጨረሻው ጊዜ 
ድረስ ሞክረን ‹‹በሰላማዊ ትግል መቃብር 
ላይ አበባ የምናስቀምጥበት ሰዓት ደርሷል›› 
ብዬ ነው የማስበው

ስለሺ ሓጎስ

ግራ እጄ ሙሉ ለሙሉ ተሰብሮአል፣ 
ፊቴ ላይ ከፍተኛ እብጠት አለ፣ አፍንጫዬ 
ላይ የመሰንጠቅ ጉዳት ደርሶብኛል፣ ወገቤ፣ 
ሽንጤ፣ እግሬ፣ ከድብደባ የተረፈ የአካል 
ክፍል የለኝም፡፡

ልዕልና ጉግሳ

ጀርባዬ ላይ፤ የቀኝ ኩላሊቴ ላይ፤ 
የቀኝ እጄ ላይ አጠቃላይ ከወገቤ በታች 

አስራት አብርሃም
የአንድነት ፓርቲ ተጠባባቂ የህዝብ ግንኙነት ኃላፊ

‹‹በሰላማዊ ትግል መቃብር 
ላይ አበባ የምናስቀምጥበት ሰዓት 

ደርሷል!››

‹‹ሰው ለመሆን የወሰነን ሰው ሰው 
ከመሆን ዝቅ ማድረግ አይቻልም፡፡›› የአንድነት  የምክር  ቤት አባል 

እና ሲንየር ኢክስኩዩቲቭ ፀሀፊ

ልዕልና ጉግሳ

ጋዜጠኛ ስለሺ ሃጎስ 
(የሚሊዮኖች ድምፅ ጋዜጣ ዋና አዘጋጅ)

የሰላማዊ ታጋዮች ድምፅ

‹‹እስከ ህይወት መስዋዕትነት 
ልከፍል ተዘጋጅቻለሁ!››

ከፍተኛ ጉዳት ደርሶብኛል፡፡ ሰውነቴ 
ደድሯል፤ መራመድ አልችልም! ከዚህም 
በተጨማሪ ዝርፊያ ተፈፅሞብኛል፡፡ ፍጹም 
ኢትዮጵያውያን ናቸው ብዬ ማሰብ አቅቶኛል፡
፡ ከወንዶቹ ባሻገር ሴት ፖሊሶችም ነበር 
የተፈራረቁብኝ፡፡ ከአጠገቤ ስዞር ማንንም 
አላገኘሁም፤ እራሴን ያገኘሁት አንድ ፖሊስ 
መሬት ላይ እየጎተተኝ ነው፡፡

መስከረም ያረጋል

እግሬ፣ ጀርባዬ፣ አንገቴ፣ ጎኔ ላይ 
መተውኛል አንድ የሴት ፖሊስም ጡቴ ላይ 
ረግጣኛለች፡፡

ስንታየሁ ቸኮል

በዋናነት የደረሰብኝ ጉዳት ጉልበቴ 
መታጠፊያ ላይ ነው፡፡ ወገቤ ላይ ጉዳት 
ደርሶብኛል ለጊዜው በህክምና ላይ ብሆንም 
እግሬን ማጠፍና መዘርጋት አቅቶኛል፡፡ ከዚህ 
በላይ የተጎዱ ማለትም እጃቸው የወለቀ፣ 
ከፍተኛ የሆነ ደም የፈሰሳቸው እና ከፍተኛ 
ጉዳት የደረሰባቸው ሰዎች በህክምና ላይ 
ይገኛሉ፡፡

ኤልያስ አምዴ

ጭንቅላቴ ላይ በከፍተኛ ሁኔታ 
መተውኛል! አስራ ምናምን ሆነው ከበው 
ቀጥቅጠውኛል፡፡ አይኔን፣ ጥርሴን፣ 
አፍንጫዬን፣ መተውኛል፡፡ ጥርሴ የመደንዘዝ 
ባህሪ አለው፤ አይኔ ስር አብጧል፤ 
ጭንቅላቴም አብጧል፤ አፍንጫዬ ላይ 
ስብራት ደርሶብኛል፡፡ አሁን ሃኪሙ በራጅ 
እንዳየው ‹‹ስብራት ያሳያል›› ስለዚህ ከአንገት 
በላይ ስፔሻሊስት ጠርተናል፡፡ እሱ ያይሃል 
ብለውኛል፡፡

የሚሊዮኖች ድምጽ፡- በፖሊሶች የተወሰደባችሁ እርምጃ የሚያሳየው 
ምንድን ነው)

አስራት አብርሃም

ዱላ ያላስተናገደ የሰውነቴ ክፍል የለም፡
፡ አንገቴ ላይ ያለው ጉዳት ከፍተኛ ነው፡፡ አንድ 
ሰው አንገትህን ሲመታህ ለመግደል ወስኖ ነው፡
፡ የመንግሥት የፀጥታ ኃይል ማጅራትህን 
ለይቶ ሲማታ የሚገርምህ ነገር ነው፡፡ አንደኛ 
የተመታሁት ማጅራቴ ላይ ነው፤ ሁለተኛ 
ከፍተኛ ጉዳት ያለው ታፋዬ ላይ ነው፤ ቀኝ 
እጄ ከፍተኛ ጉዳት ደርሶበታል፡፡ ወደ 6 ቦታ 
አካባቢ ነው የተመታሁት፡፡ አሁን 4 ቦታ 
ራጅ አንስተውኛል እንግዲህ ውጤቱ ምን 
እንደሚሆን እየተጠባበቅን ነው፡፡

ስለሺ ሓጎስ

ፍርሃታቸውን ነዉ የሚያሳየው፡
፡ በእኛ ላይ የወሰዱት የድብደባ እርምጃ፣ 
አንድነት ፓርቲ በላቀ የሞራል ላይ ከፍታ 
መሆኑን፣ በአንፃሩ ኢህአዴግ በውርደት 

ቁልቁለት ላይ እየተንሸራተተ መሆኑን ነው፡፡

ልዕልና ጉግሳ

ህዝባዊ መሰረት ያለውን አንድነት 
ፓርቲን ክፉኛ ፈርቶታል፡፡ ይሄም በሰፊው 
እንደሚሰማው የፓርቲውን ፍቃድ ወደሌሎች 
ለማዞር የሚያደርገው ህገ-ወጥ እንቅስቃሴ 
አካል ጭምር ነው፡፡ ሁላችንም የቆምንለት 
የ97ዓ.ም የቅንጅት ደም ሳይደርቅ፣ 
ያቋቋምነው የነጻነት ቤታችን ነው፡፡ ቤታችንን 
ለመንጠቅ በሚያደርጉት ሙከራ ፈፅሞ 
አንተኛም! በአንድ ሃገር ላይ ሁላችንም 
የምንጮኸው ነጻ ለመውጣት ነው፡፡

መስከረም ያረጋል

ይሄ “መንግሥት” በሥልጣኑ ላይ 
የመጣ ማንኛውንም ነገር በጉልበት ለመመለስ 

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

ልዩ ዘገባ

የሚሊዮኖች ድምጽ፡- ዛሬ የደረሰባችሁ ከፍተኛ ጉዳት ከአላማችሁ 
አንጸር ከአሁን በኃላ ያለህ አቋም ምንድን ነው)

የሚሊዮኖች ድምጽ፡- ማስተላለፍ የምትፈልገው መልዕክት)

የአንድነት  የምክር  ቤት አባል 
እና ሲንየር ኢክስኩዩቲቭ ፀሀፊ

የሰላማዊ ታጋዮች ድምፅ

መስከረም ያረጋል  ስንታየሁ ቸኮል ኤልያስ አምዴ 
የሚሊዮን ድምፅ ጋዜጣ አምደኛ የአንድነት የአዲስ አበባ የምክር ቤት አባል የአንድነት የአዲስ አበባ ምክር ቤት አባል

‹‹እኛ ተስፋ አንቆርጥም!››‹‹ማንኛውንም መስዋዕትነት እከፍላለሁ!›› ‹‹የምፈራው ነገር የለም!››

እንደማያመነታ ግልፅ ያደረገ ምላሽ ነው፡፡ 
ከዘመነኛው አስተሳሰብ ጋር አብሮ መራመድ 
ያልቻለ ኋላቀር ስብስብ፤ የ “መንግስት” 
ነትን ስልጣን ይዟል፡፡ ሁሉንም ነገር 
የሚመዝኑት በጠብ-መንጃቸው አንፃር ነው፡
፡ በሰው አምሣል የሚንቀሳቀሱ ሰይጣኖች 
መሆናቸውን ተገንዝቤያለሁ፡፡  

ስንታየሁ ቸኮል

እንግዲህ እንደምታውቀው በአንድነት 
ፓርቲ ውስጥ ነው የምንታገለው፡፡ በኢትዮጵያ 
በሰላማዊ ትግል የሚገኝ የሥርዓት ለውጥ፣ 
አሁን በሥልጣን ላይ ላሉ ሰዎች ጭምር 
ዋስትና የሚሆን የትግል ስልት ነው ብለን 
ነው አምነን የገባነው፡፡ ሆኖም ግን አሁን 
ባለው ሁኔታ ሰላማዊ ትግል እንደማይቻልና 
እኛ በመጣንበት ቋንቋ ካልሆነ በስተቀር 

አስራት አብርሃም

ይህን መሠሉን እርምጃ የምንጠብቀው 
ነው፡፡ ባለፈው የሰማያዊ ፓርቲ አመራሮችና 
ዘጠኙ የፓርቲ አመራሮች በተመሳሳይ ሁኔታ 
ተደብድበዋል፡፡ እንደ ፓርቲም፣ እንደግለሰብም 
ሰላማዊ ትግል እያበቃለት ነው ወይ) የሚል 
ጥያቄ ነው የመጣብኝ! በተከታታይ ሰልፍ 
እንጠራለን፤ ሰልፍ የማድረግ መብታችንን 
ማረጋገጥ እንፈልጋለን፡፡ ስለ ሰላማዊ ትግል 
ስታወራ አንዱ እንቅስቃሴ ሰልፍ ማድረግ 
ነው፡፡ ይሄን ሁሉ አድርገን ካልቻልን ግን 
እንግዲህ ለሚችለው መንገዱን መልቀቅ ነው፡
፡ እኛ ቁጭ እንላለን፤ ምንም አናደርግም!፡፡ 
እቤታችን ቁጭ እንልና መሞከር ለሚፈልጉ 
ሜዳውን እንለቅላቸዋለን፡፡ ሌላ ምንም 
ለማድረግ አቅም የለንም፡፡

ስለሺ ሓጎስ

እነሱ የሞከሩት፣ ከሰውነት ዝቅ 
አድርጎ ለማንበርከክና ለመግዛት ነው፡፡ ነገር 
ግን አይሳካላቸውም!፡፡ ሰው ለመሆን የወሰነን 
ሰው ሰው ከመሆን ዝቅ ማድረግ አይቻልም፡፡ 
ከዚህ በኋላ ያለን ምርጫ ሁለት ብቻ ነው፡፡ 
ወይ ሰው ሆነን እንኖራለን! ወይ ሰው ሆነን 
እንሞታለን!፡፡

ልዕልና ጉግሳ

ያለጥረት፣ ያለመስዋዕትነት የሚገኝ 
ምንም ነገር ስለሌለ ነፃነቴን ለማግኘት 
እስከ ህይወት መስዋዕትነት ለመክፈል 
ተዘጋጅቻለሁ!፡፡ የኢትዮጵያን ህዝብ አሳታፊ 
ያደረገ የለውጥ እንቅስቃሴ ማድረግ 
እንዳለብን ይሰማኛል፡፡ አሁንም ትግላችንን 
መቀጠል ነው ያለብን! ዛሬ የደረሰብኝ ጉደት 
እንዳፈገፍግ የሚያደርገኝ አይደለም፡፡

በሰላማዊ ትግል አታስቡት! የሚል መልእክት 
እያስተላለፉልን ነው፡፡ የሆኖ ሆኖ ግን እኛ 
ተስፋ አንቆርጥም፤ ትግሉን ከመቀጠል 
ውጪ አማራጭ የለንም፡፡

ኤልያስ አምዴ

ከፍተኛ አንባገነን መሆኑን ይገልጻል!፡
፡ “መንግሥት”፣ ተቃዋሚ እንዲኖር 
እንደማይፈልግ ግልጽ ነው፡፡ ሰላማዊ ሰልፍ 
የማድረግ መብት በህገ- መንግሥቱ የተፈቀደ 
ነው፡፡ ዴሞክራሲ በሚባልበት ሃገር ሰልፍ 
ቢወጣ ምን ችግር አለው) መሳሪያ የያዘ የለም! 
መፈክር ብቻ ነው! ድምጽ ለማሰማት ብቻ ነው፡
፡ ለምንድን ነው ዱላ የሚያስከትለው) ግልፅ 
ነው፤ በሥልጣኑ ከመጣህበት “መንግሥት” 
ምንም የሚያንገራግረው ነገር የለም፡፡

መስከረም ያረጋል

በዚህ ጭካኔ የሚበረታ የሚዳከም 
ያለ አይመስለኝም! ምክንያቱም ከሞላ 
ጎደል ስንወጣ የሚከሰተውን እያወቅን ነው፡
፡ መታሰር ወይም መደብደብ እንደሚኖር 
ሁሉም አውቆታል፡፡ ከማታ ጀምሮ ሁሉም 
ሲናገረው  የነበረ ጉዳይ ነው፡፡ ድብደባው 
አካላችንን እንጂ መንፈሳችንን አይሰብረውም፡
፡ ከዚህ በላይ ብዙ የደረሰባቸው ሰዎች አሉ፡
፡ እኛም ደግሞ ይሄ ነገር ደረሰብን ብለን 
ወደኃላ ሳይሆን በበለጠ እልህና መነሳሳት 
ትግሉን እንደምናስቀጥል አረጋግጥልሀለው፡፡ 

ማንኛውንም መስዋዕትነት 
እከፍላለሁ፤ ይሄ ዓላማ ነው!  ዛሬ 
ብዙ ነገር ሊመጣ እንደሚችል እያሰብኩ 
ነው የመጣሁት፡፡ ወደፊትም ለማስበው 
ነፃነት፣ ለማስበው ዴሞክሲራያዊ ስርዓት፤ 
የሚከፈለውን መስዋዕትነት ሁሉ እከፍላለሁ፡፡

ስንታየሁ ቸኮል

ጭቆና የሚወልደው እነሱን ብቻ 
አይደለም፤ አስር የማይሞሉ ሰዎች ጭቆና 
ወልዶናል ብለው ለውጥ ማምጣት ችለዋል፡
፡ እኛ፣ ሺ እና ሚሊዮን የሆንን ሰዎች 
ተጨቁነናል እያልን የማይሰሙን ከሆነ፣ 
ህዝብ እንዴት አድርጎ ሂሳብ ማወራረድ 
እንዳለበት በኋላ ላይ ያስረዳቸው ይሆናል፡
፡ የዛን ጊዜ ተጎጂ የሚሆኑት ልጆቻቸው፣ 
ቤተሰቦቻቸው ጭምር ነው፡፡ ይሄ አስከፊ 
ግዜ ከመምጣቱ በፊት  ተጨቁኛለሁ እያለ 
ያለውን ሕዝብ ቢረዱት ጥሩ ይመስለኛል፡፡ 
ካልተረዱት ግን ችግሩ ዞሮ ዞሮ የእነሱ እንጂ 
የእኛ አይደለም፡፡ ምክንያቱም በየትኛውም 
መንገድ ይሁን ለውጥ ይመጣል፡፡ 

አስራት አብርሃም

አቶ አስራት ጣሴ፣ በአንድ ወቅት 
የተናገሩት ነገር ነበር፤ ‹‹በሃገር ጉዳይ ላይ 
ተስፋ መቁረጥ አትችልም! መታገስ አለብህ! 
ደግመህ ደጋግመህ መታገስ አለብህ!›› ስለዚህ 
ህዝቡ ለውጥ ፈላጊ ነው ለለውጥ ይታገላል 
ብዬ አስባለሁ፡፡ ለውጡ በየትኛው መንገድ 
ይመጣል፤ ለውጡ አይቀሬ ነው! አንድ ስርዓት 
ያረጃል ይቀየራል፤ ተፈጥሮአዊ ነው፡፡ ይሄ 
ደግሞ የአንባገነን ሥርዓት ነው፤ አንባገነን 
ሥርዓት ደግሞ እንዲቆይ አይፈለግም፣ 
መቆየትም የለበትም! በምንም ተዓምር 
ትግሉ መቆም የለበትም! በተቻለ አቅም 
ሁሉ ይሄንን ትግል ማካሄድ ያስፈልጋል፡፡

ስለሺ ሓጎስ

ከትላንትና ጀምሮ አብረውኝ ለነበሩ 
ጓደኞቼ፣ ወዳጆቼ እንዲሁም የትግል አጋሮቼ 
እግዚአብሔር ይስጥልኝ፡፡ አመሰግናለሁ፡
፡ ከዚህ በተጨማሪም ለአንድነት አባላትና 
እንዲሁም ለሌሎች የለውጥ ኃይሎች 
ማስተላለፍ የምፈልገው መልዕክት 2007 
የድል አመት መሆኑን ነው፡፡ ለማንም አሳልፈን 
መስጠት የለብንም!፡፡ በርቱ እንበርታ፡፡

ልዕልና ጉግሳ

ህዝቡ፣ ፓርቲዎችን ማገዝ 
ይኖርበታል፡፡ ለነጻታችን ለመቆም እጅ ለእጅ 
መያያዝ ያለብን ይመስለኛል፡፡ አሁን አይን 
ያወጣ ድብዳባ ተካሄደ እንጂ፡- ፓርቲውን ሽባ 
ለማድረግ፣ በርካታ ሰዎችን በሃሰት እየከሰሰ 
በቃሊቲና በቂሊንጦ የሚያሰቃይ ስርዓት 
ነው፡፡  ዛሬ ያው እኔም ላይ ደርሷል፡፡ ሁሉም 
ህዝብ እስረኛ ሆኗል፡፡ ከእዚህ እስር መውጣት 
አለብን፡፡ እንቢ ማለት ያለብን ይመስለኛል፡
፡ እንጂ ግማሹ መንገድ ላይ ተቀጥቅጦ 
እየወደቀ፤ ግማሹ እቤት መቀመጥ ያለበት 
አይመስለኝም! እያንዳንዳችን ቤት አንኳኩቶ 
እንደሚመጣ መርሣት ሞኝነት ነው፡፡

መስከረም ያረጋል
እያስጠቃን ያለው በጣም ትንሽ 

መሆናችን ነው፡፡ ፖለቲካ ላይ የሚሳተፍ 
ሰው በጣም ጥቂት በመሆኑ ነው፡፡ መጠቃት 
የመጣው፡፡ ዛሬ ትንሽ ስለሆንን ነው እንጂ 
ብዙ ሰው ወጥቶ ቢሆን ያንን ሁሉ ሰው 
ደብድበው አይችሉትም ነበር፡፡ የተዳፈሩትም 
የሚጮህ ስለሌለ ነው፡፡ ተቃውሟችንን 
በተበጣጠሰ መንገድ ማሠማታችን ለጥቃት 
ያጋልጠናል፡፡ በትናንሽ ልዩነቶች መተናነቅም 
ለብልጣ-ብልጡ አምባገነን የመቆመሪያ 
ካርድ ማቀበል ነው፡፡ በመሆኑም ከተቋም 
ህልውና በላይ ለአገሪቱ ህልውና መጨነቅ 
ይገባናል፡፡ ስለዚህ የኢህአዴግን ሥልጣን 
ለማሳጠር ህዝቡ ልዩነቱን ወደጎን በመተው 
ሁሉንም ትተን አንድነታችን አብዝተን 
ይሄን ጨቋኝ ሥርዓት መታገልና 
አስፈላገውን መስዋዕትነትን ለመክፈል 
ስንዘጋጅ የሚጠቃውም ሰው ይቀንሳል፡፡

ስንታየሁ ቸኮል

ህዝቡ በከፍተኛ ደረጃ ቁጭት ውስጥ 
ገብቷል፡፡ ይሄ ህዝብ ሊሰማ ይገባል!፡፡ ህዝቡም 
ደግሞ ጥያቄውን ያለማቋረጥ ሊጠይቅ ይገባል! 
ዛሬ ይሄን ጥያቄ የምንጠይቀው፣ በሚሊዮን 
ለሚቆጠር ህዝብ ነው!፡፡ ስለዚህ ህዝቡ 
ተረድቶ ከዚህ ትግል ጎን መሰለፍ አለበት፡፡ 
እስከ መቼ ድረስ ነው) ይሄን ጭቆና ተቀብዬ 
የምኖረው) ብሎ ማሰብ አለበት፡፡ አገዛዙን 
በቃህ ማለት አለበት፤ ከእኛ ጎን መሰለፍ 
አለበት!፡፡ እኔና ጓደኞቼ የተደበደብነው 
ለማንም አይደለም ለኢትዮጵያ ህዝብ ነው፡
፡ ስለዚህ የኢትዮጵያ ህዝብ ጩኸታችን 
ተቀባብሎ ሊያስተጋባ ይገባል፡፡ ለሥርዓቱ 
የማስተላልፈው መልእክት አንድና አንድ 
ነው፤ መፍረሳችሁ አይቀርም! ከመፍረሳችሁ 
በፊት ግን ወደ ልቦናችሁ ተመለሱ!

ኤልያስ አምዴ

ምርጫው ፍትሃዊ እና ዴሞክራሲያዊ 
ይሆናል ብዬ አልገምትም፡፡ የሚታየው 
ነገር አስቸጋሪ ነው፡፡ ምርጫ እናደርጋለን 
የሚሉት ከማን ጋር ነው) እንዲህ በአደባባይ 
ሠላማዊ ሠልፈኞች ላይ ዘግናኝ ድብደባ 
እያካሄዱ ስለ ምርጫ ባያወሩ ይሻላል፡፡

አምባገነኑ አገዛዝ፣ የሰው ስብስብ ነው!፡፡ የሰው ስብስብ ደግሞ በሰው ይፈርሳል! 
ከመፍረሳቸው በፊት ወደልቦናቸው ተመልሰው ስለዚህችም ሃገር፣ ስለራሳቸውም ቢያስቡ 
ጥሩ ነው፡፡ እኔ በራሴ በሰላማዊ የትግል ስልት የማምንበት ምክንያት አለ፡፡ እኔ በግሌ ይሄንን 
ትግል እስከመጨረሻው ተቀብዬ እታገላለሁ፤ ተስፋ የሚያስቆርጠኝ ምንም ነገር የለም፡፡ 
እንደውም የበለጠ ቁጭት ይሰማኛል፡፡

ኤልያስ አምዴ

ድብደባ እንደሚደርስብኝ እገምት ነበር፡፡ ከዚህም በላይ ሊደርስ ይችላል! ለምን ከዚህ 
በፊት በቂ የሆነ ተሞክሮ አለ፡፡ በሰላማዊ መንገድ እየታገሉ የታሰሩ፣ የተገደሉ፣ የተደበደቡ፣ 
አካለ-ስንኩል የሆኑ እንዳሉ እናውቃለን፡፡ ያም እየደረሰብን ነው! የምፈራው ነገር  የለም! 
አሁንም ፓርቲው የሚልከውን መመሪያ እየጠበኩኝ እከተላለሁ፡፡

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

 ማክሰኞ ጥር 19 /2007 ዓ.ም አንደኛ ዓመት ቅፅ 1 ቁ5

                                                                                                                          

ይህ ጽሑፍ ከላይ በዋናነትና 
በንዑስነት ካስቀመጥኳቸው ርዕሶች ተጨማሪ 
ሦስተኛ ርዕስ እንዲሰጠው ቢያስፈልግ 
‹‹የጸጋዬ ዐይኖች›› ሊባል ይችላል፡፡ ሎሬት 
ጸጋዬ ገ/መድኅን ከአሥራ አንድ ዓመታት 
በፊት ከጦቢያ መጽሔት ጋር በነበረው ቆይታ 
የኛን ዘመን ነፍራቃ ወሲብ አሳዳጅ ብዕርና 
ብሩሽ እንዲህ ይታዘበዋል፡፡ 

‹‹ብዕርህ የዘውድን መንግሥት 
ካላስቆጣ፣ የ‹‹ምርጥ መኮንኖች››ን መንግሥት 
ካላስቆጣ፣ የጠባብ ወንበዴዎችን መንግሥት 
ካላስቆጣ እምብዛም ቁም ነገር የለውም፡፡ ሥነ 
ጥበብ የመንፈስ ውስጥ ረቂቅ ጥሪ ነው፡፡ 
ያንን ረቂቅ የሕዝብ መንግሥት ጥሪ ያንን 
ረቂቅ የሕዝብ ኅሊና ጩኸት ያንን ውትብትብ 
የሕዝብ ሕልም የራስህ አድርገህ (ዕንባውን 
አንብተህ፣ ሳቁን ስቀህ፣ ህመሙን ታምመህ 
ማለት ነው) በብዕርና በብሩሽ በሙዚቃና 
በሲኒማቶግራፊ አጉልተህ ለሕዝብ ዳኝነት 
መልሰህ ማቅረብ ነው የሥነ-ጥበብ ሚና››

ግራ የተጋባንበት ዘመን 
ይመሥለኛል፡፡ ይሄ ዘመን፡፡ አንዴ ሰሜን 
ጫፍ አንዴ ደቡብ ጫፍ ተወጥረን የሚለማ 
የሚጠፋ አልለይ ብለን፡፡ የተማረ ሲሞገስ 
አይተን የትምህርት ቤት ደጃፍ እናጣብባለን፡
፡ የጥበብ ትምህርት ቤቶቻችንን ከቀፈደዳቸው 
የፖለቲካ ምጥማቅ ገበተን ልንዘፈቅ፡
፡ አለመታደላችን ያላነበብነውን መልማት 
መክፋቱን ያላረጋገጥነውን ፕሮፓጋንዳ 
ተቀብለን ለማስተጋባት ኀምሳ ብር የቀን 
አበል ይበቃናል፡፡ ምኑንም ያልገባትን ሴት 
ኮከብ የታጠቀ ቀስተ-ደመና እናለብስና ውስጧ 
ያልገባውን ቃለተውኔት እናስቀረሻታለን፡፡ 

ያልነበረን የኢትዮጵያ ታሪክ 
ፈጥረው ይስጡን እንጅ እኛ ስለምን ብለን 
እናነባለን? የአብዮታዊ ዴምክራሲ ዘመን 
የዩንቨርሲቲ ምሁራን አይደለን? ታሪክን፣ 
ልማትን ዴሞክራሲንም በዘመቻ (በአብዮት) 
እናመጣዋለን፡፡ ግጥምና ዜማ ፈጥረን ለማደር 
አንድ ሌሊት ብቻ ይበቃናል፡፡ ሕጻናትን 
በማያውቁት ውጥቅንቅጥ ውስጥ አስገብተን 
ለማስዘመር ቲሸርትና ኮፍያ ብቻ ደሞዛቸው 
እንዲኾን አናጣውምና! 

ተማሪዎቻችን የዓለምን ፍልስፍና 
እና ጥበብ መርምረው እንዲማሩ ማን 
ይጨነቃል? ‹‹ልማታዊ ቴአትር››ን በየጎዳናው 
ያዚሙልን እንጂ በማዕረግ ልናስመርቃቸው 
ዝግጁዎች ነን፡፡  ትምህርት ቤቶቻችን 
ጥበብ ሳይኾን ካድሬ ማሰልጠኛ ለማድረግ 
የሚከለክለን ኅሊና የለንም፡፡ የሀገሩን ታሪክ፣ 
የሀገሩን ጥበብ፣ የሀገሩን ፍልስፍና፣ የነጻ 
ሰውነትን ልዕልና ተምሮት አውቆትም 
የምናስመርቀው ስንቱን ነው? (ይሄኛውን 
ነው ማወቅ ያለብኝ የሚለውስ ስንት ነው?)

እዚህ ላይ አንድ ምሳሌ ላንሳ፡
፡ ግለሰቡ በአዲስ አበባ ዩኒቨርሲቲ የሶስተኛ 
ዓመት የቴአትር ጥበባት ተማሪ ነው፡፡ 
ጭውውቱ የሚካሄደው ከእኔ ጋር አልነበረም፡
፡ ከራሱ ጓደኛ ጋር እያወሩ ነው፡፡ የወሬአቸው 
ርዕሥ ግቢው ውስጥ የሚሠጠው ትምህርት 
አይመጥነኝም ብሎ ትምህርቱን ያቋረጠ 
ጓደኛቸው ነው፡፡ እሱን እየኮነኑ ያወራሉ፡፡ 
ይሄ ግለሰብ  ይናገራል ‹‹ዳቦ ሳላገኝ ፖለቲካ 
አይገባኝም! መጀመሪያ ዳቦ ማግኜት አለብኝ፡

ደሳለኝ ሥዩም

የዘመኑን መንፈስ ኀሰሣ

(የኢትዮጵያን ኪነ-ጥበብ ኢንዱስትሪ ቅኝት)

፡ የምበላው ሳላገኝ ስለፖለቲካ አውራ ብትለኝ 
አይገባኝም›› ይላል፡፡ አብሮት ለተቀመጠው፡፡

ክፉ ቀን ካልመጣበት በቀር ይሄ 
ግለሰብ በመጭው ዓመት የአዲስ አበባ 
ዩኒቨርሲቲን ዲግሪ ይቀበላል፡፡ ይሄ ነው፣ 
እንግዲህ ሀገርን በጥበብ እና በእውቀት 
እንዲያንጽ ተስፋ የሚደረገው ወጣት! 
የአዕምሮ ልዕልናን እና ፖለቲካን እንኳ ለይቶ 
ማወቅ የማይችል፡፡ ይሄ ግለሰብ እንኳን 
ለሀገር ለራሱም ማወቁን ክርስቶስ ይወቀው፡
፡ ይርገጡትም ይቀጥቅጡትም ይትፉበትም 
ያደንቁሩትም እሱ ፍለጋው ዳቦ ነው፡፡ አየ ጉድ!!

መጠቅለል (መደምደም) 
የመሀይምነት ሥር ነው እንዲሉ ፕሮፌሰር 
መስፍን ወ/ማርያም ለመደምደም ብቸገርም 
ዛሬ በኢትዮጵያ የሥነ-ጽሑፍ፣ የቴአትር፣ 
የሙዚቃና ፊልም ጥበባት ውስጥ ይህን 
ግለሰብ የመሠሉ ‹‹ሆዴን›› የሚሉ በልቶ 
አዳሪዎች መድረኩ ላይ ነግሠዋል፡፡ 

እንደ ሀዲስ አለማየሁ ‹‹ዛሬ 
ኢትዮጵያ ከሌሎች የዓለም ከፍሎች 
እና ከሌሎች የዓለም ህዝቦች መሀከል 
የሚኖሩበት ጊዜ ስለሆነ የመንግሥቱ ስሪት 

አስተዳደሩ፣ የፖለቲካ የኢኮኖሚክ የሶሻልና 
እነሱን የመሰሉ ሁሉ ልማት የህዝቡም 
መብት ከሌሎች ሀገሮች የመንግሥት ስሪት 
አስተዳደር የህዝብ መብት ጋር በሙሉ አንድ 
ሊሆን ባይቻል ተመዛዛኝ መሆን አለበት›› 
ብሎ ለሀገሪቱ ርዕሰ ብሔር (አስተዳዳሪ) 
በቀጥታ የሚናገር ደፋር ብዕር ዛሬ ወዴት 
አለ? ስለቦሌ ልጆች የመጠጥ አርበኝነት 
የሚሰብከው አይበረክትምን?

‹‹ዋሽቼ ነው እንጂ … የምን እህል 
የምን ውሃ ልወስድላቸው ኖሯል?...... 
ሲያልቁ… ሲረግፉ… ጋሜዎቹ በአበባቸው 
ጫጭተው…›› ብሎ ዘመኑን የከተበው 
የጸጋዬ ብዕር ዛሬ ወዴት አለ? ይህ ዘመን 
የሚከተብ እከክ የለበትም ይሆን? በዚህ 
ዘመን እናት ሀገራችንን የተጣባት ርኩስ 
መንፈስ የለምን? ገበያውን፣ ትምህርቱን፣ 
ቤተክህነቱንና ቤተመንግሥቱን ለማን አደራ 
ሰጠነው? ምዕራባዊያን የእርዳታ እጃቸውን 
ይዘርጉልን? የእኛ አንደበት፣ የእኛ ኅሊና፣ 
የእኛ ዲግሪ ሳንቲም እያስቃረመ አፍን 
በዳረጎት የሚያስዘጋ ዛር ውላጅ ሰፍሮበታል፡፡ 

ራሱን ከዘመኑና ዘመነኞቹ ጋር 
አዳብሎ በሥራው ኹሉ የንስሐ ድምጹን 
ሲያጮህ ያለፈው ሎሬት ጸጋዬ ከአሥራ 
አንድ ዓመት በፊት ሊሰናበተንም ኹለት 
ዓመታትን ብቻ ፈርቶ ይህን ቃል ለጦቢያ 
መጽሔት ሰጠ፡-

‹‹ዛሬ በኢትዮጵያ አንገት ላይ 
ያበጠበት የአንድ ጎሳ የጎጥ የፖለቲካ ነቀርሳ 
ቶሎ ተበጥቶ በዋግምት ካልተመዘዘለት 
በስተቀር ተቻችሎ የመኖር የባህል 
ጅረታችን በፍጥነት እየደረቀብን ነው፡፡ ራስን 
በራስ የማጥፋት ውሃ ዋና ላይ ቁልቁል 
እየተደፋፈቅን ነው፡፡ 

ለብዙ ሺህ ዘመናት የተማመንበትን 
የባህል ጅረት ወያኔ የሚባለው ጉማሬ 
እያደፈራረሰው እንደጉማሬ ባህል የራሱን 
ትፋት መልሶ እየበላና ህዝቡንም እያስበላ 
የጅረቱን የተፈጥሮ ህይወት (ኢኮሎጅና 
ኦክስጅን) ከውስጡ መጥጦ እያደረቀው፣ 
ከባህር እንደወጣ አሣ የሕዝቡን በራስ 
የመተማመን ትንፋሽ እያመከነው፣ ጥላቻ 
እያዳበረ፣ ችጋር እያመረተ ወደ አርማጌዶን 
እየጋበዘው በጸረ ባህል ባንዳ ፖሊሲ እየፈጀው 
ነው››

ጸጋዬ እንደሚለው ሀገሪቱን 
የሚመራት ፓርቲ እያዳበረው ያለው ወይም 
የትውልዱ አባላት በንዝህላልነት በራሳቸው 
ላይ እያሰለጠኑት ያለው የጥላቻ መንፈስ 
አሁን አሁን ቅጡን አጥቶ እናየዋለን፡፡ ቀደም 
ሲል ያልኩት የፕሮፌሰሩ አባባል እዚህም 
ጋር ሊሠራ ይችላል፡፡ መሃይምነቱ፡፡ እውቀት 
እና ጥበብን ከመፈለግ ይልቅ እየደመደሙ 
መኖር፡፡ ዛሬ ዛሬ ይሄ የመደምደም እርኩሰት 
የጥበብ መድረክ ላይ ፊጥ ባሉት ዘንድ ነግሶ 
ይታያል፡፡ 

ታዲያ የመሃይምነት ጥጉ 
መደምደም አይደል? እኔ ካልኩት ውጭ 
ሌላው ስህተት ነው ማለትም! ቤት ዘግቶ 
በጫት ቅንዝር እያበዱ ጥላቻን መንዛቱ፡፡ 
በአሉባልታ ላይ ብቻ የተመሠረተ የወጣቶች 
ግጥም ሰምታችሁ አታውቁም? እሱን 
ተከትሎ የሚያጨበጭብ የውርጋጥ ጩኸትና 
ፉጨት ፍለጋ ወረቀትና እስክርቢቶ ይዞ 
ከመቀመጥ በላይ ምን ድፍረት አለ? 

የማያውቁትን የሚጽፉና የሚሰብኩ፣ 
ያልበላቸውን የሚያኩ፣ የቀን አበል ፍለጋ 
የሚዘምሩ፣ ሎሌነታቸውን መኩሪያ ያደረጉ 

ከመብዛታቸው የተነሳ የጥበብ ኢንዱስትሪው 
ኹለት ጫፍ ላይ ተንጠልጥሏል፡፡ ጸጋዬ 
እንደሚለው በእውቀት የሚደረግ ጥላቻን 
ማባዛትና ጸረ ባህል ባንዳ ፖሊሲን ማስፈጸም 
የመጀመሪያው ጥግ ሲሆን ሁለተኛው ጥግ 
ከእውቀት (ንቃት) እጥረት የሚደረግ ጸረ 
ባህል ፖሊሲን ማስፈጸም ነው፡፡ ይሄ ደግሞ 
በተለይ በኪነ-ጥበብ ኢንዱስትሪው ውስጥ 
ነግሶ እናገኘዋለን፡፡ 

ሁለቱንም በምሳሌ እንያቸው፡፡ 
ተስፋዬ ገብረአብ ‹‹የቡርቃ ዝምታ›› የተባለ 
መጽሐፍ አሳትሞ ጸረ ባህል ፖሊሲውን 
ፈጸመ፡፡ የአዲስ አበባ ዩኒቨርሲቲ የቴአትር 
ጥበባት ተማሪዎች (ስንተኛ ዓመት እንደሆኑ 
አላስታውስም) በመቶ ዓመት የተቀነበበ 
የኢትዮጵያን ታሪክ ቴአትር ብለው አሳዩ፣ 
የደም ጎርፍ የፈሰሰበትን የደርግን ዘመን 
እስቲያንገሸግሸን አሳዩንና የኢህአዴግ ዘመን 
ቅዱስ መሆኑን ብቻ ነገሩን፡፡ የህዝብ ተወካዮች 
ምርጫ ተልካሻ ተቃዋሚዎች የሚመጡበት 
በመሆኑ ኢህአዴግ የሚያሸንፍበት 
መሆኑን ነገሩን፡፡ ቢያንስ በምርጫ ዘጠና 
ሰባት የኢህአዴግ ጥይት ራት ስለሆኑ 
ኢትዮጵያዊያን ሀቅ ሊናገሩ አልደፈሩም፡፡ 
የግሉ ሚዲያ ዘርፍ ተልካሻ መሆኑን ሲያሳዩን 
የገዥው ፓርቲ ህግ ከቀን ቀን እንዴት ማነቆ 
እንደሆነ ሊያሳዩ አልሞከሩም፡፡ ስለሆነም 
ከእውቀት ማነስ ወይም ቸልተኝነት የጥላቻ 
ዓላማን አስፈጻሚ ሆኑ፡፡ 

ሌላው በዚህ ዘመን የኪነ-ጥበብ 
ኢንዱስትሪ ውስጥ ሊነሣ የሚገባው ነቀርሳ 
እርስ በእርስ የመጠፋፋት ፍላጎታችን ነው፡
፡ ተወዳድሮ ከማሸነፍና ሁሌም የተሻለ ሆኖ 
ለመገኘት ከመሞከር ይልቅ ብቸኛ አገልጋይ 
ወይም ባለሙያ ብቻ ሆነን ለመገኘት 
የምናደርገው ግብግብ ነቀርሳ ነው፡፡  

የዚህ ዘመን ፈተና ለሙዚቀኛው 
ሙዚቀኛ፣ ለቴአትር ሠሪው ቴአትረኛው፣ 
ለደራሲው ደራሲው ነው፡፡ ሁለት ሲኒማ 
ቤቶች የተካሰሱበትን ደብዳቤ አይቻለሁ፡፡ 
አንዱ ደባ ሠሪ አንደኛው ተበዳይ ሆነው፡
፡ ሁለት የግጥም መድረክ አሰናጆች ለጎሪጥ 
ሲተያዩ አውቃለሁ፡፡ አንደኛው ጨቋኝ 
አንደኛው ተጨቋኝ ሆነው፡፡ ሁለት የአንድ 
ቴአትር ቤት ሠራተኞች ቂም ተያይዘው 
አይቻለሁ፡፡ አንዱ እሠራለሁ ባይ አንዱ 
አላሠራም ባይ፡፡ 

ሁለት የፊልም ፕሮሞተሮች ጩቤ 
ሲማዘዙ አስተውያለሁ፡፡ አንዱ ሊያስተዋውቅ 
የለጣጠፈውን የፊልም ፖስተር አንዱ 
እየተከተለ እየገነጠለበት፡፡ ሁለት ደራስያን 
ለያዥ ለገራዥ እስቲያስቸግሩ ለጸብ ሲገባበዙ 
አውቃለሁ፡፡ አንዱ ካንተ የተሻለ የእንግሊዘኛ 
እውቀት ያለኝ እኔ ነኝ ብሎ ስላናናቀው፡
፡ ሁለት የሙዚቀኛ ማኅበራት የከረረ ጸብ 
ውስጥ ገብተው ሽምግልና ተቀምጫለሁ፡፡ እኔ 
ነኝ ባለሙያውን የምወክል እየተባባሉ…….
መውጫዬን በጸጋዬ ቃል ላድርገው፡፡

መስዋዕትነት ከሥነ-ጥበብ ሰዎች 
የሚጠበቅ የተለመደ የታሪክ ግዴታ ነው፡፡ 
ዛሬ በሥነ-ጥበብ ሙያ የሚነግዱት ወዶገቦች 
ናቸው የህዝቡን የነጻነት ድል ወደኋላ 
የሚጎትቱት፡፡ የአሁኑ እጅግ ተባባሰና ገለማ 
እንጂ ይሄም ሆዳምነት ቀድሞ ያልተለመደ 
አዲስ ጉድ አይደለም፡፡ እነሶቅራጥስን፣ 
እነፑሽኪንን፣ እነዮፍታሔን እነ አገኘሁ 
እንግዳን ለአሰቃቂ ሞት ያበቋቸው ሆዳሞቹ 
የሞያ ተቀናቃኞቻቸው ጭምር ናቸው፡፡

የተባረከ ሳምንት ተመኘሁ!

 

ታዲያ የመሃይምነት 

ጥጉ መደምደም አይደል? 

እኔ ካልኩት ውጭ ሌላው 

ስህተት ነው ማለትም! ቤት 

ዘግቶ በጫት ቅንዝር እያበዱ 

ጥላቻን መንዛቱ፡፡ በአሉባልታ 

ላይ ብቻ የተመሠረተ 

የወጣቶች ግጥም ሰምታችሁ 

አታውቁም? እሱን ተከትሎ 

የሚያጨበጭብ የውርጋጥ 

ጩኸትና ፉጨት ፍለጋ 

ወረቀትና እስክርቢቶ ይዞ 

ከመቀመጥ በላይ ምን 

ድፍረት አለ? 

የሚሊዮኖች ድምፅ 

ሀሳቤ
ሀሳብ አለኝ የሚል ማንኛውም ሰው ለሚሊዮኖች ድምፅ በሚልከው ጽሁፍ ይህ አምድ ተሰጥቷል፡፡

             ነፃነትን፣ፍትህንና እኩልነትን እናውጃለን! 

 ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

በፓሪሱ በቻርለስ 

ሄብዶ (Charles 

Hebdo) የካርቱን 

መፅሄት አዘጋጅ 

ጋዜጠኞች ላይ 

የ ተ ወ ሰ ደ ው ን ም 

እርምጃም ሆነ 

የ ጋ ዜ ጠ ኞ ች ን 

ድርጊት አልደግፍም፤ 

ምክንያቱም ሁለቱም 

ይጠቅሙናል ብዬ 

ስለማላስብ! እኔ 

እስከሚገባኝ ድረስ 

ሀሳብን በነፃነት 

የመግለጽ መብት 

ማለት የግለሰቦችን 

ማንኛውንም መብት 

መጣስ አይመስለኝም

 

የሰው ልጅ ከተቀረው ፍጥረት 
የሚለየው ሀሳቡን፣ አመለካከቱንና ስሜቱን 
የመግለፅ ችሎታው ነው፡፡ ይህንን ችሎታውን 
በአግባቡ ይጠቀሙበት ዘንድ የተባበሩት 
መንግሥታት ድርጅት የመናገርና ሀሳብን 
በነፃነት የመግለፅ መብት ተብሎ በ1948 እ.አ.አ 
በፀደቀው የዓለም ዓቀፍ የሰብዓዊ መብቶች 
ድንጋጌ ውስጥ ያካተተው የመናገርና ሀሳብን 
በነፃ የመግለፅ መብት ‹‹ዴሞክራሲያዊ ወይስ 
ሰብዓዊ መብት ነው?›› የሚለው ጽንሠ ሀሳብ 
እጁን አከራካሪ ነው፡፡

  በአንዳንዶች አገላለጽ ‹‹ይህ መብት 
በተፈጥሮ የሚገኝ ስለሆነ በሰዎች ሊገደብ 
አይገባም›› ይላሉ፡፡ ሌሎች ደግሞ ‹‹የለም 
የሰው ልጆች ፍላጎት የተገደበ አይደለምና 
ይህንን መብት ሌሎችን ለመጉዳት 
ሊጠቀሙበት ስለሚችሉ የግድ ገደብ 
ያስፈልገዋል›› ይላሉ፡፡ ይህም ሆነ ያ  ፅንሰ 
ሀሳብ እንደአከራካሪነቱ ቀጥሏል፡፡ 

እኔ ግን ዛሬ በጥቂቱ ለማየት 
የምፈልገው ሀሳብ፣ ‹‹ይህ መብት ቀይ 
መስመሩ እስከ የት ድረስ ነው?›› የሚለውን 
ነው፡፡ ይህን ርዕሥ ለብዕሬ ማሟሻነት 
የተጠቀምኩትም ባለፉት ጥቂት ሳምንታት 
በዓለማችን ላይ አነጋጋሪ ስለነበረው የፓሪሱ 
‹‹ቻርለስ ሄብዶ (Charles Hebdo)›› 
መጽሔት ጥቃት ላይ ያለኝን ሀሳብ ለመሰንዘር 
ነው፡፡ አንዳንዶች ጥቃቱን ‹‹በመናገርና 
ሀሳብን በነጻነት የመግለፅ መብት ላይ 
የተወሰደ አሰቃቂ እርምጃ›› ሲሉ ሰምቻለሁ፡፡  
እንደኔ አመለካከት ማንኛውም ንፁህ 
ዜጋ ወይም የሰው ፍጡር እንዲገደብ 
አልፈልግምም፣ አልደግፍምም፡፡ ይሁን 
እንጂ የሰው ልጆች ኃይማኖታዊ እና ሞራላዊ 
መብትን ያለአግባቡ እንዲጣስ አልፈልግም፡፡ 

ከዚህም በመነሳት በፓሪሱ 
በቻርለስ ሄብዶ (Charles Hebdo) 
የካርቱን መፅሄት አዘጋጅ ጋዜጠኞች ላይ 
የተወሰደውንም እርምጃም ሆነ የጋዜጠኞችን 
ድርጊት አልደግፍም፤ ምክንያቱም ሁለቱም 
ይጠቅሙናል ብዬ ስለማላስብ! እኔ 
እስከሚገባኝ ድረስ ሀሳብን በነፃነት የመግለጽ 
መብት ማለት የግለሰቦችን ማንኛውንም 
መብት መጣስ አይመስለኝም፡፡ በፓሪስ 
የሚገኘው ቻርለስ ሄብዶ (Charles Hebdo) 
የተባለው የካርቱን መፅሄት ግን በአሁኑ 
ወቅት ከምዕራባውያን ግብረ አበሮቹ ጋር 
በመሆን እያደረገ ያለው፣፣ ሀሳብን በነፃነት 

‹‹የመናገር እና ሀሳብን በነፃ የመግለጽ መብት 

ቀይ መስመሩ እስከየት ነው?››

የመግለፅ መብቱ ቀይ መስመርን አልፏል 
ባይ ነኝ፡፡ ምክንያቱም ይህ መፅሄት የአንድ 
ወይም የሁለት ሰዎችን መብት ብቻ ሳይሆን 
እየጣሰ ያለው በዓለም ላይ የሚገኙ ከሁለት 
ቢሊየን በላይ ሙስሊሞችን መብት ነው፡፡ 
በነገራችን ላይ በሀገረ ፈረንሳይ በእስልምና 
ኃይማኖት ምሁራን የተፃፉ ብዙ መጽሐፍት 
እንዳይታተሙም ሆነ እንዳይሸጡ 
ተከልክሏል፡፡ ታዲያ ሀሳብን በነፃነት የመግለፅ 
መብት የሚሰራው የእስልምናን ኃይማኖት 
ለማንቋሸሽና ለማጥላላት ብቻ ነው ወይ? ብዬ 
ጥያቄ እንዳነሳ አድርጎኛል፡፡ 

የሀገራችን ሕገ-መንግሥትም 
ሀሳብን በነፃነት የመግለጽ እና የመናገር 
መብት ላይ ቀይ መስመር አስቀምጧል፡፡  
በአንቀፅ 29 ላይ ንዑሥ አንቀፅ 6 ስር እንዲህ 
ተደንግጓል፡-

 
‹‹እነዚህ መብቶች ገደብ ሊጣልባቸው 
የሚችለው የሀሳብና መረጃ የማግኘት ነጻነት 
በአስተሳሰባዊ ይዘቱና ሊያስከትል በሚችለው 
አስተሳሰባዊ ውጤት ሊገታ አይገባውም 
በሚል መርህ ላይ ተመስርተው በሚወጡ 
ሕጐች ብቻ ይሆናል፡፡ የወጣቶችን ደህንነት፣ 
የሰውን ክብርና መልካም ስም ለመጠበቅ 
ሲባል ሕጋዊ ገደቦች በነዚህ መብቶች ላይ 
ሊደነገጉ ይችላሉ፡፡ የጦር ቅስቃሴዎች 
እንዲሁም ሰብዓዊ ክብርን የሚነኩ የአደባባይ 
መግለጫዎች በህግ የሚከለከሉ ይሆናል፡፡ 
ማንኛውም ዜጋ ከላይ በተጠቀሱት መብቶች 
አጠቃቀም ረገድ የሚጣሉ ሕጋዊ ገደቦችን 
ጥሶ ከተገኘ በሕግ ተጠያቂ ሊሆን ይችላል፡፡››

በነገራችን ላይ በተባበሩት 
መንግሥታት ድርጅት የሰብዓዊ መብቶች 
ቻርተር ላይ ይህ መብት ቀይ መስመር 
ተበጅቶለታል፡፡ በሚዲያ ሕግ የግለሰቦችን 
ስብዕና የመንካት ድርጊት ስም ማጥፋት 
ወንጀል (Defamation) ተብሎ ሲጠራ 
በኃይማኖቶች፣ በዘርና በቀለም ላይ 
የሚደረጉ የማንቋሸሽ ዘመቻዎችን ማካሄድ 
ደግሞ (Blasphemy) ተብሎ ይጠራል፡፡  
ለእኔ የፓሪሱ ቻርለስ ሄብዶ (Charles 
Hebdo) የካርቱን መፅሄት እያደረገ ያለውን 
የBlasphemy ወንጀል ነው ብዬ በግሌ 
አምናለሁ፡፡ ምክንያቱም በኃይማኖቶች 
ላይ ያለ አግባብ የስላቅ ዕትሞችን ደጋግሞ 
እያወጣ ስለሚገኝ አንድ መታወቅ ያለበት 
እውነታ የኃይማኖት አማኞቹ ኃይማኖታቸው 
በምንም አይነት መንገድ እንዲነካባቸው 
አለመፈለጋቸው ነው፡፡ ነጮች ይህንኑ እውነታ 
(Sensitive part of Humanity) ይሉታል፡፡  
ስለዚህ ገደል ጫፍ እየተሄደ ‹‹ሰይጣን 
ወይም አጋንንት ነው የወረወረኝ›› ማለትም 
እምብዛም እንደማያሳምን ሁሉ በጣም 
የግለሰቦች ኃይማኖት ላይ እየተሳለቁ ‹‹ጥቃት 
ደረሰብኝ›› ማለት የሚያሳምን አይመስለኝም፤ 
ምክንያቱም ይዞ የሚመጣው መዘዝ ከባድ 
ስለሆነ! ይህንን ስል ግን አሁንም በቻርለስ 
ሄብዶ (Charles Hebdo) የካርቱን መፅሄት 
ጋዜጠኞች ላይ የተወሰደው እርምጃ እየደገፍኩ 
አለመሆኔን ይታወቅልኝ፡፡

  ነገሮችን በጣም አስገራሚ 
ያደረጋቸው፣ የ40 ያህል ሀገራት መሪዎች 
ጥቃቱ ከተፈፀመ በኋላ በፓሪስ ሰላማዊ 

ሰልፍ አካሂደው ከ1.5 ሚሊየን በላይ ዜጎችን 
በሰልፉ አስከትለዋል፡፡ ይህ ማለት ለእኔ 
እስከ ዛሬ በዓለማችን ላይ በሽብርተኞች 
የተገደሉ ሰዎች ምንም ማለት አይደሉም፡፡ 
ይሁን እንጂ እንደዚህ ኃላፊነት የጎደላቸው 
ጋዜጠኞች ሞታቸው ብቻ ነው አንጀታችንን 
የበላው ማለት ነው፡፡ 

ለአብነት እንኳን ብናነሳ እዚሁ 
አህጉረ-አፍሪካ ናይጄሪያ ውስጥ የፓሪሱ 
ጥቃት ከተፈፀመ በኋላ በአሸባሪው ቦኮ ሃራም 
ብዙ ንፁህን ዜጎች ተገድለዋል፡፡ ይሁን እንጂ 
ለእነዚህ ንፁሃን ሰላማዊ ሰልፍ ወጥቶ 
በሞታቸው አዝነናል፡፡ አሸባሪዎችን ለማጥፋት 
በጋራ እንሰራለን፣ ያሉ የዓለም መሪዎችም 
ሆነ ምዕራባውያን ዜጎችን አላየንም፡፡  
በነገራችን ላይ ምዕራብያውያኑ ሀገሮች 
እስራኤል ጨምሮ ለእኔ አሸባሪዎች ናቸው፡
፡ ከእነአልቃይዳ፣ አልሸባብ፣ ቦኮ-ሀራም፣ 
አይሲሲ እና ሌሎችም ኢ-ሰብዓዊ ሥራ 
ከሚሰሩት ቡድኖች እኩል ምዕራብባውያን 
ሀገሮች እስራኤልን ጨምሮ ንፁሃን ዜጎችን 
ጨፍጭፈዋል፤ እየጨፈጨፉም ይገኛሉ፡፡ 
በኢራቅ፣ አፍጋኒስታን፣ ፍልስጤም፣ ሶሪያ፣ 
ጃፓን፣ ናጋሳኪና ሄሮሺማ የመሳሰሉት ሌሎች 
ሀገራት ውስጥ ንፁሃን ተጨፍጭፈዋል፤ 
እየተጨፈጨፉም ይገኛሉ፡፡ 

ስለዚህ ንፁሃንን በመግደል ዘርፍ 
እነአልቃይዳና ግብረ አብሮቹ አሸባሪዎች 
መሆናቸው የሚያሳምን ከሆነ ለምን 
ምዕራባውያኑ በሽብርተኝነት ከመወቀስ 
ነጻ ሆነው የሰብዓዊ መብት ተሟጋቾች 
ጎራ እንደሚጠሩ እኔ አይገባኝም፡፡ ከዚህም 
በመነሳት የዓለም ፍትህ ወደ ሀያላን ያዘነበለች 
ይመስለኛል፡፡ ከጥቂት ወራት በፊት እስራኤል 
ተብላ በምትጠራ ሀገር ንፁሃን የፍልስጤም 
ህጻናት ላይ በዓለም ዓቀፍ ደረጃ የተከለከሉ 
የጋዝ ቦንቦችን ስትጠቀም የነበረች ሀገር፣ 
ዛሬ ሽብርተኝነትን ተቃውማ በጠቅላይ 
ሚኒስትሯ ቤንጃሚን ኔታናሁ ፓሪስ ላይ 
ለተቃውሞ ሰልፍ መወከሏ ቀልድ መስሎ 
ነው የሚታየኝ፡፡ በነገራችን ላይ ከሀማስ እና 
ከሂስቦላ በሚወረወሩ ሮኬቶች ለሚያልቁ 
ንፁሃን እስራኤላውያን ያለኝም ሀዘን ልክ 
ለንፁሀን ፍልስጤማውያን ያለኝን ሀዘንም 
ተመሳሳይ ነው፤ ምክንያቱም ማንኛውም 
ንፁህ ሰው መገደል አለበት ብዬ ስለማላስብ፡፡ 

ሀሳቤን ለማጠቃለል ያህል፣ ሀሳብን 
በነፃነት የመግለጽና የመናገር መብት ቀይ 
መስመሩ የግለሰቦችን ብሎም የማኅበረሰቡን 
መብት እስካለመንካት ድረስ ነው ብዬ 
አስባለሁ፡፡ ካልሆነ ግን፣ ሀይማኖቶችን 
ለማጥላላትና ለማንቋሸሽ የምንጠቀምባቸው 
ከሆነ ከአማኞች የሚሰጠን ምላሽ 
መጥፎ ሊሆን ይችላል ብዬ አምናለሁ፡፡ 
በፈረንሳዩ ፓሪስ የሚገኘው ቻርለስ 
ሂብዶ (Charles Hebdo) የካርቱን 
መጽሄት አዘጋጅ ጋዜጠኞች ላይም 
የደረሰው ጥቃት ዋቢ ምስክራችን ነው፡፡  
በመጨረሻም በዓለማችን ላይ ላለቁት ንፁሃን 
ዜጎች ሁሉ አላህ ጀነተል ፍርዶስን ይስጣቸው፡፡  
አበቃሁ!!

በሙባረክ መሀመድ 
 በአዲስአበባ ዩኒቨርሲቲየ
ጋዜጠኝነትናኮሙኑኬሽን ት/ቤት የ3ተኛ
 ዓመት ተመራቂ ተማሪ 

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

ኃይለማርያም... ከገፅ 5 የዞረ
ሶስተኛውም የምርጫ ቦርድ ችግር ውሸታም መሆኑ ነው። ከስታስቲክስ ኤጀንሲ ቀጥሎ ቁጥር መቀቀያ ጐላ 

የሚገኘው በምርጫ ቦርድ ነው። ለነገሩ የወይዘሮ አዜብ ወንድም ‹‹ወዲ ጐላ›› የሚሰራው ምርጫ ቦርድ አይደለ? 

እናም እንዳልኩህ በምርጫ ቦርድ ቁጥር ይቀቀላል። አንዳንድ አብነቶች ልንገርህ። ዳታውን ያገኘሁት ከፕሮፌሰር 

መስፍን ወልደ ማርያም ‹‹ሥልጣን ባህልና አገዛዝ›› ከሚለው መጽሐፉቸው ስለ 2002 ምርጫ ትንታኔ የሰጡበት ነው

አዋጅ ነው። ‹‹የበረከት ስምኦን አዋጅ›› 
እለዋለሁ። ይህ የበጐ አድራጐት ድርጅትና 
ማኅበራት አዋጅ በጣም አደገኛ አዋጅ 
ነው። አዋጁ ገንዘብን ብቻ እንደ አደረጃጀት 
መነሻ መውሰዱ መሠረታዊ ስህተቱ ነው። 
ገንዘብ ከግምት ቢገባም ሌሎች መሰረታዊ 
ጉዳዮች አብረው መታየት ነበረባቸው። 
ለምሳሌ፣ አንድ ድርጅት ኢትዮጵያዊ ነው 
ለመባል ከ10 በመቶ በታች ገቢውን ከውጭ 
ማግኘት አለበት። ከዚያ በላይ ከሆነ እንደ 
ውጭ ድርጅት ይቆጠርና በዴሞክራሲ 
እንቅስቃሴዎች ላይ መሳተፍ አይችልም። 
እግዜር ያሳይህ! ህወሃት የሚመራው 
መንግሥት ከ30 በመቶ በላይ በጀቱን 
የሚያገኘው ከውጭ እርዳታ እና ብድር ነው። 
ይህ መንግሥት ኢትዮጵያዊ አይደለም ማለት 
ነው? አንድ ጊዜ አዲስ ነገር የሚባለው ጋዜጣ 
ይመስለኛል ‹‹ኢትዮጵያዊ ያልሆነ በጀት›› 
የሚል ርዕስ ይዞ ወጥቶ አቶ በረከትን ቀንድ 
አስበቅሎት ነበር። ኧረ እኛም ተናደን ነበር። 

ይህ የመያዶች አዋጅ ውጤት 
እየታየ ነው። በቅርብ ጊዜ ባገኘሁት መረጃ 
መሰረት በፌደራል ደረጃ ከተመዘገቡት 
ከሶስት ሺህ በላይ ድርጅቶች የኢትዮጵያ 
ሆነው የተመዘገቡት 500 አይሞሉም። ይህ 
ማለት ከ2,500 በላይ መያዶች በዴሞክራሲ 
ሥርዓት ግንባታ (ምርጫ ሂደቱን 
መከታተል፣ ህዝቡን ለምርጫ ማዘጋጀትና 
መታዘብን ጨምሮ) አይሳተፉም። እንግዲህ 
የአውሮፓ ኅብረትን የመሳሰሉ ዓለም ዓቀፍ 
ታዛቢዎች እንደማይኖሩ ስትጨምርበት ስለ 
ምርጫ የሚኖርህ አመለካከት ይቀየራል። 

ሶስተኛው የፀረ-ሽብርተኝነቱ አዋጅ 
ነው። ይህ አዋጅ በቅርበት ስለማውቀው 
በአፉኝነቱ ምስክር መሆን እችላለሁ። 
አቶ መለስ ካስለመዳቸው ቅጥፈቶች 
አንዱ ‹‹ሳንቀንስ ሳንጨምር ዴሞክራሲ 
ከሰፈነባቸው ሀገሮች ቀድተን ነው›› ይላል። 
ይህ ፈጽሞ ሀሰት ነው። ተቀዱ የተባሉትም 
ከኢትዮጵያ ነባራዊ ሁኔታ ጋር የማይሄዱ 
ናቸው። ይህ አዋጅ በራሱ ሽብርተኛ 
ነው። ሽብር ማለት ምን ማለት እንደሆነና 
እንዳልሆነ በግልጽ ያላስቀመጠ ነው። ማንም 
እንደፈተተው ትርጉም እየሰጠው ዜጐችን 
ወደ እስር ቤትና ሞት የሚወስድ አሸባሪ 
ሕግ ነው። በድጋሚ ይህንን አዋጅ እንደ ጥሩ 
ነገር በመውሰድ የኢትዮጵያ ጋዜጠኞችን 
ሰብስቤ ለሶስት ሰዓታት መግለጫ መስጠቴን 
ሳስበው ይቆጨኛል። ዛሬ በዚህ አዋጅ 
ምክንያት ብርቅዬ የኢትዮጵያ ልጆች እግረ 
ሙቅ ተጠልቆላቸዋል። በጣም አዝናለሁ።

ከበፊትም በተቃዋሚዎች ዘንድ 
ተዓማኒነት የሌለው ምርጫ ቦርድ 
‹‹ከመንግሥት ጋር እጅ እና ጓንት ሆኖ 
ለሥርዓቱ የፊት መስመር አጥቂ ሆኖ በግልጽ 
እየተጫወተ ነው›› በማለት ክስ የሚቀርቡ 
ተቃዋሚዎች አሉ፡፡ እርስዎ ቢሆኑ፣ በምርጫ 
ወቅቶች ለሥርዓቱ ወሳኝ ሥራዎችን 
ሲሰሩ እንደነበረ በመጽሐፍዎ ውስጥ 
በዝርዝር ገልጸው ነበር፡፡ የተቃዋሚዎችን 
ክስ እንዴት እንዴት ይገመግሙታል? 
ቦርዱስ ምን አይነት ተቋም ነው? 
መሠረታዊ ችግሮቹስ ምን ምንድናቸው?

እንግዲህ ምርጫ ቦርድን በተመለከተ 
በርካታ ነገሮችን ማናሳት እችላለሁ። 
የመጀመሪያው በህወሃት ቁጥጥር ሥር ያለ 
ተቋም ነው። የሰው ሀይሉን ምደባና ቅጥር 
ያደረግነው እኛ ነን። በግሌም ከኮከበ ጽብሀ 
ከሚባል ሁለተኛ ደረጃ መምህርት የነበረች 
ሴት እንድትመደብ ስትደረግ አውቃለሁ። 
በመዋቅር ደረጃም በተዘዋዋሪ መንገድ 
ምርጫ ቦርድ ተጠያቂነቱ ለመንግሥት 
ጉዳዮች ኮሙዩኑኬሽን ሚኒስትር ጽ/ቤት 
ነው። በኮሙዩኒኬሽን አዋጁ መሰረት፣ 
የሁሉም ተቋማት የህዝብ ግንኙነት 

ኃላፊዎች (ፓርላማ፣ ዕንባ ጠባቂ፣ ምርጫ 
ቦርድ) ጨምሮ ተጠሪነታቸው ለዚህ ጽ/ቤት 
ነው። እነዚህ ኃላፊዎች እዛው ያለ የተቋማቱ 
የፖለቲካ ጉዳዮች ኃላፊ ናቸው። በሌላ 
አነጋገር፣ የተቋማቱ አንደኛ እና ሁለተኛ ሰው 
ናቸው። የሥራ ትዕዛዝም የሚቀበሉት እና 
የሚያስተላልፉት ለኮሙዩኒኬሽን ጽ/ቤት ነው።

       ሌላኛው የኢህአዴግ ተጽዕኖ፣ ከምርጫ 
ጣቢያ እስከ ምርጫ ክልል የተመደቡ ምርጫ 

አስፈጻሚዎች የኢህአዴግ አባላት ወይም 
ደጋፊዎች ናቸው። በኢህአዴግ ጽ/ቤት 
በነበርኩ ጊዜ፣ በጥንቃቄ ከሚሰሩ ሥራዎች 
አንዱ ይሄ ነበር። በመሆኑም መራጩን 
የሚመዘግቡት፣ ምርጫ ካርድ የሚሰጡትና 
የምርጫ ካርድ የሚቆጥሩት እነዚህ ሰዎች 
ናቸው። እንግዲህ ከ40 ሺህ በላይ በሆኑት 
ምርጫ ጣቢያዎች፣ 547 ምርጫ ክልሎች 
የተመደቡት የምርጫ አስፈጻሚና የፀጥታ 
ሀይሎች በኢህአዴግ እውቅና የተሰጣቸው 
ናቸው። በነገራችን ላይ፣ በ547 ምርጫ 
ክልሎች የሚመደቡ የምርጫ አስፈጻሚ 
ኃላፊዎች በደህንነቱ ጽ/ቤት ይሁንታ ማግኘት 
አለባቸው።

  ሁለተኛው የምርጫ ቦርድ ችግር 
የብቃት ማነስ ነው። የኢትዮጵያ ምርጫ 
ቦርድ አይደለም 547 ምርጫ ክልል ሊመራ 
አንድ ክልል የመምራት አቅም የለውም። 
በነገራችን ላይ ይህን ገዥው ፓርቲም ደጋግሞ 
እንደ ሽፉን ስለሚጠቀምበት ብዙ ማለት 
አልፈልግም። ትልቁ ጥያቄ ምርጫ ቦርድ 
አቅመ ቢስ እንዲሆን ያደረገው ራሱ ኢህአዴግ 
መሆኑን ሊታወቅ ይገባል። አንድ አብነት 
ለመውሰድ በምርጫ 97 ማግስት አቶ መለስ 
ምርጫ ቦርድን ወደ ጐን ትቶ የአሸናፊነት 
ነጋሪት ሲያስጐስም ትንፍሽ አላላም። እንደ 
ወጉ እና ህጉ ቢሆን የምርጫ ውጤት 
በይፉ መግለጽ ያለበት ምርጫ ቦርድ ነበር።

ሶስተኛውም የምርጫ ቦርድ ችግር 
ውሸታም መሆኑ ነው። ከስታስቲክስ ኤጀንሲ 
ቀጥሎ ቁጥር መቀቀያ ጐላ የሚገኘው 
በምርጫ ቦርድ ነው። ለነገሩ የወይዘሮ አዜብ 
ወንድም ‹‹ወዲ ጐላ›› የሚሰራው ምርጫ 
ቦርድ አይደለ? እናም እንዳልኩህ በምርጫ 
ቦርድ ቁጥር ይቀቀላል። አንዳንድ አብነቶች 
ልንገርህ። ዳታውን ያገኘሁት ከፕሮፌሰር 
መስፍን ወልደ ማርያም ‹‹ሥልጣን ባህልና 
አገዛዝ›› ከሚለው መጽሐፉቸው ስለ 2002 

ምርጫ ትንታኔ የሰጡበት ነው። በ2002 
የተመዘገቡ መራጮች አራት ዳታ ነው 
ያለው። አንድ ቦታ 32 ሚሊየን (አጠጋግቼው 
ነው) ሲል፣ ሌላ ቦታ የተመዘገበው 29 
ሚሊየን ይላል። በመካከል የጠፉው ሶስት 
ሚሊየን ህዝብ ሌላ ፕላኔት ሄዶ እንደሆነ 
የኢህአዴግ አምላክ ይወቀው። የመረጠው 
ጋር ስትመጣ፣ አንደኛው ጋር 29 ሚሊየን 
ሲል ሌላኛው ጋር 25 ሚሊየን ይላል።  

ሌላ አስገራሚ ቁጥር ልንገርህ። 
‹‹ከድሬደዋ አጠቃላይ ህዝብ 80%፣ ከአፉር 
71% መርጠዋል›› ይላል። እግዜር ያሳይህ፣ 
ከኢትዮጵያ ህዝብ ውስጥ ከ15 ዓመት በታች 
ከ45% በላይ ነው። ይህ ወጣት በዕድሜው 
ምክንያት መምረጥ አይችልም። ታስታውስ 
ከሆነ በምርጫ ዘጠና ሰባት  ‹‹መዝናኛ›› 
የሚባለው ጋዜጣ ከተመዝጋቢው መራጩ 
መብለጡን አስመልክቶ በዳታ የተደገፈ 
መረጃ አቅርቦ ነበር። ሁላችንም አንገታችንን 
አስደፍቶናል። እንደው በመጨረሻ አንድ 
የፕሮፌሰር መስፍንን አስገራሚ ትንታኔ 
ልጨምርልህ። ይህ የግለሰብ ውጤትን 
የሚያመላክት ነው። እንደምታውቀው 
አንድ የምርጫ ክልል በመቶ ሺህ ህዝብ 
የሚዋቀር ነው። ከእነዚህ ውስጥ ለምርጫ 
ብቁ የሚሆኑት እንለጥጠው ቢባል 40% 
ያህል ይሆናል። ከዚህ በተቃራኒ ምርጫ 
ቦርድ ሪፖርት ባደረገው መሰረት አቶ 
አሊ ኡመር (ጂጂጋ) 213,288፣ አቶ 

ኡስማን አለ መላ (ፊልቱ) 368, 211 
ድምጽ አግኝተዋል። ህዝቡን ከጐረቤት 
ሱማሊያ አምጥተው የመዘገቡት ይመስላል።

‹‹ሰላማዊ ትግል በኢትዮጵያ 
ተስፋ አስቆራጭ፣ ያበቃለት ነገር ነው››፣ 
‹‹የኢህአዴግ መንግሥትም በሰላማዊ ትግል 
መቼም ቢሆን አይወድቅም›› በማለት የተለያዩ 
አማራጮችን ያነሳሉ፡፡ ‹‹አብዮት አይቀሬ 
ነው!›› የሚሉ ወገኖችም አሉ? በእርስዎ 
የግል የፖለቲካ አተያይ አብዮት አይቀሬ ነው?  

    በእኔ እምነት ሀገራችን መስቀለኛ 
መንገድ ላይ ቆማለች። ይህን ሁኔታ ገዥው 
መደብ በደንብ የተገነዘበው አይመስልም። 
ዜጐች በሰላማዊ ትግል ተስፋ ቆርጠው ወደ 
በረሀ እየወጡ ነው። በሀገር ውስጥ በሰላማዊ 
መንገድ እንቀሳቀሳለን የሚሉ ፓርቲዎች 
መከራቸውን እየቆጠሩ ነው። ትላንት እኔ 
በነበርኩ ሰዓት በተቃዋሚ ፓርቲዎች ውስጥ 
የእኛ አባላትን አስርገን እናስገባ ነበር። በምርጫ 
92 ዳኜ የሚባል የባስሊዎስ አንደኛ ደረጃ 
መምህር በአዲስአበባ ምክር ቤት መኢአድን 
ወክሎ እንዲገባ አድርገን ነበር። ለኢዴፓ 
መብራት ሀይል ለሚያደርገው ስብሰባ 
በአቶ በረከት ትዕዛዝ የእኛን አባላት በገፍ 
አስገብተናል። ዛሬም ይህ ነገር ቀጥሏል። ይባስ 
ብሎ በፓርቲ ላይ ፓርቲ የማደራጀት ሥራ 
እየተሰራ ነው። በቅርብ ቀን ህጋዊ የሆነው 
አንድነት ተሰርዞ በምትኩ የኢህአዴግ ክንፍ 
እንዲሆን የተፈለጉት ቀትረ ቀላሎች ቢሮውን 
ይረከባሉ። በግሌ በጣም ተሸማቅቄያለሁ። 
ከእነዚህ የቀን ጅቦች ጋር ነበረ እንዴ የኖርኩት 
የሚል ጥያቄ አንስቶብኛል። በዚህ አጋጣሚ 
አንድነቶች በምንም መልኩ መደናገጥ 
የለባቸውም። የቁጥሩን ነገር አስቀድመን 
አውርተነዋል። ስለዚህ እነዚያ ለሆዳቸው 
ያደሩ ሰዎች ቢጤዎቻቸውን አዳራሽ ሙሉ 
ሊሰበስቡ ይችላሉ። በመሆኑም የአንድነት 
አመራር ጥብቅ አመራር እዝ ሊከተል 
ይገባል ብዬ አስባለሁ። መልዕክቶች ከአንድ 
ቦታ (ከአመራሩ ብቻ) በመቅረጽ በጥብቅ 
ዲሲፕሊን መፈፀም አለባቸው። የትኛው 
ሚዲያ፣ ማን ይግባ የሚለውን በማዕከላዊነት 
መወሰን አለባቸው። ነጥሎ የማሰር ሁኔታ 
ስለሚኖር ሁሉም አንድ ቋንቋ ማውራት 
አለባቸው። ለመልዕክቱም የጋራ ኃላፊነት 
መውሰድ ይጠበቅባቸዋል። የተለያዩ ስልቶችን 
መጠቀም አለባቸው። ለምሳሌ አቶ ግርማ 
ሰይፉ በፓርላማ አባልነታቸው የሚያገኙትን 
ከለላ ለጊዜውም ቢሆን ውጤታማ በሆነ 
መንገድ መጠቀም አለባቸው ብዬ አስባለሁ። 

     ከሁሉም በባሰ ሁኔታ በህዝቡ ዘንድ 
አመጽ እንደ መጨረሻ አማራጭ እየተወሰደ 
ያለበት ሁኔታ ነው። በተቃራኒው ኢህአዴግ 
የህዝብ ብሶትን የሚያባብሱ ተግባራት 
በየዕለቱ እየፈፀመ ነው። የኑሮ ውድነቱ 
ወደ ችጋር እየተቀየረ ነው። የዜጐች 
ሰብዓዊና ዴሞክራሲያዊ መብቶች ከዕለት 
ዕለት ወደ ዜሮ እየወረዱ ነው። ሙስናና 
ጠባብነት የሥርዓቱ ዋነኛ መገለጫ ሆኗል። 
ህወሃት ይህን ከቁብ ሳይቆጥር ‹‹አርጅተሽ 
ተሞሸሪ›› በሚመስል መልኩ አርባ ዓመቱን 
ከልማታዊ አርቲስቶች ጋር ለማክበር ሽር 
ጉድ ይላል። ህወሃት አርጅቶ እየተሞሸረ 
ነው። ለሚቀጥሉት ዓመታት እንደ እባብ 
ቆዳውን ገፎ ለመምጣት ጉሮ-ወሸባ እያለ 
ነው። ይህን ሁኔታ ስመለከት ንጉሡ የወሎ 
ድርቅ አግጦ በታየበት ወቅት ለውሻቸው 
ያደረጉት ነገር ፊት ለፊቴ ይመጣብኛል። 
የንጉሡ መጨረሻ ምን እንደሆነ አይተናል። 
የደርግንም አወዳደቅ አይተነዋል። የኢህአዴግ 
‹‹ደሃን የበለጠ የማደህየት ‹ፖሊሲ›› በቅርቡ 
ውጤቱ እንደሚታይ አልጠራጠርም። ትልቁ 
ነገር እነሱ ሲወድቁ ሀገር እንዳትወድቅ ምን 
ማድረግ ይጠበቅብናል የሚለው ይመስለኛል።

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ሕዝብና መንግሥት
ማክሰኞ ጥር 19 /2007 ዓ.ም አንደኛ ዓመት ቅፅ 1 ቁ5

ሰላማዊ ትግል ስንል ያለምንም ጎጂ 
መሳሪያ ማንኛውንም ጨቋኝ የሆኑ ችግሮችን 
የምናስወግድበት ትልቅ የትግል ስልት ነው፡
፡ታዲያ ይሄንን የትግል ስልት የተቀላቀሉ 
ፓርቲዎች ገዢውን ፓርቲ የሚያደርገውን 
ሕገ-ወጥ ሥራዎችን ለመታገል ወደ ትግል 
ሜዳ የሃሳብ ትጥቆችን ብቻ ታጥቀው ሲገቡ፡፡
ገዢው መንግሥት ደግሞ ከነ ሙሉ የጦር 
ሜዳ ትጥቁ ሜዳው ላይ ኩታውን ደርቦ 
ጭንብሉን አድርጎ ጠበቃቸው፡፡ ታዲያ 
በሃሳብ ሞግቶ ሊጥል ያልቻላቸውን ሰዎች 
በዱላ በመቀጥቀጥ ለመጣል ጥረት ማድረግ 
ከጀመረ ቆየ፡፡ ለዚህም ማሳያ እንኳን በቅርቡ 
ሰማያዊ ከሌሎች ፓርቲዎች ጋር በትብብር 
ሊያደርገው የነበረውን ‹‹ሰላማዊ ሰልፍ›› 
በመፍራት ፖሊሶችን ፓርቲው ጽ/ቤት 
ድረስ በመላክ አባላቱን እስኪበቃቸው ድረስ 
በዱላ ቀጥቅጠው ጥለዋቸው ሄዱ፡፡ ቀጠለና 
ጥር 17 ቀን 2007 ዓ.ም አንድነት ፓርቲ 
ተቃውሞ ለማድረግ ባዘጋጀው ሰላማዊ ሰልፍ 
ላይ በመገኘት ሰላማዊ ትግል የመረጡ አባላት 
ላይ ከባድ ዱላ አሳረፈባቸው፡፡ 

  በትላንት በስትያ እሑድ 
ያጋጠመኝን ላጫውታችሁ አራት ኪሎ 
አካባቢ ጠዋት ብገኝም ፖሊሶች ወደ ቀበና 
ሰው ማለፍ እንደማይቻል ገለፁ፡፡ መንገዱን 
እስኪከፍቱት ስጠብቅ ቆየሁ፣ ሲሰለቸኝ ጊዜ 
ወደ ስራ ባልደረቦቼ ስደውል ዋና የሚሊየን 
ድምፅ ጋዜጣ ዋና አዘጋጅ የሆነው ጋዜጠኛ 

የ’ኒዮፎቢያ’ አርበኞች ዕድሜያቸው 
ገፋ ያሉ ሰዎች ኮምፒውተርን ለመንካት 
የሥራ እንቅስቃሴዎችን ለማከናወን 
ሲደፍሩ አይታይም፡፡ በተቃራኒው ከአፍ 
መፍታት የተላቀቁ ህጻናት ከእያንዳንዱን 
የኮምፒተር ፕሮግራሞች ጋር በቀላሉ 
ይግባባሉ፡፡ ቀደም ያሉት ሰዎች ከአዲሱ 
ዘመን አዲስ ግኝቶች ጋ ከፍርሃት የተነሳ 
የዛሬ አዲስ በረከትን አይጠቀሙበትም፡፡
(There are old people who are afraid 
of computers and yet a child of 
four already plays with computers,...
(Dare to live, Miriam subirana-p.22) 

በየቤታችን የሚገኙ ልጆቻችንን 
መመልከት እንችላልን፣ ‹‹ሞባይሎቻችንን 
ቆልፈን አይከፍቱትም›› በማለት ጥለንላቸው 
ዞር እንላለን፡፡ ከጥቂት ደቂቃዎች በኃላ ጌም 
ውስጥ ገብተው ሲጫወቱ እናገኛቸዋለን፡፡ 
በተጨማሪም ባደጉት ሀገራት የኮምፒውተር 
የሚስጢር ቁልፎችን በመስበር የሚታወቁት 
ታዳጊ ወጣቶች ናቸው፡፡ በሌላ መልኩ 
ጎልማሶች እና አዛውንቶች ሞባይላቸውን 
ገዝተው ከእያንዳንዱ ፕሮግራም ጋር 
ለመግባባት የሚወስድባቸው ጊዜ ረዥም 
ነው ወይንም ጭራሽ አይግባቡም፡፡ በእነዚህ 
ትውልዶች መካከል የተፈጠረው አዲስ 
ክፍተት ምንድነው? በርግጥ የእስከአሁኑ 
ሀሳቤ በቴክኖሎጂ ምክንያት ስለተፈጠሩት 
መለያየቶች አይደለም፡፡ ነገር ግን፣ በሀገራችን 
ከ1960-80ዎቹ በተፈጠሩና ዛሬም በሀገሪቷ 
ፖለቲካ ጉዳይ ጉልህ ድርሻ አለን ከሚሉት 
የፖለቲካ ልሂቃን መካከል የሚሰሙት ድምጾች 

ስለምን እንዲህ ጨከናችሁ?
(ለነፍሰ-ጡር እንኳን የማይራሩ የፖሊስ እጆች)

ስለሺ ሓጎስ ሰልፉን ለመበትን በመጡት 
ፖሊሶች ተደብድቦ ምኒሊክ ሆስፒታል እንዳለ 
ተነገረኝ፡፡ ወደ ሆስፒታሉ በማምራት ግቢው 
ውስጥ ስገባ በየወንበሩ ተኝቶ የሚያቃስት፤ 
የታመሙትን ለመተባበር የሚሯሯጡ 
ወጣቶች፤ ‹‹ጨካኝ መንግሥት!›› የሚል 
ሰው ብቻ ነው ያለው፡፡ 

የማየው ግራ ቢገባኝ ወደ ድንገተኛ 
ክፍል አዘገምኩ፡፡ በሚዘገንን ሁኔታ ስለሺ 
ፊቱ በጣም አብጦ፤ እጁ ተሰብሮ አየሁ፡፡ 
እሱ ግን እንኳን የተመታ ሰው ሲመታም 
ያየ አይመስልም! እሱን አዋርቼ ወደኃላ 
ስመለከት የአንድነት ፓርቲ አመራሮች 
በየወንበሩ ተኝተው ያቃስታሉ፡፡ አንድ ሴት 
ግን ከሁሉም በተለየ ከፊት ለፊት አይቻት 
ሁኔታዋ ስቦኝ ምን ሆና ነው) ብዬ ጠየኩኝ 
‹‹በዛሬው ሰልፍ ላይ ፖሊሶች ደብድበዋት 
ነው!›› አሉኝ - ከእግር እስከ እራሴ ወረረኝ፡፡ 
ወደ እሷ ስጠጋ በጉንጫ ላይ እንባዋ መንታ 
መንታ ሆኖ ይወርዳል፡፡ ወደእሷ ብጠጋም 
አይኗን ግርግዳ ላይ ተክላ ታነባዋለች! አይዞሽ 
ብዬ ለማረጋጋት ሞከርኩ፡፡ ከጥቂት ቆይታ 
በኃላ ከተቀመጠችበት ለመነሳት ጣረች እኔም 
እጄን ዘረጋሁላት ግን አልቻለችም! ‹‹ተወው 
በቃ፣ እዚሁ ልቀመጥ›› አለች፡፡ ጥያት 
መሄድ አልፈለኩም፣ ‹‹የስንት ወር ነፍሠ 
ጡር ነሽ?›› አልኳት፡፡ ‹‹ሰባት ወር ሆኖኛል›› 
አለች፡፡ ‹‹እንዲህ ሆነሽ እያዩሽ መቱሽ)›› 
አልኳት፡፡ ‹‹መቱኝ ብቻ? ደጋግመው ነው 
የቀጠቀጡኝ፡፡ ከሁሉም የገረመኝ፣ ሆዴን 
አንድ ሴት ፖሊስ ደጋግማ ስትመታኝ ነበር›› 
ስትለኝ ራሴን ልስት ምን ቀረኝ!

 ይሄ የተካሄደው በኢትዮጵያውያን 
ነው) እኛ እኮ ኢትዮጵያውያን እንዲህ 
አልነበርንም! እንኳን እርጉዝ ላይ ማንኛውንም 
ሴት ላይ እጃችንን ማንሳት አንወድም! ታክሲ 

ውስጥ ነፍሰ-ጡር ስናይ እኮ ከተቀመጥንበት 
ተነስተን የሚመቻትን ወንበር ለእሷ 
የምንለቅ፤ ምግብ ቤት ስንበላ ያምራት ይሆን 
ብለን ባናውቃትም እንድትበላ በአክብሮት 
የምናሳትፍ፤ ሰልፍ የሚኖርባቸው ቦታዎች 
ላይ ቅድሚያ የምንሰጥ አልነበርን፡፡ ታዲያ 
ይሄ የአውሬ ባህሪ ከየት አመጣነው) ነፍሰ-
ጡር የሆነችን መደብደብ በእዛ ላይ ከፍተኛውን 
ድብደባ የተፈፀመባት ህመሙን በሚቋደሱት 
ሴት ፖሊስ መሆኑ አያስደነግጥም) ሴት 
ፖሊሶ ሆዷን እንደመታቻት ስትናገር 
የሰሙ በሆስፒታል ውስጥ የሚሰሩ እናቶች 
እያነቡ ‹‹እመብርሃን ይቅር ትበላት!›› ይላሉ 
እያዘኑ፡፡ እኔ ግን ከዚህ በላይ ይሄን ግፍ 
ሰምቼ መቋቋም እንደማልችል ሳውቅ በርሬ 
ወጣሁኝ፡፡

 ውጪም የሚያነክሱ፤ ወገባቸውን 
በእጃቸው እያሻሹ ከፍተኛ ጉዳት 
የደረሰባቸውን በዊልቸር እየገፉ ይወስዳሉ፡፡ 
ለሚያያቸው ሰው ሁኔታው ልብን ይነካል፡፡ 
‹‹ሌሎችስ የት አሉ?›› ብዬ ጠየኩኝ፡፡ ከዚህ 
በላይ አይቶ መቋቋም የሚችል አቅም እንደሌለኝ 
እያወኩ፡፡አንዱ ተነሰቶ ና ላሳይህ አለኝ 
እየሄድን ሳለ በሰልፉ ላይ ነበርክ) አልኩት፡፡
አዎ አለኝ፡፡‹‹የተፈጠረውን ንገረኝ›› አልኩት፡
፡‹‹እኔ ብዙም አልተመታሁም፡፡ ግን ገና ከበር 
እንደወጣን የዱላ ናዳ አወረዱብን፡፡አባሎቻችንን 
አስተኝተው ሲደበድቧቸውና ደማቸው ሲፈስ 
ሳይ እንደ እብድ ነው ያደረገኝ! ለመግደል 
በሚመስል ሁኔታ ነው የሚማቱት፡፡ በዚያ 
ላይ የመጡት ፖሊሶች ብዛት ያላቸው ሲሆኑ 
አንድ ሰው ለአምስት ፖሊስ ይደርሳቸዋል፡
፡ብቻ አሰቃቂ ነው›› አለኝ ውስጡ እልህ 
በተቀላቀለበት ቁጣ፡፡ወዲያውም መጠነኛ ጉዳት 
የደረሰባቸውን ሴቶች ወጣቶች አገኘቸው፡፡ 
ጉዳቱ መጠነኛ ነው ያልኩት ካለው ነባራዊ 
ሁኔታ እንጂ መንቀሳቀስም የማይችል ነበር፡፡

በዕለቱ ከአመራር እስከ አባሎች ድረስ 
ተደብድበዋል! ሰላማዊ ትግል ማለት እንዴት 
ነው) እራሱ መንግሥት ቢያስረዳን ጥሩ 
ነው፡፡ ሰልፍ መውጣት መቃወም ሰላማዊ 
ካልሆነ ታዲያ ምንድን ነው) እኔን ስላልገባኝ 
የሚያስረዳኝ ካለ ለመረዳት ዝግጁ ነኝ፡፡ 
ያለበለዚያ ‹‹እንደ ነጻው ፕሬስ በአደባባይ ነጻ 
ትግልን በመግደል ግባተ ቀብሩን በመፈጸም 
ይሻላል›› ከሁሉ የሚያሳፍረው በማታ የኢብኮ 
የሁለት ሰዓት ዜና ላይ ‹‹አድማው ሕገ-ወጥ 
ስለሆነ ለመበተን ስንሞክር ተመትቻለሁ›› 
የሚል  አንድ የፖሊስ አባል በዜና ዘገባው 
ቀርቦ የለመደውን የፌዝ ጨዋታውን አሳየ፡
፡በዜናውም ‹‹ምንም ጉዳት አልደረሰም፣ 
በሁለት ፖሊስ ላይ ግን ጉዳት ደርሷል፡፡›› ብሎ 
ሲያቀርብ ኢብኮ ጉዳትን የሚለካው በኢህአዴግ 
አባላት የጉዳት መጠን ነው እንዴ) ጣቢያውን 
እንተወው፣፣ እነዚህ ፖሊሶችን የወለዷቸው 
የኢትዮጵያውያን እናቶች ማኅፀን እንጂ 
የኢህአዲግ የፕሮፖጋንዳ ክፍል ነው እንዴ) 

ያነሱት ዱላ የእነሱ ወንድም ላይ 
ቢሆንስ) ነፍሰ-ጡሯ ላይ የተፈፀመው 
በእራሳቸው ሚስት ላይ የተደረገ ቢሆንስ) 
ምን ይሰማቸው ይሆን) ነገ እኮ አንድ 
ልጃቸውን ሲደበድብ የከረመ ፖሊስ ወድቆ 
የኢትዮጵያውያን እናቶች ቢያዩ፡- ደረታቸውን 
እየደቁ ‹‹ልጄ እኔን እኔን›› እንደሚሉ ቢያውቅ 
ምን አለበት! የእነዚህን እናቶች ከልጆቻችው 
እኩል የሚያለቅሱላችሁ ልጆቻቸውን እህል 
ውሃ በማያሰኝ ዱላ መፈነካከት፣ መደብደብ፣ 
አንገት ማስደፋት ለምን ፈለጋችሁ) እባካችሁ 
ኢትዮጵያውያንነታችሁን አትርሱት! እኛ 
የእናንተ! እናንተም የእኛ! መሆናችንን 
አትዘንጉ!

መልካሙን ሁሉ በሰላማዊ ትግል ለተጎዳችሁ!!!

የ’ኒዮፎቢያ’ አርበኞች
መቀራረብ ያለማሳየታቸውን ለመዳሰስ ነው፡፡ 

የዚህ ዘመን ትውልዶች ስለብሄራዊ 
መግባባት በጥልቀት ያወራሉ፡፡ ጎልማሳነት ጫፍ 
የሚገኙት ኢትዮጵያውያን በበኩላቸው ለእርቀ-
ሰላምና በጠረጴዛ ዙሪያ ለመወያየት ፍቃደኝነት 
ሲያሳዩ አይታይም ወይንም በኮምፒተሮቻቸቸው 
ለመጠቀም ጣቶቻቸውን አንስተው ወደ አዲሱ 
ዘመን መግባት ይፈራሉ፡፡አሮጌውን አጥር 
ማፍረስ መዘዝ የሚያመጣ ይመስላቸዋል፡፡
የምርጫ ካርድ ይዞ ህዝቡ የፈለገውን 
እንዲመርጥ በየአካባቢው ሰዎች ሲቀሰቅሱ 
አይተናል፡፡ እንደብሄራዊ ምርጫ ቦርድ ገለጻ 
ከሆነ በሚሊየን የሚቆጠር ህዝብ ቀጣዩን 
ፓርቲ ለመምረጥ ተመዝግቧል፡፡ ነገር ግን፣ 
ቀጣዩን አምስት ዓመት ሊመራ ከተዘጋጀውን 
ፓርቲ ጋር በብሄራዊ ቴሌቪዥን ጣቢያ እና 
ሬድዮ ከህዝቡ ጋር እንዲተዋወቅ ለምንድነው 
የማይደረገው? 

አብዛኞቹ መገናኛ ብዙሃን በመንግሥት 
ቁጥጥር ሥር ናቸው፡፡ የግል ህትመት 
ሚዲያዎችም በፀረ-ሽብርተኝነት ሕጉ 
አማካኝነት የአፍሪካ ዋና ከተማ ከሆነችው 
ከአዲስ አበባ ተባርረዋል ወይንም በሶስቱ ወህኒ 
ቤቶች ናቸው፡፡ ሚዲያ ባልዳበረበት ሀገር 
የምርጫ ዓላማዎችና መርሆዎችን መተግበር 
ይቻላል ማለት ዘበት ነው፡፡ ፍትሃዊ እና ነጻ 
ምርጫ ቃሉን ስለደጋገምነው ብቻ አይመጣም፡
፡ ገዢው ፓርቲ ከትላንት አስተሳሰብ 
መውጣት አለበት፡፡ ቀድሞ ይመራቸው 
የነበሩ አዕምሮዎች በተፈጥሮ ሕግ ምክንያት 
እንደሚለወጡ ማመን አለበት፡፡ኢትዮጵያውያን 
ጎልማሶችና አዛውንቶች ጽንፍ እና ጽንፍ 
መቀመጣቸውን ዋጋ ያለው ጉዳይ አድርገን 
እንድናስበው ይመክሩናል፡፡፡ስለብሄራዊ 
መግባባት በሚነሳበት ወቅት ‹‹በመቃብራችን 

ላይ ካልሆነ አይደረግም›› ይላሉ፡፡ የሀገሪቷን 
አቋም ሳይሆን የራሳቸውን ግለሰባዊ 
አጀንዳ ለማራመድ በትጋት ይሰራሉ፡፡ 

ሃይድሮጅን እና ኦክስጂን ከአንድ 
ሺህ ዓመት በላይ ለየብቻ ቢቀመጡ ውሃን 
ሊያስገኙ አይችሉም፡፡ በመዋሃዳቸው ግን 
ምድርን ሊታደጓት ችለዋል፡፡ በብሄራዊ 
መግባባት ውስጥ ሀገራችንን ከችግር ሊታደጉ 
የሚችሉ ሐሳቦችን ካላጠጋጋን፣ ካላዋሃድን 
እንዴት ሀገራችንን ለመምራት ደፋር ሆንን? 
ተቃዋሚ ፓርቲዎች በአንድም በሌላም 
መንገድ ኢትዮጵያን ሊመሩ የተዘጋጁበትን 
ማኒፌስቶ ለህዝቡ ባገኙት አጋጣሚ ከማድረስ 
ይልቅ ህዝቡ የሚያውቀውን፣ የገዢውን 
ፓርቲ ጉድለት መዘርዘር የእውቀታቸው 
ጥግ ያደረጉት ይመስላል፡፡ በተጨማሪም 
የእርስ በርስ ሽኩቻ ውስጥ ይገባሉ፡፡
አንድንዴም እንደዴሞክራሲ መገለጫ 
እንድናይላቸውም ይፈልጋሉ፡፡ በተመሳሳይ 
ርዕዮተ-ዓለም ሀገሪቷን ሊመሩ የሚዘጋጁ 
ፓርቲዎች ምርጫ ከመድረሱ በፊት 
ወደውህደት ገብተው መጨረስ ሲገባቸው 
ተቀራርቦ ለልዩነቶች መፍትሄ ከመስጠት 
ይልቅ የግል አጀንዳቸውን ያስቀድማሉ፡፡ 

በርግጥ ገዢው ፓርቲም ባልዳበረ 
የኢኮኖሚ ጉልበታቸው ግለሰቦችን እያሰረገ 
የመድብለ-ፓርቲ ሥርዓተ-ሂደቱን አደጋ 
ላይ እንደጣለውና ከወረቀት የዘለለ ሀገሪቷን 
ሊመራ የሚችል ሌላ አማራጭ ፓርቲ በ23 
ዓመታት ውስጥ እንዳይፈጠር በደህንነቶቹ 
አማካኝነት ጠንካራ የማዳከም ሥራ ሰርቷል፡
፡ ‹‹ይህም የሥርዓቱ አምባገነንነት ዋነኛው 
መገለጫ ነው›› እያሉ ይወቅሳሉ፡፡ ከፍርሃት 
የተነሳ ብሄራዊ መግባባት ቢፈጥር በተወሰኑ 
አካላት ላይ መዓት ይመጣል ብሎ ከማሰብ 

ይልቅ የአገር ጽንሰ ሐሳብ ቢገዝፍ የተሻለ 
ነው፡፡ ፖለቲካውን የሚዘውሩት አካላት 
የሚመራውም ሆነ ለመምራት እየተዘጋጀ 
የሚገኘውም ፓርቲ በአንድም በሌላም 
መንገድ መጠኑ ቢለያይም ሊደፈር በሚችል 
ፍርሃት ምክንያት ብሄራዊ መግባባት 
ባለመፍጠራቸው ህዝቡን ጨቁነውታል፡፡ 

ፕሮፌሰር መስፍን በአገቱኒ 
መጽሐፍ፡- ‹‹ ...በእንስሳት ላይ የሚደርሰው 
ጭቆና በአካልና በባህሪ ላይ የተወሰነ ነው፡፡ 
በሰው ላይ የሚደርሰው ጭቆና አዕምሮንም 
መንፈስንም ይጨምራል፡፡ ስለዚህ 
ዕድገትን እና መሻሻልን ይጎዳል›› ይላሉ፡፡ 

እንግዲህ ሰው የአንድ ሀገር ትልቁ 
ሐብት እንደሆነ በሁሉም ዘንድ ይታወቃል፡
፡የፖለቲካ ልሂቃኑ በተለይም የገዢው 
ፓርቲ አመራሮች በአካል፣ በባህሪ፣ 
በአዕምሮና በመንፈስ የተጎዳ ሐብት ማፍራት 
የትኛውንም አካል እንደማይጠቅም ሊረዱት 
ይገባል፡፡ ሀገሪቷ አሁን ከሚባልላት ዕድገት 
በላይ እንድትራመድ ኮምፒተሮቻቸውን 
እንደጌጥ ዕቃ ግድግዳ ላይ ከሚሰቅሉት 
ይልቅ ከደመነፍሳዊ አገዛዝ ተላቅቀው እንደ 
ህጻናቱ ደፋር ሆነው ወደአዳዲስ በረከቶች 
ቢዘልቁ መልካም ነው፡፡ ለማንኛውም አንድ 
ነገር አስታውሼ ጽሑፌን ላብቃ፡-

 አንድ አባት ‹‹ከራሱ የተጣላ ሰው 
ከሰው ጋር እንዴት ሊስማማ ይችላል?›› ብዬ 
ጠየኳቸው፡፡ እንዲህም መለሱልኝ ‘‹‹ለራሱ 
ለሚኖርባት አዕምሮ ሰላምን ነፍጓታል እናም 
ሲራክ ምን ይላል መሰለህ ‹‹ለራሱ ንፉግ 
የሆነ ለማን ቸር ይሆናል›› ይላል አሉኝ፡፡ 

ሀብታሙ ምናለ

አብርሃም ፍቃዱ

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

 ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

ምንተስኖት ዋቆ

የዛሬውን ርዕስ የተጠቀምኩት 
ከታላቁ መጽሐፍ ቅዱስ ከተጻፈው ሲሆን 
ይህም ኢየሱስ ክርስቶስ በናዝሬት ከተማ 
ለሕዝቡ የተናገረውን ቃል ነው፡፡ ቃሉም 
በዘመናዊው ዓለም የተለያዩ ትምህርቶችን 
ይሰጠናል፡፡

በዚህ ዓለም ያሉትን አለቃዎች 
መታዘዝ ግዴታችን እንደሆነ ሁሉ 
አለቃዎቹም የህዝባቸውን ችግርና ብሶት 
እየመረመሩ መድኃኒት የማፈላለግ ግዴታ 
አለባቸው፡፡ ለዚህ ዘመን ገዢዎቻችንና 
ታጋዮቻችን ‹‹ራስህን ፈውስ!›› ማለት ምን 
ማለት እንደሆነ መወያየት እና መማማር 
ያስፈልጋል፡፡ ይህ ማስጠንቀቂያ የተላለፈበት 
ምክንያትንም ባለቤቱ ለራሱ መድኃኒት 
መሆን ስላልቻለና ለወደፊቱ ግን መሆን 
ስላለበትና የሚያድነውም በመጀመሪያ ደረጃ 
ራሱን ስለሆነ በፈጣሪው ትምህርታዊ ትዕዛዝ 
ተሰጠ፡፡ 

ማንኛውም ወገን ራሱን ሳያድን 
ለሌሎች መድኃኒት መሆን አይችልም! 
በዘመናዊው ዓለም በኢኮኖሚ፣ በማኅበራዊና 
በፖለቲካ ኑሮና እንቅስቃሴ ሰዎች ሌሎችን 
እንዲያድኗቸው ያስቡና ይመኙ ይሆናል፡፡
ነገር ግን፣ ይህ አስተሳሰብና አመለካከት 
በመርህ የተሳሳተ ስለሆነ ማንኛውም ዜጋ 
እድሜው ከ18 አመት በላይ ከሆነ የሞግዚት 
ጥበቃና ስምሪት ሳያስፈልገው ራሱን 
የማዳንና የመጠበቅ ግዴታ ይኖርበታል፡፡
የሰው ልጅ ከተፈጠረ ጀምሮ በማወቅም 

ይድረስ ለንጉሠ ነገሥት ምኒሊክ 
2ኛ (II) እንደምን ከረሙ? እኔ ታማኝ 
አገልጋዮ ይኼው ከእርሶ ጥቡዕ ናፍቆትና 
ሀሳብ በስተቀር እግዚአብሔር ይመስገን ደህና 
ነኝ፡፡ ዛሬ ይሄንን ጦማር ለመስደድ ያበቃኝ 
አንድ አብይ ጉዳይ አለኝ፡፡

ያው እኔ የእርስዎን አገዛዝ 
በተለይም የባላባቱን እና የጭሰኛውን የገዥ 
መደብ እነቅፍ እንደነበር ያውቃሉ፡፡ ነገር ግን፣ 
ከዚህ ውጪ ያሉ አብዛኞቹ የእርስዎን ጊዜ 
መልካም ነገሮች አሁን አተነዋል፡፡ እባክዎትን 
ያን ጊዜ የነበረውን መልካም፣ ሰናይ ግብር 
ይዘውልን ይምጡ፡፡ ይሄን ስል የጭሰኛውን 
ሥርዓት ናፍቄ አይደለም፡፡ የሚከተለውን 
ናፍቄ እንጂ፡-

  አንድነትን፣ ያልተበረዘ፣ ባህልን፣ 
የትውፊት ክብርን፣ የኢትዮጵያዊነት 
ወጎችን ያልረሳ፤ ለህዝቡ የሚሞት፤ ለሀገሩ 
የሚዘምት፤ አድር ባይ ያልሆነ ትውልድንና 
ያልጠቀስኳቸው መልካም ነገሮችን 
ናፍቄያቸው ነው፡፡

‹‹ባለ መድኃኒት ሆይ፣ ራስህን ፈውስ! ››

ይሁን ባለማወቅ ከሚመራው ሕይወት አንዱ 
ነጻና ዴሞክራሲያዊ ሕይወት ነው፡፡ ይህንን 
ነጻና ዴሞክራሲያዊ መድኃኒት በአግባቡ 
ከተጠቀመበት በሕይወቱ ነጻነትን፣ አንድነትን፣ 
ፍትህንና እኩልነትን ይጎናጸፋል፡፡ እነዚህን 
ለመጎናጸፍ ደግሞ አንደኛውና ተመራጩ 
መድኃኒት ዴሞክራሲን፣ እኩልነትን፣ 
ነጻነትን፣ ፍትህንና የሥልጣን ምንጭ 
የሆነውን ሕዝባዊ ምርጫ ራስህን ፈውሰህ 
ወገንህን ለመፈውስ ከተጠቀምክበት ብቻ ነው፡፡

ማንኛውም ሰው ባለ መድኃኒት 
ሆኖ ራሱን ቢፈውስ ኖሮ በሃይማኖታዊ 
እምነቱ፤ በፖለቲካ አቋሙ፤ በፆታ፣ በዘር፣ 
በቋንቋ፣ በቆዳ ቀለም ወዘተ…. ምክንያት 
ጥቃትና መድልዎ አይፈጸምበትም ነበር፡፡ 
ሲፈጸምበትም ራሱን በማዳን ለሌሎች ይተርፍ 
ነበር፡፡ ግን እንዴት ተደማምጦና ተግባብቶ? 
በየትኛው ቋንቋ ነው የምንግባባው? እንዴት 
ተቻችሎ እንጂ የተለያየ ቋንቋማ የኃጢአት 
ውጤት ነው! ቋንቋችን የተደበላለቀው በፀጋ 
ሳይሆን በግንባታ ስራችን ላይ በምናሳየው 
ትዕቢት ነበር፡፡ ዛሬም ከዚህ ትዕቢት 
ማን ይፈውሰን ይሆን? በምን አይነት 
መድኃኒት? ቋንቋ መግባቢያ ጌጥ መሆኑ 
ቀርቶ የመጠፋፊያና የመለያየታችን መሰረት 
አድርገነዋል፡፡ ሁሉንም የጋራ ሀብታችን 
ብናደርግ የሚያጠቃን በሽታ ምን ይሆን? 
በተለይ ደግሞ ብዙ ተናጋሪ ቋንቋዎች ያላቸው 
(ኦሮምኛ እና አማርኛ) ሌሎችንም በየክልሉ 
እንደ ፈረንሳይኛ እና እንግሊዘኛ ብናደርጋቸው 
የሚያጠቃን በሽታ ምን ይሆን? የችግሩ ዋነኛ 
ተጠያቂ ጉልበተኛውና ‹‹አውቃለሁ፣ ሕዝቡን  
እመራለሁ›› የሚለው የተማረና ያልተማረ 
ካድሬ ነው፡፡ ባለ መድኃኒት ሆይ ራስህን 
ፈውስ!! 

መንግሥት እና የመንግሥት 
አካላት ሆይ! ራሳችሁን መርምሩና ፈውሱ! 

ባወጣችሁት ሕገ-መንግሥት መሰረት 
የሚጽፉትን ጣቶች፣ የሚዘግቡትንና 
የሚናገሩንን ጋዜጠኞች፣ በሰላም የሚሰለፉ 
ሰላማዊ ሰልፈኞችን፣ በነጻነት የሚንቀሳቀሱ 
ተቋማትን፣ የሚገስጹና የሚያማክሩ 
ምሁራኖችን ልቀቁልን፡፡ ያወጣችሁትን አፋኝ 
ህግ በህዝቡ ፍቃድ አሻሽሉት ወይንም ለሕዝቡ 
መስመር ተውለት፡፡ የሰራተኛውን መብት 
ችላ በማለት በመሪ ካድሬ አታስተዳድሩት፡፡
ፖሊስ እና የፀጥታ ሀይሎች በማንኛውም 
ሰልፈኛ ላይ አስለቃሽ ጭስ ሲጠቀሙ እንኳን 
በጥንቃቄና ለሰፊው ሕዝብ ፈውስ በሆነበት 
ዓለም ስለምንመለከትና ስለምንኖር በእኛም 
ሀገር የሚደረገው ተመሳሳይነት እንዲኖረው 
ትዕዛዛችሁን መርምሩ ፈትሹት፡፡ በሀይል፣ 
በጉልበት ህዝቡን ይበድል ነበር ካላችሁት 
በተደጋጋሚ በምስልና በድርጊት 23 ዓመት 
ካሳያችሁን፣ ከረገማችሁትና ከኮነናችሁት 
ደርግ የተለያችሁት በምንድን ነው? ስለዚህ 
ለሕዝብ መድኃኒት በሕዝቡ ፍላጎት ሂዱ 
እንጂ በራሳችሁ ምኞት የህገ-መንግሥት 
ጠበቃና አርበኛ እኛ ብቻ ነን አትበሉ፡፡ 
ሕዝቡን ላወጣችሁለት ሰብዓዊ፣ ፍትሃዊና 
ዴሞክራሲያዊ ህገ ፈውስ ልቀቁት፡፡

ባለ መድኃኒት ሆይ፡- አንድነት፣ 
መኢአድ፣ ኦፌኮ፣ አረናና ሰማያዊ ሌላም 
ካለ ራስህን ፈውስ! ራስህን ሳታድን እንዴት 
ሌላውን ሕዝብ በዴሞክራሲ፣ በእኩልነት፣ 
በነጻነት፣ በፍትህና በመሳሰሉት ልታድን 
ትመኛለህ? የኢትዮጰያ ሕዝብ እረኛ እንደሌለው 
መንጋ እንዳይሆን የልባችሁን ሸለፈት ገረዙና 
ለሕዝባዊ ምርጫ በፍትሃዊነትና በአንድነት 
ቁሙ! በአፍ ሳይሆን የተግባር ፓርቲ 
በመሆን የተጠቁትን ነጻ አውጡ! የጎዳና 
ተዳዳሪዎችን ናፍጣ ሳይሆን ዳቦ መግቧቸው፣ 
ስደተኞቻችንን ከባህር መስጠም አድኗቸው፣ 
የታሰሩትንም አስፈቱና ሰርተው እራሳቸውን 
እንዲያስተዳድሩ፣ ራሳቸውንም እንዲፈውሱ 

በማድረግ ወደ ልማት ይግቡ፣ ለሕዝቡም 
ጠብና ክርክር ሳይሆን መልካሙን ሕዝባዊ 
ምርጫ ለሰላምና ለለውጥ አብስሩት፡፡ 

 ‹‹ነቢይ በገዛ ሀገሩ ከቶ አይከበርም›› 
እንደሚባለው ለዴሞክራሲ፣ ለእኩልነት፣ 
ለነጻነት፣ ለፍትህና ለዘላቂ ሰላም ካልሰራን 
ማን ሊሰራልን ይችላል? ፈረንጆች? አረቦች?  
ቻይናዎች? በሀገራችን በማንም ሳንተማመን 
እኛው በእኛው ሁሉንም ችግሮች በመቋቋም 
ለዴሞክራሲያዊ ምርጫ መዘጋጀትና 
ራሳችንን መፈወስ ይገባናል! ‹‹ራሱን 
መፈወስ የተሳነው ሰው ተንቀሳቃሽ አፈር 
ነው›› ሲባል አልሰሙም መሰለኝ፤ ራሳቸውን 
ዘላለማዊ አድርገው ያስባሉ፡፡ በራሳቸውና 
በልጆቻቸው ሊደርስ የማይፈልጉትን በሀገርና 
በሌሎች ላይ ያደርሳሉ፡፡  የአባት እና የአያት 
እዳ ልጆችና የልጅ ልጆች እንዲከፍሉ፣ 
የራስ ወገንን በዘርና በቋንቋ በመከፋፈል 
ዜጎች በፍርሃት ጊዜያዊ ክብር እንዲሰጡና 
ሥልጣንን እንዲያራዝሙላቸው ያስገድዳሉ፡፡

የኢትዮጵያ የዴሞክራሲና የፍትህ 
አርበኞች ሰላማዊ ትግሉ በቀጣይነት ወጣቱን 
ያማከለ እንዲሆን ታሪኩን፣ ሃይማኖቱንና 
ቋንቋውን ጠብቆ ለሁሉም መድኃኒት የምትሆን 
ሰብዓዊ እና ዴሞክራሲያዊ መብቶች ያለገደብ 
የተከበሩባት፤ የሕግ የበላይነት የሰፈነባት፣ 
ብቸኛ የሥልጣን ምንጭ ሕዝባዊ ምርጫ 
የሆነባት፤ ለመድበለ ፓርቲያዊ ሥርዓት 
መስፈን ዜጎች የሚቆሙላትና ሁሉም 
ብሔረሰብ ተገቢውን እንክብካቤ ያለአድልዎ 
እንዲያገኝ የሚደረግባት ሀገርን ለመፈወስ 
ብሎም ለመገንባት ሁሉም ወገን ለነጻና 
ዴሞክራሲያዊ ምርጫ ሰላማዊ ዘብ ይቁም! 

 ባለ መድሐኒት ሆይ፣ ራስህን 
ፈውስ! ለሀገራችን ዘላቂ ሰላም እንታገል!!

ይድረስ ለንጉሠ ነገሥት ምኒሊክ 2ኛ፡- 
‹‹ዛቲ ጦማር ዘተፈነወት እምኃበ ንጉስ ጦቢያ››

አሁን የሚበጀንን አጥተናል! እኛ 
በዘመነ ፌዴራሊዝም ‹‹ፌድ›› አድርገናል፡፡ 
የጥንት ጀብዷችን ጠፍቷል፡፡ የጀግንነታችን 
ወኔ ሞቷል! ወጣቱ በዋዛ ፈዛዛ የፖለቲካ 
ስራ ጊዜውን ያጠፋል፡፡ ደማችን እንደ ዥረት 
ፍሳሽ ያፊሰስንበት፤ መሬቶቻችን ለመንግሥት 
ጆሮዎችና ለባዕድ ማለቴ ድሮ ሊገዙን ለመጡ 
ለውጭ ባለሀብቶች ተሰጡ፡፡ እኛ አሁን 
ጦቢያውያን አይደለንም! ተከፋፍለን የቡና 
ቁርስ መስለናል፡፡

ጥንት ላይ በአንድነት ወኔ የጠላትን 
ፍላጻ እንዳላጠፋን ሁሉ አሁን ከጥንት 
ጀብዷችን፣ ከጥንት ክብራችን ወደኃላ 
ተመልሰናል፡፡ ዘረኝነት ጥላውን ጥሎብናል፡
፡ የጉቦ ተቀባዮች ቁጥር አሻቅቧል፡፡

%r እምዬ ምኒሊክ፣ እንኳንም 
በጊዜ በክብር አረፉ፡፡ እርሶ ኖረው የአሁኗን 
ጦቢያ ቢመለከቷት ኖሮ እንደ አፄ ቴዎድሮስ 
በገዛ ጠመንጃዎት ህይወትዎት ታልፍ ነበረ፡፡

ያቺ በብሔራዊ ስሜት 
መስርታችኋት በደም ያፀናችኋት አንድ 
የመስዋዕት ሀገር፣ በጎሳ እና በዘር መለያየት 
ጀምራለች፡፡ ደግሞ ቅጥፈታቸው፡- ሁለት 
ስንዝር የማትሞላ የመኪና መንገድ ይሰሩና 
እድገት ነው ይሉናል፡፡ አንድ መድኃኒቱ 
በቅጡ ያልተሟላ ሀኪም ቤት ይከፍቱና 
ትራንስፎርሜሽን (Transformation ) ነው 
ብለው ይደሰኩሩብናል፡፡

ሀሳብን በነፃነት መግለፅ በእነርሱ 
ዘንድ ተቃዋሚ ያስኛል፡፡ እውነታ ወይም 
ድርጊት ላይ ተመርኩዞ ሂስ መስጠት ‹‹ፀረ- 

ልማት ወይም አሸባሪ›› ያስብላል፡፡ ሁለት 
እንጀራ ለስድስት ሆነን እየበላን በቀን ሶስቴ 
መብላት ቻልን እንላለን፡፡ እንደው እምዬ 
ምኒሊክ ባንችል ነው እንጂ እኛ በእርሶ ጊዜ 
በቀን ሰባቴ መብላት አንችልምና ነው? ያውም 
እንክት አርገን ነዋ!!! ሌማታችን ሙሉ!፤ 
ጋኖቻችንም በማር፤ የተጨናነቁ ነበሩ፡፡
ሌላው ቢቀር በህልውናም፣ በተግባርም፣ 
በባህልም ጭምር ቅኝ ያልተገዛ በአንድ 
ጦቢያ ብቻ የሚያምን ትውልድ ነበረን፡፡ 
ለዚህ እኮ ማስረጃ ማቅረብም ሆነ ለእራስ 
መናገር ለቀባሪው ማርዳት ነው፡፡ ካስፈለገም 
እንሆ፤- በአረመኔነቱ አቻ የማይገኝለትን 
የፋሽስት ጣሊያንን ወራሪ ጠላት የጦቢያን 
ህልውና አደጋ ላይ ለመጣል በዳዳ ጊዜ፤ 
ልዕልናን እንደጠመንጃ በጦቢያዊነት ነገዱ 
እየወረሰ የመጣው ህዝብ፤ የሀገሩ በጠላት 
መወረር አልዋጥ ቢለው ከጎጃም፣ ከትግራይ፣ 
ከኢሉባቦር፣ ከካፋ፣ ከወላይታ፣ ከሀረር፣ 
እንደው በአጠቃላይ ቀፎው እንደተነካበት 
ንብ በነቂስ ወጥቶ ጠላትን ድል ያደረጉበት 
ዋነኛው አብነት ነው፡፡ 

ነገር ግን፣ በባለፈው ጦማሬ 
እንደገለጽኩልዎት ማለቴ “የማስተር ፕላኑዋ 
ጉዳይ” ያን ጊዜ እራሱ ጉዳዩ ቀጥተኛ 
ግንኙነት ያለው ከኦሮሞ ህዝብ ጋር ስለሆነ፤ 
ለተቃውሞ የወጡት እነሱ ብቻ ነበሩ፡፡ ሌላው 
ኢትዮጵያዊ ድርጊቱን በአርምሞ፤ በምን 
አገባኝነት ስሜት ይመለከት ነበር፡፡ በተለያዩ 
ክፍለ ሀገራት ያሉ ከይዞታ ላይ የኅብረተሰብ 
መፈናቀል፤ የጋዜጠኞቹን ያለምንም 
ተጨባጭ ማስረጃ መታሰር፤ ንፁሃን ዜጎች 
በየወረዳው መንገላታት፤ በዘር ተለይተው 
የሚጨቆኑ የህዝብ አገልጋዮችን የሁሉንም 

ጉዳት ነገ በእኔ ሳይል ያልተጎዳው ወይም 
የችግሮች መራራ ፅዋ ያልደረሰው ሰው 
‹‹ዝም›› ብሏል፡፡ ደግሞ በሃይማኖቶቹ ውስጥ 
ያሰረጸው የልዩነት መንፈስ፡- የሙስሊም 
አማኙ ሲበደል ክርስትያኑ ሃይ አይል፡፡ 
ክርስትያኑ ሲጨቆን ሙስሊሙ አይቆረቆር 
የአንድነት ገመዳቸውን በፖሊሲው ሾተል 
ተቆርጧል፡፡ ይሄ ደግሞ የፌደራሊዝም 
ወይም የዘር ፖለቲካ ዳፋ ይመስለኛል፡፡ አንድ 
አለመሆንና መከፋፈል፡፡

በዛ ላይ ትውፊቶቻችን ያኔ 
በሞትንበት የነጭ ባህል ምክንያት ተበረዘ፡፡ 
ሴቶቻችን እራፊ ጨርቅ ለብሰው እርቃናቸውም 
ናቸው በሚያስብል ደረጃ አደባባይ ይወጣሉ፡፡ 
ቱ..ቱ..ቱ.. አሁን ይሄ ትውልድ ነው) ከብረት 
ከጠነከሩ ፋኖ አባቶቻችንና እናቶቻችን 
ማኅፀን የተፈጠረ ሸክላ ትውልድ! እንደ እሳት 
ነበልባል የሚቅለበለብ የጀግንነት ወኔ ያላት 
ሴት አሁን የለችማ፡፡ ልክ እንደ “እቴጌ ጣይቱ 
የጦር አውራ ሆና ጦር ሜዳ የምትዘምት 
ፈፅሞ አትገኝም! በዚህ ዘመን ሴቶችን ተዋጉ 
እያልኩኝ አይደለም! የነጭ የባህል ወረራን 
ተዋጉ! እኛ ጦቢያውያን አኩሪ ባህል አለን! 
%ረ እንደው በሞቴ “እቴጌ ጣይቱ ስል ምን 
ትዝ አለኝ መስልዎ? በእርሶ የአገዛዝ ዘመነ-
መንግሥት የተከፈተው የመጀመሪያው 
የእኛው “ጣይቱ ሆቴል” የእርሶን እኮ ማዕድ 
ቤት እሳት ፈጀው፡፡ ታሪክ መስራት ያቃተው 
ትውልድ ታሪክ ያቃጥላል፡፡ ብቻ ክብርነትዎ 
ይሄንንና ሌሎችን ቁምነገሮች በሌላ ጦማሬ 
እሰድሎታለሁ፡፡ ሰላም፣ ሞገስና ተድላ 
ለእርሶና ለመንግሥቶ ይሁን አሜን!

ታማኝ አገልጋዮ ራስ ገዳሙ መኮንን፡፡

ነገሠ ተፈረደኝ



የሚሊዮኖች ድምፅ 

አንድነት ለዴሞክራሲና ለፍትሕ 

ፓርቲ ጥር 17 ቀን 2007 ዓ.ም በምስራቅ 
ጎጃም በደብረ ማርቆስ ከተማ ስኬታማ 
የተቃውሞ ሰልፍ ማካሄዱን ፓርቲውን 
በመወከል በደብረማርቆስ ከተማ የተገኙት 
የአንድነት ፓርቲ ብሔራዊ ምክር ቤት አባልና 
የተቃውሞ ሰልፉ አስተባባሪ አቶ ዳዊት 
አስራደ ለ‹‹ሚሊየኖች ድምፅ›› ጋዜጣ ገለጹ፡፡ 

አንድነት በተለያዩ የክልል ከተሞች 
የተቃውሞ ሰልፍ በአንድ ቀን ያካሄደ 
ሲሆን ከእነዚህም መካከል በምስራቅ 
ጎጃም የምትገኘው ደብረማርቆስ ከተማ 
አንዷ መሆኗ ይታወቃል፡፡ መነሻውን 
ከደብረማርቆስ ከሚገኘው የደብረማርቆስ 
ዩኒቨርሲቲ ያደረገው የተቃውሞ ሰልፍ፣ 
መድረሻውን የንጉሥ ተክለሃይማኖት 
ቤተ-መንግሥት ፊት ለፊት ከሚገኘው 
የተክለሃይማኖት አደባባይ አድርጓል፡፡

ፓርቲው በደብረማርቆስ ከተማ 
ባደረገው የተቃውሞ ሰልፍ ላይ ቅስቀሳውን 
በከተማው በሚገኙ የንግድ ተቋማት፣ 
የገበያ ማዕከላት፣ በከተማው በሚገኙ 
የተለያዩ ካፌዎች ፣ሬስቶራንቶችና ሆቴሎች 
ያካሄደ ሲሆን ከዚህ በተጨማሪነትም 
በከተማው የተለያዩ ቦታዎች በመኪና 
በመዟዟር ቅስቀሳ አካሂዷል፡፡

 በቅስቀሳው ወቅት ከህዝቡ 
በኩል ጥሩ ግበረ-መልስ መገኘቱን የዞንና 
የወረዳ አመራሮች ለ‹‹ሚሊየኖች ድምፅ›› 
አስረድተዋል፡፡ ህዝቡ ‹‹አይዟችሁ በርቱ 
ከጎናችሁ ነን›› ሲል እንደነበር የገለጹት 
የዞንና የወረዳው አመራሮች፣ የህዝቡን 
የመነቃቃት ስሜት እጅግ አመርቂ ሊባል 
እንደሚችል ተናግረዋል፡፡ በቅስቀሳ ወቅት 
እጅግ አስገራሚ ከሚባለው ክስተት 
መካከል የገዢው ፓርቲ አባላት ሳይቀር 
በከተማዋ ለቅስቀሳ ተብሎ ሲበተን የነበሩትን 

አንድነት ፓርቲ በደብረማርቆስ ከተማ በተሳካ ሁኔታ የተቃውሞ ሰልፍ አካሄደ

‹‹ከህዝቡም በጎ ምላሽ አግኝተናል›› አቶ ዳዊት አስራደ

‹‹በአባላቶቻችን ላይ የደረሰው ድብደባ አቅማችንን የሚያጎለብት እንጂ እንድንበረከክ የሚያደርገን አይደለም››
 አቶ አየነው ተመስገን   

 የአንድነት ፓርቲ የምስራቅ ጎጃም ሰብሳቢ

ወረቀቶች ሲቀበሉና ትኩረት ሰጥተው 
ሲያነቡት እንደነበር ለማስተዋል ተችሏል፡፡ 

በቅስቀሳው ወቅት ከደብረማርቆስ 
ፖሊስ ሳይቀር በጎ ምላሽ መገኘቱን 
ለሪፖርተራችን ገልፀዋል፡፡ ሆኖም ግን 
አንዳንድ የገዢው ፓርቲ ደህንነቶች 
ህዝቡ ተቃውሞውን በሰልፉ ላይ ተገኝቶ 
እንዳይገልፅ ሲያስፈራሩት እንደነበር የዞኑና 
የወረዳው አመራር አባላት አስረድተዋል፡፡ 

እሁድ ጥር 19 ቀን 2007 ዓ.ም 
በከተማው በተካሄደው የተቃውሞ ሰልፍ 
ላይ በርካታ መፈክሮች የተስተጋቡ ሲሆን 
ከእነዚህም መካከል በሕዝብ ላይ ፍርሃትን 
ማንገስ የአምባገነንነት መገለጫ ነው!፣ 
አንድነት አንድ ነው!፣ ምርጫ ቦርድ ለገዢው 
ፓርቲ እያሳየ የሚገኘውን ወገንተኝነት 
ያቁም!፣ አንድነት የህዝብ ነው!፣ ሬዲዮ ፋና 
እና ኢብኮ በህዝብ ላይ ውዥንብር ለመፍጠር 
እየሰሩ የሚገኙትን ደባ እንቃወማለን!፣ ምርጫ 
ቦርድ የኢህአዴግ አስፈፃሚነቱን በአስቸኳይ 
ያቁም!፣ የሥራ እድል በችሎታ እንጂ በፓርቲ 
አባልነት መሆኑ በአስቸኳይ ይቁም!፣ የህሊና 
እና የፖለቲካ እስረኞች በአስቸኳይ ይፈቱ!፣ 
ነፃነት በትግላችን እንጂ ከኢህአዴግ ለምነን 
አንወስድም!፣ ለደረሱት ችግሮች ተጠያቂው 
መንግሥት እንጂ ሌላ አካል አይደለም! የሚሉ 
መፈክሮች በስፋት ተስተጋብተውበታል፡፡

የተቃውሞን ሰልፍ ሲመሩት የነበሩት 
የአንድነት ፓርቲ የብሔራዊ ምክር ቤት አባል 
አቶ ዳዊት አስራደ እንዲሁም የፓርቲው 
የምስራቅ ጎጃም ሰብሳቢ አቶ አየነው ተመስገን 
በሰልፉ መጠናቀቂያ በሆነው ተክለሃይማኖት 
አደባባይ ላይ በተቃውሞ ሰልፉ ላይ ለተገኘው 
ታዳሚ ንግግር አድርገዋል፡፡ አቶ ዳዊት 
አስራደ በስፍራው ለተገኘው ህዝብ እጅግ 
አነቃቂ ንግግር ማድረግ ችለዋል፡፡ አቶ 

ዳዊት፣ በመግቢያ ንግግራቸው ላይ በስፍራው 
ለተገኘው ህዝብ እንዲህ ሲሉ ተደምጠዋል፡-

‹‹በቅድሚያ ለሁለተኛ ጊዜ 
በመካከላችሁ ተገኝቼ የእናት ኢትዮጵያን 
የነፃነት ጥሪ ለማቅረብ በመብቃቴ ፈጣሪን 
ላመሰግን እወዳለሁ፡፡ በዚህ በአንባገነኑ 
ሥርዓት 1ለ5 አደረጃጀት ያልታቀፈ እና 
ለሥርዓቱ ያለውን አጎብዳጅነት ያላረጋገጠ 
ሰው መሰረታዊ መብቶቹን በሚነጠቅበት 
አስከፊ ሥርዓት ውስጥ እየኖራችሁ ፍርሃትና 
እንግልትን ንቃችሁ፤ ሰብዓዊ ክብራችሁን፤ 
ነፃነታችሁን እንዲሁም ፍትህ እና መልካም 
አስተዳደርን ሽታችሁ ከጎናችን በመገኘታችሁ 
በእምዬ ኢትዮጵያ ስም ላመሰግን እወዳለሁ!›› 

አቶ ዳዊት፣ በንግግራቸው ላይም 
ደብረማርቆስ ስላፈራቻቸው ጀግኖች 
አውስተዋል፡፡ ገዢው ፓርቲና ምርጫ ቦርድ 
አንድነትን ለማፍረስ እየተጉ እንዳሉና ለዚህም 
ዓላማ ራዲዮ ፍናን እና ኢብኮን እየተጠቀሙ 
እንዳሉ ለሰልፉ ታዳሚ አስረድተዋል፡፡ 
ንግግራቸውንም እንዲህ በማለት ቋጭተዋል፡-

‹‹በመጨረሻም ሁለት መልዕክቶች 
እንዳስተላልፍ ይፈቀድልኝ፤ ለመላዉ 
የደብረማርቆስ እና አካባቢዋ ነዋሪዎች 
በሙሉ፤ ‹‹የነፃነት ቀን ቀርባለችና በአንድነት 
ጥላ ስር ተደራጁ››፣ ‹‹ለብአዴን አባላት 
እና ደጋፊዎች በሙሉ፤ የተሸከማችሁትን 
የጥርነፋ ቀንበር ሰብራችሁ  ሳይረፍድባችሁ 
የህዝቡን ትግል ተቀላቀሉ!››፣ ‹‹የምርጫ በር 
ሲዘጋ የአብዮት በር ይከፈታል!›› ያለ አማራጭ 
ምርጫም የለም! ድል ለሰፊዉ ህዝብ!›› 

ሌላኛው ተናጋሪ የነበሩት የአንድነት 
ፓርቲ የምስራቅ ጎጃም ሰብሳቢ የሆኑት አቶ 
አየነው ተመስገን የነበሩ ሲሆኑ ኃላፊው 
ለታዳሚው የሰልፉን ዓላማ አስረድተዋል፡
፡ ገዢው ፓርቲ አንድነትን ከምርጫ 

ለማስወጣት እየሰራ የሚገኝ መሆኑን ያወሱት 
አቶ አየነው፣ አንድነትን ለማፍረስ እየተደረገ 
የሚገኘው ዘመቻ በአስቸኳይ እንዲቆም 
ጠይቀዋል፡፡ የተቃውሞ ሰልፉን ለማካሄድ 
ያቀረቡት ጥያቄ የደብረማርቆስ ከንቲባ ፅ/
ቤት አዎንታዊ ምላሽ ማግኘታቸውን 
ገልፀዋል፡፡ የተቃውሞ ሰልፉ በተሳካ 
ሁኔታ እንዲጠናቀቅ የከተማው ፖሊስ ህገ-
መንግሥቱ የጣለበትን ኃላፊነት በትክክል 
በመወጣቱ ምስጋናቸውን አቅርበዋል፡፡

በሰልፉ መጠናቀቂያ ላይ በአዲስ 
አበባ የደረሰውን እጅግ አሰቃቂ ድብደባን 
በስፍራው ለተገኘው ህዝብ የተገለፀ ሲሆን 
ህዝቡም በአዲስ አበባ በፓርቲው አመራር 
አባላት፣ ደጋፊዎችና የሰልፉ ታዳሚዎች 
ላይ የደረሰውን ድብደባ አውግዟል፡፡

አንድነት ለዴሞክራሲና ለፍትሕ 
ፓርቲ በደብረማርቆስ በሚገኘው ፅ/ቤቱ 
በአዲስ አበባ የተካሄደውን ድብደባ ተከትሎ 
በፅ/ቤቱ መግለጫ የሰጠ ሲሆን በመግለጫው 
ላይም፡- የፖሊስና የደኅንነት አባላት 
ያደረሱትን ድብደባ የኮነነ ሲሆን ድርጊቱ 
ትግሉን የሚያጠናክረው እንጂ ፈፅሞ ከትግል 
እንደማይገድበው በመግለጫው አውስተዋል፡፡ 
የደረሰውን ድብደባ በማስመልከት የፓርቲው 
የምስራቅ ጎጃም ሰብሳቢ አቶ አየነው ተመስገን፣ 
በመግለጫው ላይ ለተገኙት የፓርቲው የዞንና 
የወረዳ አመራሮችና አባላት አስረድተዋል፡፡

 በደብረማርቆስ የተካሄደውን 
የተቃውሞ ሰልፍ ለመምራት ለሁለተኛ 
ጊዜ በሰልፉ የተገኙት የፓርቲው ብሔራዊ 
ምክር ቤት አባል አቶ ዳዊት አስራደ በሰልፉ 
ሊተላለፍ የተፈለገው መልዕክት መድረሱን 
ገልፀው ከህዝቡ የተገኘው በጎ ምላሽ አጥጋቢ 
መሆኑን ለዝግጅት ክፍላችን አስረድተዋል፡፡

በኢዩኤል ፍስሓ

  አንድነት ለዲሞክራሲና ለፍትህ ፓርቲ 
/አንድት/ ጥር 17 ቀን 2007ዓ.ም 
የጠራውን ሰላማዊ ሠልፍ ተከትሎ 
‹‹ሠልፍ ህጋዊ አይደለም›› በሚል 
ሰበብ ከፍተኛ ድብደባ የተፈፀመባቸው 
አባላት ለሚልየኖች ድምፅ ጋዜጣ ገለጹ፡፡ 
ድብደባውም የተፈፀመው በፓርቲው ጽህፈት 
ቤት አቅራቢያ ሲሆን የድርጅቱ አባላትና 
አመራር በአቅራቢያው ይጠብቃቸው ከነበረው 
ህዝብ ጋር ለመቀላቀል ባደረጉበት እንቅስቃሴ 
በፖሊስ በተወሰደባቸው እርምጃ ከ30 በላይ 
የፓርቲው አመራሮችና አባላት ለከፍተኛ 
ጉዳት እንደተዳረጉ ምንጮቻችን ጠቅሰዋል፡
፡ በተፈፀመው ድብደባና አፈናም አብዛኛዎች 
የፓርቲው አባላት ከፍተኛ ጉዳት ደርሶባቸው 
በደግማዊ ሚኒልክ ሆስፒታል በሪፈር ህክምና 
እየተከታተሉ ይገኛሉ፡፡ በከፍተኛ ሁኔታ 
ከተጐዱትም መካከል የ‹‹ሚሊየኖች ድምጽ›› 
ጋዜጣ ዋና አዘጋጅ እና የጋዜጠኛ ርዕዮት 
ዓለሙ እጮኛ የሆነው ጋዜጠኛ ስለሺ ሀጐስ 
የግራ እጁ ከፍተኛ ስብራት ደርሶበታል፡፡ 
በተጨማሪም የዳንዲ ንድፈ ሃሳብ መፅሄት 
አዘጋጀና የብሔራዊ ምክር ቤት አባል አቶ 
ደግማዊ ተሰማ እግሩ ላይ በደረሰበት ድብደባ 
ተጎድቷል፡፡ የፓርቲው ጸሐፊ የሆነችው 
ወ/ት ልዕልና ጉግሳ፣ የ‹‹ሚሊየኖች ድምጽ›› 
ጋዜጣ አምደኛ ወ/ት መስከረም ያረጋል፣  
የሰባት ወር ነፍሠ ጡር የሆነችው ወ/ሮ 
ዕጥፍ ወርቅ በልስቲ ከፍተኛ  ድብደባ 

የአንድነት አባላት ከፍተኛ ድብደባ ተፈፀመባቸው
ፓርቲው ለፊታችን እሁድ ሌላ ሰልፍ ጠርቷል

ከደረሰባቸው ሴቶች መካከል ይገኛሉ፡፡ 
ለጋዜጣችን ቃላቸውን ከሰጡን አባላቶች 
መካከል አቶ ኤልያስ አምዴ በተፈፀመባቸው 
ድብደባ ፊታቸው፣ ጥርሳቸው፣ አፍንጫቸው 
በተለይም አይናቸው ላይ ከፍተኛ ጉዳት 
እንደደረሰባቸው ገልፀው፣  የፌዴራል ፖሊስ 
በኢትዮጵያ ብሮድካስቲንግ ኮርፖሬሽን (ኢብኮ) 
የዜና እወጃ ላይ የቀረቡት የፖሊስ አባላት 
‹‹ድብደባ ተፈጸመብን›› ማለታቸው እጅግ 
እንደሳዘናቸው ለጋዜጣችን አስረድተዋል፡፡
  
በፓርቲው ፅህፈት ቤትም በአባላቶች ላይ 
አፈና በተፈፀመበት ወቅት በቤል ኤር፣ 
በአራት ኪሎ በፒያሳና የሰልፉ ፍጻሜ 
ይደረግበታል በተባለው በኢትዮ-ኩባ 
አደባባይ ቁጥሩ በርከት ያለ ህዝብ ሰልፉን 
ሲጠባበቅ እንደነበረ ለማወቅ ተችሏል፡፡  
በተጨማሪም የፓርቲው ዋና ጸሐፊ አቶ 
ስዩም መንገሻ ከትናንት በስትያ ጥር 17 
ቀን 2007 ዓ.ም ፓርቲው የጠራው ሰልፍ 
በድብደባና በአፈና መጠነቀቁን አስታውሰው፣ 
የፊታችን እሁድ ጥር 24 ቀን 2007 ዓ.ም 
በአዲስ አበባ እና በሌሎች የክልል ከተሞች 
በተመሳሳይ ሰዓት ሰልፍ ለማድረግ በማሰብ 
ለአዲስ አበባ ከተማ መስተዳድር ደብዳቤ 
አስገብተው ውጤት እየተጠባበቁ እንደሚገኙ 
ገልጸዋል፡፡ በአዲስ አበባ የሚደረገው ሰልፍ 
አላማው እና የተጠራበት ቦታም ከጥር 17ቱ 
ጋር ተመሳሳይ እንደሆነ መሆኑ ታውቋል፡፡

በምሰክር አወል

 ጋዜጠኛ ኤልያስ ገብሩ በ2006 
ዓ.ም ዕንቁ መጽሔት በዋና አዘጋጅነት 
በሚሰራበት ወቅት የመጽሔቱ አምደኛ 
የሆነውን ሰዓሊ አምሳሉ ገ/ኪዳን ጽሑፍ 
በሆነው ‹‹የተገነቡትና በመገንባት ላይ ያሉ 
ሃውልቶች የማንና ለማን ናቸው)›› በሚል 
ርዕሥ የተጻፈ ጽሑፍ በጅማ ዩኒቨርሲቲ 
በተማሪዎች መካከል ብጥብጥ ተነስቶ ወደ 
40.000 ብር የሚገመት ንብረቶች ወድሟል›› 
ሲል የፌዴራል አቃቤ ሕግ ባቀረበው ክስ 
ምክንያት ለሶስተኛ ጊዜ ዛሬ በፌዴራል 
ከፍተኛ ፍርድ ቤት አራዳ ምድብ ችሎት 
ሁለቱም ተከሳሾች ይቀርባሉ፡፡

አቃቤ ሕግ ‹‹ግዙፍ ባልሆነ 
የወንጀል ድርጊት የሀገሪቷን ህዝቦች 
አንድነት ለመለያየት በማሰብ›› የሚል ይዘት 
ያለው ክስ ያቀረበ መሆኑ የሚታወቅ ሲሆን  
ፍርድ ቤቱም ሕዳር 2 ቀን 2007 ዓ.ም 
ሰዓሊ አምሳሉ ገ/ኪዳንና ጋዜጠኛ ኤልያስ 
ገብሩን እያንዳንዳቸው የ20.000 ሺህ ብር 
ዋስትና ተጠይቆባቸው በወቅቱ የተጠየቀውን 
የዋስትና ማስያዝ ባለማቻላቸው ምክንያት 
ለአንድ ሳምንት ያህል በቂሊንጦ እስር ቤት 
ከታሰሩ በኋላ የዋስትና ማስያዟው በሰዎች 

ጋዜጠኛ ኤልያስ ገብሩ እና ሰዓሊ አምሳሉ ገ/ኪዳን 
ዛሬ ፍርድ ቤት ይቀርባሉ 

ቆንጆ መጽሔትም ክስ ቀርቦበታል 

ትብብር ሲስተካለል ከእስር መውጣታቸው 
ይታወሳል፡፡ ፍርድ ቤቱም በድጋሚ ክሳቸውን 
ለማየት ለጥር 3 ቀን 2007 ዓ.ም የቀጠራቸው 
ቢሆንም በዕለቱ የግራ ቀኙ ክስ እና የክስ 
መቃወሚያ ከመቅረጸ ድምጽ ተገልብጦ 
ስላላለቀ ለዛሬ ተጨማሪ ቀጠሮ ሰጥቶ ነበር፡፡ 
በዛሬው የፍርድ ቤት ውሎ ፍርድ ቤቱ ብይን 
ይሰጣል ተብሎ ይጠበቃል፡፡ 

ጋዜጠኛ ኤልያስ ገብሩ በተለያዩ 
የግል ጋዜጦች ላይ የሰራ ሲሆን በ‹‹አውራምባ 
ታምይስ›› እና በ‹‹ፍትህ›› ጋዜጦች ላይ 
በከፍተኛ ሪፖርተርነት፣ በ‹‹ዕንቁ›› መጽሔት 
እና›› ‹‹በቀዳሚ ገጽ›› ጋዜጦች››  በዋና 
አዘጋጅነት የሰራ ሲሆን አሁን ደግሞ 
የ‹‹ሚሊዮኖች ድምጽ›› ጋዜጣ ላይ በምክትል 
ዋና አዘጋጅነት እየሰራ ይገኛል፡፡

 በተመሳሳይም፣ የቆንጆ መጽሔት 
ማኔጂንግ ዳይሬክተር ጋዜጠኛ ቴዎድሮስ 
ካሳ በጥር ወር 2006 ዓ.ም በመጽሔቷ ላይ 
ከግብረ ሰዶማውያን በተያዘዘ ጤና ጥበቃ 
ሚኒስቴር ላይ ከቀረበ ዘገባ ጋር ተያይዞ 
ክስ ማዕከላዊ ወንጀል ምርመራ ድረስ ሄዶ 
እንዲወስድ ለነገ ተጠርቷል፡፡ 

በሀብታሙ ምናለ

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማክሰኞ  ጥር 19 /2007 ዓ.ም አንደኛ ዓመት ቅፅ 1 ቁ5

